_Aba Vatowo
Kaga liliuna adi kaba vatowo

tetelina

Livala Aba Vaita

Buki ame yoina Aba Vatowo go, ana toginina
Mosese. Ame bukiyana goi kaga liliudi adi kaba
vatowo tababanedi. Nakae yoguyogu, iyana,
alova, nduna, goyo, amasa, Isileli tubunao be
nakae Kkita tomota liliuda ada kaba vatowo.

Ame bukiyana goi goyo be nakae amasa
sisowoduwo kita tomota yaida, tauna ame tu-
tayana Adama be Ivi idi goyo bolotona kita nakae
taalotowo. = Ego Yaubada mana nuwokapisi
tomota ivaiteda. @ Tauna ame bukiyana goi
tagite Yaubada manakaena ada toyava Yeisu ina
sowoduwo ikatubayasi.

Tétala Luluna
1. Yaubada ina madagina tetelina 1:1—2:3
2. Goyo ina sowoduwo Yaubada ina madagina
goi tetelina 2:4—4:26
3. Adama mana bodao adi liliu 5:1—6:8
4. Nowa tetelina 6:9—11:9
5. Eberam mana bodao tetelidi 11:10—25:18
6. Aisake mana bodao tetelidi 25:19—37:1
7. Yakobo mana bodao tetelidi 37:2—50:26

Yaubada ina madagina tetelina

(Aba Vatowo 1:1—2:3)

1 Aba vatowo goif Yaubada kaga liliuuna
iwodugudi,f nakae yabana be poyapoya. 2 Ego
poyapoyayana ame geya ana katubayasinamo

be nakae daakakaina. Go madabokina bwae
dimowana ilatao. Dimowanayana yatanaina goi

kokondtuya gagaina ikaaiyaka nakae Yaubada
Balomainaf itaakavata.

3 E Yaubada sopana goi imaddgina idigo kana,

‘Mavada kusowoduwo!’

E mavadayana isow6duwo.f 4 Mavadayana
igite dedevina, e iuyaone. Imadagi ikavava,
mavada be kokonotuya ikiwotaidi, e mavada
ituli, kokonétuya ituli. 5> E mavadayana ivayou
maliyalina go, kokonotuyayana ivayou sabamgo.

Lavilavi ima namlieta nobuyana ima.
Moe maliyalina vakuumgoina bogina ikavava.

6 E Yaubada sopana goi imaddgina idigo kana,
‘Sekulapeya kusowoduwo go, bwae ku-
wotai.’ T
7 E tauna nakae isowoduwo. Sekulapeyayana
isowoduwo, e bwaeyana iwotai. Bwae diligaema
ituli, bwae ditonema ituli. & Sekulapeyayana
ivayoko yabana.

Lavilavi ima namlieta nobuyana ima.
Moe maliyalina aiyuwoina bogina ikavava.

T 11 Iyo 1:1. f1a Iwodugudi: Livala ame Isileli tubunao

kadi, ‘Bara’ go, Yaubada anetava bara iguinuwe. i 1:2 Balo-
maina: Isileli tubunao niyadi goi ame livalayana ana yagoina
aito. Tayamo moe baloma, tayamo yawoina, e tayamo yagira.

T 1:3 2Ko4:6. T 1:6 2Pi 3:5.

9 E Yaubada sopana goi imaddgina idigo kana,
‘Bwae ditonema, kona dadava tayamo goi
kolamgogana bei dadava tayamo sayasayaina

isowoduwo!” ] o
E tauna nakae isowoduwo. 10 Imadagi ikavava,

dadavayana sayasayaina ivayoko poyapoya go,
bwaeyana ivayoko négwasa. Igitedi dedevidi, e
iuyaonedi.

11 Aiyuwoina Yaubada idigo kana,

‘Poyapoya, kom goi nauna sisisuwo go,
limou sididi be nakae kokowoika keuwoidi
sikéuwo, taudi nakae ma kutukutudi.’

E tauna nakae isow6duwo. 12 Poyapoya goi

nauna madabokidi nakae sisuisuwo. Yaubada
igitedi dedevidi, e iuyaonedi.

13 Lavilavi ima namlieta nobuyana ima.
Moe maliyalina aitonina bogina ikavava.

14 E Yaubada sopana goi imaddgina idigo kana,
‘Aba  mavada yabana osasaina goi
kosowoduwo, bei maliyalina nakae sabamgo
kowotaidi! Aba mavadayami moe aba kinana
maliyalina, tukowana be nakae tala tamo tamo
manudi. 15 Komi aba mavada ydbana osasaina
goi konininima bei poyapoya koomavade.’
E tauna nakae sisowéduwo. 16 Aba mavadayadi
aiyuwo gagaidi iwodugudi, tayamo gagaina toina
moe maliyalina iloovinae go, tayamo tupwana
giyaina moe sabamgo iloovinae. Go utuna
nakae taiyao iwodugudi. 17 Iwodugudi ikavava,
yabana osasaina goi iyatoidi bei sinininima poy-
apoya siimavade 18 be maliyalina sabamgo silovi-

inaedi be nakae mavada kokonodtuya siwootaidi.
Yaubada igitedi dedevidi, e iuyaonedi.

19 Lavilavi ima namlieta nobuyana ima.
Moe maliyalina aivasina bogina ikavava.

20 E Yaubada sopana goi imaddagina idigo kana,
‘Négwasa iyaiyanimi badabadaimi
kosowoduwo! Nakae manuwo kosowoduwo,
e poyapoya yabana osasaidi goi koyovayoval’
21 Tauna Yaubada iyana gagaidi be kaga lil-
iuna maa yawoidi be nakae manuwo liliudi
iwodugudi, taudi idi sinapu nakae. Yaubada
igitedi dedevidi, e iuyaonedi. 22 E ikaipakuyedi
idigo kana,
‘Négwasa iyaiyanimi kosusaila gagaina, e
negwasayana kovakayaodéi. Manuwo nakae,
poyapoya goi kosusaila.’

23 Lavilavi ima namlieta nobuyana ima.
Moe maliyalina ainimaina bogina ikavava.

24 E Yaubada sopana goi imaddgina idigo kana,
‘Poyapoya, kom goi kaga liliuna maa yawoidi
sisowoduwo, maisidi taudi nakae, yoguyogu
daladalaidi, bolitavanu be woiwoi, gagaidi be
giyaidi.’
E tauna nakae sisowoduwo. 25 Kaga liliuna
maa yawoidi, bolitavanu be woiwoi be nakae
yoguyogu daladalaidi iwodugudi go, igitedi dede-
vidi, e iuyaonedi.

26 E Yaubada sopana goi imadagina idigo kana,

‘Tomota taodugudi ada tapata, tauyadi Kita
nakae. Tauna iyana, manuwo, bolitavanu,
yoguyogu daladalaidi be nakae kaga liliuna
maa yawoidi poyapoya ame goi sikaaiyaka bei
sikalibubudi.’t

27 Tomota iwodugudi Tauyana toinina ana
tapata.

Moitamo, ana tapata iwodugudi.
Tomotayadi koroto be vavina iwodugudi.t

28 Twodugudi ikavava, ikaipakuyedi idigo kana,
‘Kosusaila be poyapoya kovakayaodéi, e poy-
apoyayana koepaiséwe ami dedevina manuna.
Nakae iyana, manuwo be nakae kaga liliuna
maa yawoidi poyapoya goi sidaladala kokali-
ibubudi.’
29 Kana,

‘Konove! Nauna kutukutudi liliudi be nakae
kokowoika keuwoidi liliudi bogina avinimi

moe avami. 30 Woiwoi liliudi gagaidi be
giyaidi, manuwo liliudi, kaga liliuna poyapoya
goi sidaladala nakae maa yawoidi, e nauna
liliudi avinidi, moe avadi.’
E tauna nakae isowoduwo.
31 Kaga liliuna Yaubada bogina iwoodugudi
igitedi madabokina moe dedevidi, e iuyaonedi
gagaina.

Lavilavi ima namlieta nobuyana ima.
Moe maliyalina ainima tayamoina bogina
ikavava.

T 1:26 1Ko 11:7. T 1:27 Abv 5:1-2; Mad 19:4; Mak 10:6.



ABA VATOWO 2:1 Vi ABA VATOWO 2.7

2
1 Moeko goi yabana be poyapoya be nakae
kaga liliuna adi madagina bogina ikavava.
2 Tuwo maliyalina ainima tayamoina goi
Yaubada ina paisewa ilukavavedi go, maliyalina
ainima aiyuwoina ina paisewa madabokina goi
iwaiwasi.T 3 Ago maliyalinayana ikaipakuye
sowona be nakae ikimasabe toinina umana
unana ina paisewa madabokina bogina
ikavava, e maliyalinayana goi iwaiwasi. Tauna

ikaipakuye be ikimasabe.

Goyo ina sowéduwo
Yaubada ina madagina goi

tetelina
(Aba Vatowo 2:4—4:26)

Koroto be vavina adi maddgina

be nakae adi lovina tetelidi )
4 Ame kaga liliuna sisowéduwo yabana be poy-

apoya goi tetelidi boi tutayana Yauwe Yaubada
iwodugudi.

5 E Yauwe Yaubada kuwana nava geya
ietuneyeta poyapoya goi be nakae geya tayaamo
avatau ikaaiyaka bei ibagula, tauna ndauna
poyapoyayana goi nava geya sisowoduwoita
nakae geya kada tayaamo Kkutukutu itabo
geya. 6 Kuwana geya go, bwae doeluf goi
ituko imamaima bei poyapoya ana madabok-
ina ivakaanapoive. 7 E amo tutayana Yauwe

T 2:2 Tat 20:11; Ibe 4:4,10. 12:6 Bwae doelu: Ame
livalayana Isileli tubunao niyadi goi geya imavadeta. Nakona
ame bwae doelu goi isowdduwo. Go aiyuwoina nakona ame
numla sigugumina.

Yaubada poyapoya kaukauna ikabi, Kkoroto
imolului. Imolului ikavava, kubuna goi yawoina

isalauwe, e korotoyana maa yawoina.f 8 E

Yauwe Yaubada alova tanuina tayamo Idenif goi
ikatubayasi, moe bomatu dadavina. Amoko goi
korotoyana bogina iiwodugu iyato. 9 Iyato go,
alova liliudi neta adi kaigigita dedevidi be nakae
keuwoidi adi kaika dedevidi ilovinaedi poyapoya
goi sitabo. Ego tanuwoyana nauyayanaina goi
alova aiyuwo sikaaiyaka, tayamo neta tomota
sikani, e yawoidi vata sibabane. Ago tayamo neta
tomota sikani, e dedevina be goyo adi nanamsa

siyagoidi.t
10 E sdkala tayamo Ideni goi idaudau tanu-
woyana ivakaanapoive. Sakalayana Ideni

goi isowdduwo iwotai, e sakala aivasi sidau.
11 Sdkala tayamo yoina Paisoni idau ina asa
Kevila idaunibisi go, amoko goi goura ikaaiyaka.
12 Amo asayana ana goura moe dedevina toina.
Putuma dedevina toina yoina bidelium be nakae
gurewa maisana gagaina yoina anikisi nakae
sikaaiyaka. 13 Sdkala aiyuwoina yoina Gikoni.
Ame sakalayana asa Kosa idaunibisi. 14 Sdkala
aitonina yoina Tigirisi. Ame sakalayana asa
Asiriya bomatu dadavina goi idau. Sdakala
aivasina yoina Yuparetisi.

15 E korotoyana kina Yauwe Yaubada ikabi,
tdnuwo Ideni goi iyato bei ipaaisewa Yaubada

umana be nakae tanuwoyana imataakavate.f

T 2:7 1Ko 15:45. T 2:8 1deni: Ame youyana ana yagoina moe

uyawana. T 2:9 Nuw 2.7, 22:2,14. T 2:15 Yoy 3:7-8, 8:26,
18:15-16.

16 Tyato ikavava, ina lovina ivini idigo kana,
‘Alova keuwoidi madabokidi tdnuwo goi
atagonem kukanidi 17 go, dedevina be goyo
adi nanamsa alovaina taabu kukanikani. Neta
kukani, e moitamo toina bei kukamasa. Tauna
taabu kukanikani.’
18 E Yauwe Yaubada idigo kana,

‘Geya idedevineta neta korotoyana anetava
ikaaiyaka. Tuwo tayamo tovaita aodugu bei
koroto sowona.’

19 E tuwo poyapoya ikabi, yoguyogu be manuwo
liliudi iwodugudi. Iwodugudi ikavava, imedi
korotoyana yaina. Latuwona iyagoi korotoyana
manakaena bei tamo tamo ivayoudi. Neta
ava you iivinidi, e moe yoidi. 20 Tuwo
moitamo korotoyana yoguyogu be manuwo
be woiwoi liliudi ivayoudi go, geya kada
tayaamo yoguyogu itoboine bei tauyana ina
tovaita geya. 21 Tauna korotoyana matamasi-
masisi gagaina kina Yauwe Yaubada ivini ikana-
mataiya. Ikanaamataiya go, korotoyana silalu-
mina tayamof ikabi, iwaya iyato, silaluminayana
kiyauna ivasumapu. 22 Ivasumapu ikavava,
silaluminayana ikabi, vavina iwodugu. Iwodugu
ikavava, ikabi ime korotoyana yaina. 23 Tuwo
korotoyana idigo kana,

‘E ame moitamo! .
Ame tauyana luluna, yau lulugu maisiyana.

Nakae sakavaina, yau sakavaigu maisiyana.

I 2:21 Silalumina tayamo: Ame livalayana Isileli tubunao niyadi
goi geya imavadeta. Nakona ame korotoyana kivilina Yaubada
ikabi go, aiyuwoina nakona ame koroto silalumina.

Yau silalumigu goi isowoduwo, e maisiyagu.
Tauna tauyana yoina moe vavina.’

24 E tauna moe pasina koroto tamana be
sinana yaidi itumasaba go, monena taiyao
situyuwo, tauna adi taiyuwokova wowodi
tayamo.t 25 Korotoyana ma monena adi taiyuwo
sipawaku go, geya siomaemaeta.

3

Adama be 1vi idi kapipilova be adi liuna tetelidi

1 E moteta tonuwosinapu gagaina. Nakae

woiwoi madabokidi Yauwe Yaubada iwoodugudi

ikalisavedi. Tauyana ima vavina ilatuwoko idigo
kana,

‘Iyaa! Moitamo Yaubada idigodigo bego
alova keuwoidi madabokiidi tanuwo sinaena
taabu kookanidi, ae?’f

2 Go kina vavinayana idigo kana,

‘Geya! Tanuwo alovaidi keuwoidi mama
tagona kakanidi 3 go, Yaubada alova tayamo
isanabode idigo kana,

“Alova tdnuwo nauyayanaina, e keuwoina

taabu kokanikani be nakae taabu kobi-
isikone, govila bei kokdmasa.””’

4 Go kina motetayana idigo kana,
‘Geya kokamaseta. Geya toina! > Moitamo.
Yaubada iyagoi neta keuwoinayana kokani,

I 2:23 Vavina: Isileli tubunao niyadi goi vavina moe isa go,
koroto moe is, tauna adi taiyakeka tupwana nakae. T 2:24 Mad
19:5; Mak 10:7-8; 1Ko 6:16; Epe 5:31. T 3:1 Nuw 12:9, 20:2.

nukotomi ikipolaledi, e komi Tauyana nakae,

dedevina be goyo koyagoidi.’

6 Tuwo vavinayana ikandolaga alova keu-
woina igite bego ana kaigigita dedevina. Aiyu-

woina nakona ana kaika dedevina be ana
kaikayana goi itoboine nanamsa ibabane, tauna

iyale. Tuwo moitamo keuwoina tayamo iguwe,

e ikani. Ikavava, monena nakae tayamo ivinif
ikani. 7 Sikani ikavava, mainao adi taiyuwokova
nukotodi ikipolaledi,f tauna siyagoi sipawaku.
Tuwo lao vagana siguledi, sigilumidi adi tabod-
aboda. 8 Sigiluma ikavava, lavilavi Yauwe
Yaubada aena butukdona sinove tanuwo goi
ivaabebeo. Tuwo kidi alova nauyayanaidi goi
sivatamtamumuye. 2 Ago Yauwe Yaubada koro-
toyana itumadade idigo kana,

‘Kom nakoim?’ .
10 “Tdnuwo goi aem butukdona anove go,

apawaku, tauna amatoita, tuwo avatamtamu-
muyem’, korotoyana kaena.
11 Go Yaubada idigo kana,

‘Avatau ilatuwokoim bego kom kupawaku?
Manakae? Alovayana keuwoina asanaabodem
bogina kukani?’

12 “Vavinayana boi kuuvinigu, alova keu-
woina ivinigu akani’, korotoyana kaena.

13 Tuwo Yauwe Yaubada vavinayana ilatuwoko
idigo kana,

¥ 3:6 Monena nakae tayamo ivini: Isileli tubunao niyadi goi ame
geya imavadeta. Kidi kadi, ‘Vavina taiyao.” Nakona ame Adama
ikaaiyaka tutayana moteta ina vavina ikatubau. Go aiyuwoina

nakona Adama geya ikaiyaketa. T 3:7 Luk 24:31.

‘Iyaa! Kaga unana moe nakae kuguinuwe?”’
‘Moteta ikatubaugu, akani’, vavinayana
kaena.f

14 Tuwo Yauwe Yaubada itaoya, motetayana
ilatuwoko idigo kana,

‘Moe im guinuwa pasina akatubolatem.
Yoguyogu madabokiidi yaidi goi kom amta
sikasilaliyem.

Yawoim madabokina gamom goi bei
kudaladala,

e poyapoya tobum goi bei ikaaiyaka.

15 Go vakaleya kom be vavinayana
nauyayanaimi goi bei ayato.

Kom im bodata be tauyana ina bodaf nakae bei
sivaakaleya.

Ago kina ina bodayana bei dabam ikaumotui go,

tauyana aegedugeduna kom bei kukalimotui.’th

16 E vavinayana ilatuwoko idigo kana,

T 313 2Ko 11:3; 1Ti 2:14. 1@ 315 Abv 2221718, § 3115
Im boda be tauyana ina boda: Isileli tubunao niyadi goi kadi,
‘Peleleotum be tauyana peleleotuna’ go, moe tomota idigedige.
Livala peleleotu nakona tomota tayamo idigedige o badabadaidi
iidigedi go, geya imavadeta. Tauna ana yagoina aiyuwo. Ana
yagoina tayamo moe im boda tayamo o tadigo kada, ‘Tubum
tayamo.” Go ana yagoina aiyuwoina moe im bodao o tadigo
kada, ‘Tubumowo badabadaidi’ Neta ana yagoina moe im boda,
ame nakona Guyau Yeisu idigedige. Neta ana yagoina im bodao,
moe Eberamo tubunao iidigedi. Nakona ana yagoina aiyuwo

sikaaiyaka livalayana goi. b 3:15 Nuw 12:17.

‘Im venatuna ana gedageda bei avaituwe
gagaina,
tauna mam gedageda natumowo kuvenatunidi.
Im yala bego monem kulovinae go,
tauyana bei ilovinaem.

17 E Adama¥ ilatuwoko idigo kana,

‘Kom pasim poyapoya akatubolate
unana monem sopana kukabikaone,
e keuwoinayana boi asanaabodem taabu
kukanikani go,
tuwo kukani.t
Yawoim ana madabokina goi bei mam gedageda
kukokoila gagaina bego avam kubabane.
18 Go nduna nakae taliboibo poyapoyayana goi

_bei sitabo manum.
Ago pai be awoinu bei kukakaika.

19 Mam mosali bei kupaaisewa gagaina
bego avam kubabane ana kaddkana kukdmasa,
e kwaluvila kuna poyapoya goi.

Bogina kuyagoi. Poyapoya goi aodugum.
Moitamo. Kom taum poyapoyayana ana
vaituwo,
tauna bei kwaluvila kuna poyapoyayana goi.
Tutayana kukamasa,
bei kumalapoyapoyamna.’

20 E korotoyana monena tomota liliudi unadi,
tauna ivayou Ivif 21 E Yauwe Yaubada yo-

i 3:17 Adama: Ame youyana ana yagoina moe koroto o tomota.

T 3:17 me6:8. T 3:20 1vi: Ame youyana Isileli tubunao niyadi
g0, ana yagoina moe yawana o aiyaka.

guyogu sakavaidi ikabidi, Adama ma monena adi
kwama imadagidi, ivalosidi.
22 E Yauwe Yaubada idigo kana,

‘Iyaa! Tomotayadi bego kita nakae, dedevina
be goyo siyagoidi! Tuwo tasanabodédi bei geya
itoboinedita yawana vata alovaina keuwoina
sikabi, govila bei sikani sikaiyako vata!’f

23 E tuwo moitamo tdnuwo Ideni goi ivalilivedi
sina go, Adama poyapoya goi bei ibagula.
Ego amo poyapoyayana goi boi Yauwe koroto
iwodugu! 24 Tuwo ivatapiyedi ikavava, e tanu-
woyana Ideni ana kaba siu goi moe bomatu

dadavina yabana ana tomatakavatayaot iya-
toidi. Tayamo sisi yeu sabeninimina iyato go,
sisiyana ikaivivilo bego aba siu itubode. Moe
dogoiyadi iyatoidi bego geya vatau tayaamo bei
tanuwoyana goi isiu ina yawana vata alovaina
keuwoina ikabi, ikani.

4

Keni be Ebeli tetelidi

1E kina go Adama monena Ivi taiyao simasisi,
ikétuwama go, niga ivendtuna, natuna koroto.
Tuwo idigo kana,

‘Yauwe ina vaita goi natugu bogina aba-

bane.’
Tauna natunayana ivayou Kenif 2 Niga aiyu-
woina ivendtuna, natuna koroto moe Keni

T 3:22 Nuw 22:14. T 3:24 Tat 25:18; Ibe 9:5. ¥ 4:1 Keni:
Ame youyana Isileli tubunao niyadi goi ana taiyakeka nakae
madéagina.

siyana yoina Ebelif  Sikaiyaka, gogémana
sibibina gagaidi. E kina go Ebeliyana yo-
guyogu sipi ana tomatakavata go, kina Keniyana
tobagula.

3 E niga go dibayoya ana tuta goi Keni ina
dibayoya keuwoina maniyedi ikabidi ina vin-
inabeso go, imedi Yauwe yaina ikasaledi. 4 E
kina go Ebeliyana nakae ina vininabeso moe
sipi bonatudiyao botomoya be saabalidi, e ikau-
matedi. Ikavava, imedi Yauwe yaina ikasaledi.
Yauwe igitedi, e Ebeli be ina vininabesoyadi
iuyaonedi 5 go, Keniyana be ina vininabesoyadi
geya iuyaonedita. Tuwo Keni gamona igoyo
toina, e kubuna ipulu.T 6 E Yauwe idigo kana,

‘Keni, kaga unana gamom igoyo? Kaga
unana kubum ipulu? 7 Neta im guinuwa

dedevina, bei mam uydwana ae? Go neta im

guinuwa geya idedevineta, e bagala yoguyogu

sasasaina nakae totom goi iyokabubuna; latu-
wona kom ilovinaem go, ina togaga kulovinae.’

8 E tuta tayamo Keni siyana Ebeli ilatuwoko
idigo kana,

‘Tana yoyowo.’
Tuwo moitamo sina yoyowo goi go, tutayana
amoko goi sikaaiyaka, e Keniyana itaoya, siyana
Ebeli ikaumate.t
9 E Yauwe Keni ilatuwoko idigo kana,
‘Siyam Ebeli nako?’
‘Seki, geya ayagoiyeta. Manakae? Yau siyagu
ana tomatakavata?’ Keniyana kaena.

T 42 Ebeli: Ame youyana ana yagoina moe tupwana nakae

nuwatue o yiwana. | 4:5 Ibe 11:4. T 4:8 Mad 23:35; Luk
11:51; 1ly 3:12.

10 Go kina Yauwe idigo kana,

‘Moe kaga kuguinuwe! Kunove! Siyam
ikaikaina tomota nakae poyapoya goi
itaiyaduduwo yau vyaigu. Latuwona im
kaumata pasina yau akatumapum.f 11 E tauna
ame tuta im guinuwa pasina akatubolatem.
Poyapoya goi avalilivem, tauna geya tuwaina
bei itoboinem poyapoya goi kubdagula.
Ame poyapoyayana siyam ikaikaina inim
tutayana kwaumate. 12 Bego poyapoyayana
goi kubagula go, kom manum poyapoya
ilogoyo. Tauna poyapoya ame goi kom bei
kuketoiya beso; geya im kasamo.’

13 Go kina Keniyana idigo kana,

‘Iyaa!  Guna liuna moumou ivakaigaga
yaigu! Geya itoboineguta atogaga. 14 Kunove!
Ame Dbei poyapoya ame goi kuvatapiyegu,
tauna matam goi geya itoboineguta akaaiyaka.
Tuwo bei poyapoya ame goi avabebeo beso
unana geya guna kasamo. Tauna avatau neta
ibabanegu, bei ikaumategu.’

15 Tuwo kina Yauwe idigo kana,

‘Moe nakae geya. Ame nakae bei aguin-
uwe: Avatau neta ikaumatem, tauyana ana
katumapu moe aliune gagaina toina.’}

E tuwo tayamo aba kinana Keni goi iyato,
govila bei avatauwa neta tauyana sibabane
sikaumate. 16 E Keni itaoya Yauwe matana

T 4:10 Ibe 12:24. I 4:15 Aliune gagaina toina: Isileli tubunao
niyadi goi ame geya imavadeta. Enao aiyuwo sikaiyaka. Tayamo
mae nakae go, tayamo itoboineda kada, ‘Avatau neta ikaumatem,
am katumapu tomota ana badabada adi tainima adi taiyuwo bei
sikdmasa.’

goi isowéduwo ina asa yoina Nodi;} moe Ideni
bomatu dadavina.

Keni ana liliu

17E Keni monena taiyao simasisi, e ikéuwama.
Niga ivenatuna, natuna Enokif Ego amo tu-
tayana Keni ilokasa, tauna asayana ivayou EnoKki,
nakae natuna yoina.

18 Ago Enokiyana natuna koroto Iradi. Iradi
natuna koroto Mekuyaeli. Mekuyaeli natuna
Metusaeli go, Metusaeli natuna LemekKi.

19 Kina Lemekiyana vevina adi taiyuwo inaidi,
tayamo yoina Eda, tayamo yoina Sila. 20 Edayana
ivenatuna, natuna koroto yoina Yabali. Tauyana
yoyou parai goi igimimasisi go, yoguyogu sipi
be bulumakau imatakaavatedi. Ago tubunao
giyaidi nakae siguinuwe, situliya asa tamo tamo.
21 Yabaliyana siyana yoina Yubali. Tauyana api
ana lduwo be kokopi ana uwa unadi. 22 E
kina Silayana nakae ivendtuna, natuna koroto
yoina Tubali Keni, tauyana kainum goi turu
iwoduguna. Tauyana niuna yoina Nama.

Lemeki ina gagasa tetelina
23 E tuta tayamo Lemeki mana gagasa mone-
nao adi taiyuwo ilatuwokoidi idigo kana,

‘Eda be Sila, guna livala konovedokoidi.
Tubuwau ilauigu nakae ipwaikigu go,

2116 Nodi: Ame youyana ana yagoina moe vabebeo beso.
I 4:17 Enoki: Koroto adi taivasi Buki Kimaasabaina goi yoidi
Enoki. (1) Keni natuna. (2) Yeredi natuna (Abv 5:18-24). (3)
Midiyani natuna (Abv 25:4). (4) Rubeni natuna (Abv 46:9).

tauyana akaumate.

24 Neta Keni ana kdmasa ana katumapu
moe Yaubada bei tokaumata iliune gagaina
toina,fa
e neta yau silauigu,
guna lduwo ana katumapu moe bei gagaina
toina
namlieta Keni ina kdmasa ana katumapu.’{b

Seti ina bibina tetelina _ _ _
25 E Adama monena taiyao aiyuwoina sima-

sisimna, e ikéuwama, ivenatuna natuna koroto.
Monenayana idigo kana,
‘Yaubada natugu ivinigu Ebeli ana katumapu
unana Keni ikaumate.’
Tauna natuna ivayou Seti.f 26 Niga Seti ibibina
gagaina ivenatuna, natuna koroto yoina Enosi. E
amo tutayana goi tomota sivatowo Yauwe yaina
sisakululu. e oo,
Adama mana bodao adi liliu

%)

(Aba Vatowo 5:1—6:8)

Adama ina bodao: Adama ina Nowa _
1E buki ame moe Adamayana ana liliu bukina:

Tutayana Yaubada tomota iwodugu, toinina ana

fa 4:24 Tiiune gagaina toina: Aba Vatowo 4:15 ana taligava
kugite. Ameko enao aiyuwoina moe kada, ‘Yaubada bei tomota

ana badabada ainima aiyuwo ikaumatedi.’ b 4:24 Isileli
tubunao niyadi goi ame tomwanayana geya imavadeta. Enao
tayamo moe mae nakae. Go enao aiyuwoina itoboineda kada,
‘Guna lduwo ana katumapu moe tomota ana badabada seven-

tiseven (77) bei sikdmasa.’ ¥ 4:25 Seti: Ame youyana ana
yagoina moe ivinigu o atumapu.

tapata nakae iwodugu.T 2 Tomotayadi koroto
be vavina iwodugudi. Ikavava, ikaipakuyedi go,
ivayokoidi tomota¥ tutayana iwodugudi.f

3 E Adama ana tala ana badabada tayamo
andedi teti (130) tutayana natuna Kkoroto
ibibina. Gomanayana tamana Adama ana
tapata, e Adamayana nakae. E ivayou
Seti. 4 Seti ana bibina mlina, Adamayana
ikaaiyaka tala ana badabada eita andedi
(800) tuwaina. Ego amo talayadi goi natunao
koroto be vevina liliudi sibibina. > Tauyana
yawoina ana madabokina moe tala ana bad-
abada nain andedi teti (930), e ikdmasa.

6 E Setiyana ana tala ana badabada tayamo
andedi paibi (105) tutayana natuna koroto
yoina Enosi ibibina. 7 Enosi ana bibina
mlina Setiyana ikaaiyaka tala ana badabada
eita andedi seven (807) tuwaina. Ego amo
talayadi goi natunao koroto be vevina liliudi
sibibina. 8 Tauyana yawoina ana madabok-
ina moe tala ana badabada nain andedi
tuwero (912), e ikdmasa.

9 E Enosiyana ana tala ana badabada nainti
(90) tutayana natuna koroto yoina Kenani
ibibina. 10 Kenani ana bibina mlina,
Enosiyana ikaaiyaka tala ana badabada eita
andedi piptin (815) tuwaina. Ego amo
talayadi goi natunao koroto be vevina liliudi
sibibina. 1! Tauyana ana tala madabokina

T 5:1 Abv 1:2728. ¥ 5:2 Tomota: Isileli tubunao niyadi goi
kadi, ‘Adama.”’ Adama ana yagoina aiyuwo. Tayamo moe tomota

g0, tayamo moe koroto yoina Adama. T 5:2 Mad 19:4; Mak
10:6.

moe nain andedi paibi (905), e ikamasa.
12E Kenaniyana ana tala ana badabada seventi
(70) tutayana natuna koroto yoina Malaleli
ibibina. 13 Malaleli ana bibina mlina, Ke-
naniyana ikaaiyaka tala ana badabada eita
andedi poti (840) tuwaina. Ego amo talayadi
goinatunao koroto be vevina liliudi sibibina.
14 Tauyana yawoina ana madabokina moe
tala ana badabada nain andedi ten (910), e

ikdmasa._ )
15 E Malaleliyana ana tala ana badabada sik-

stipaibi (65) tutayana natuna koroto yoina
Yeredi ibibina. 16 Yeredi ana bibina mlina,
Malaleliyana ikaaiyaka tala ana badabada
eita andedi teti (830) tuwaina. Ego amo
talayadi goi natunao koroto be vevina liliudi
sibibina. 17 Tauyana yawoina ana mad-
abokina moe tala ana badabada eita andedi
naintipaibi (895), e ikamasa.

18 E Yerediyana ana tala ana badabada tayamo
andedi sikstitu (162) tutayana natuna Kko-

roto yoina Enokif ibibina. 19 Enoki ana
bibina mlina, Yerediyana ikaaiyaka tala ana
badabada eita andedi (800) tuwaina. Ego
amo talayadi goi natunao koroto be vevina
liliudi sibibina. 20 Tauyana yawoina ana
madabokina moe tala ana badabada nain
andedi sikstitu (962), e ikdmasa.

21 E Enokiyana ana tala ana badabada sik-
stipaibi (65) tutayana natuna koroto yoina

f 5:18 Enoki: Koroto adi taivasi Buki Kimaasabaina goi yoidi
Enoki. (1) Keni natuna (Abv 4:17). (2) Yeredi natuna (Abv
5:18-24). (3) Midiyani natuna (Abv 25:4). (4) Rubeni natuna (Abv
46:9).

Metusela ibibina. 22 Metusela ana bibina
mlina, Enokiyana iiketoiya nakae Yaubada

iuyaone tala ana badabada teri andedi (300).
Ego amo talayadi goi natunao koroto be
vevina liliudi sibibina. 23 Tauyana yawoina
ana madabokina moe tala ana badabada teri
andedi sikstipaibi (365). 24 Ego talayadi goi
iiketoiya nakae Yaubada iuyaone namlieta
baige ikabiyamo, tauna geya maisinamo.f
25 E Metuselayana ana tala ana badabada
tayamo andedi eitiseven (187) tutayana
natuna koroto yoina Lemeki ibibina.
26 Lemeki ana bibina mlina, Metuselayana
ikaaiyaka tala ana badabada seven andedi
eititu (782) tuwaina. Ego amo talayadi goi

natunao koroto be vevina liliudi sibibina.
27 Tauyana yawoina ana madabokina moe

tala ana badabada nain andedi sikstinain
(969), e ikamasa.

28 E Lemekiyana ana tala ana badabada
tayamo andedi eititu (182) tutayana natuna ko-
roto ibibina. 29 Tuwo idigo kana,

‘Nakona ame gomanayana ibibina gagaina
baige isawoilaveda ida paisewa moumouna
goi; paisewayana moe poyapoya Yauwe boi
ikatubolate pasina.’

Tauna natuna ivayou Nowa.} 30 E Nowa
ana bibina mlina Lemekiyana ikaaiyaka tala
ana badabada paibi andedi naintipaibi (595)
tuwaina. Ego amo talayadi goi natunao koroto
be vevina liliudi sibibina. 31 Tauyana yawoina

T 5:24 Tbe 11:5; Yud 1:14. i 5:29 Nowa: Ame youyana Isileli
tubunao niyadi goi ana taiyakeka nakae vaita.

ana madabokina moe tala ana badabada seven
andedi seventiseven (777), e ikdmasa.

32 E Nowayana ana tala ana badabada paibi
andedi (500) mlina natunao koroto Semi, Em be
Diyepeta sibibina.

6

Yaubada ina nuwomou tomota idi goyo pasidi
1 Tuwo tomota poyapoya ana madabokina goi
bogina sisusdila go, yaidi goi natudiyao vevina
sibibina. 2 Amo tutayana Yaubada natunaof
korotof vevinayadi sigitedi gumaboidi, e ava
vevinava latuwodi, e sikinavedi bei sinaidi.
3 Tuwo Yauwe idigo kana,
‘Geya atagoneta guna togaga maa yawoina
ikaiyako vata tomota yaidi unana tauyadi
sakava kaka. Tauna adi tala bei akatuyaivi
tayamo andedi tuwenti (120) baige sikdmasa.’
4 E amo tutayana be nakae tuta mlina
Napilimit poyapoya goi sikaaiyaka. Ego boi tu-
tayana vevina Yaubada natunao taiyao simasisi,
e vevinayadi sikéuwama, sivenatuna, natudiyao
moe Kkidi Napilimyadi. E tauyadi tovayaviya
toogagaidi be nakae valedi gagaidi.

5 E Yauwe ikandosobu tomota idi goyo ig-
itedi sivakaigaga be nakae tuta liliuna idi nu-

wogau liliudi nuwodi goi sigoyo.f 6 Igitedi,

T 6:2 Iyb 1:6, 2:1. i 6:2 Yaubada natunao koroto: Isileli
tubunao niyadi goi ame geya imavadeta. Enao aito sikaaiyaka.
Tayamo moe kidi yaubadayao. Go aiyuwoina moe tolovina
natunao. Go aitonina moe Seti tubunao. & 6:4 Napilim: Ame
tauyadi todukeketa. 1 6:4 Yoy 13:22,28,33. T 6:5 Mad 24:37;
Luk 17:26; 1Pi 3:20.

mana nuwomou ina madagina manuna nuwona
ikatuvilavila, e pasina mana kategeda gagaina
gamona igoyo. 7 Tuwo idigo kana,

‘Ategu igeda guna madagina pasina. Neta
boi geya aodugudita! Tauna tauyadi boi ao-
dugudi ame bei asamatedi, tomota, yoguyogu,
dogoi daladalaidi be nakae manuwo. Geya
kada tayaamo poyapoya goi bei ikaaiyaka
geya.’

8 E kina go Nowa ituli, Yauwe ikanuwoiye.

Nowa tetelina
(Aba Vatowo 6:9—11:9)

Nowa ina dedeoga iyowo tetelina

9 E ame moe kina Nowayana tetelina. Teta-
layana ame nakae:

Nowa Yaubada nuwona ana tokibobwata
tayamot o kada tomota liliudi yaidi goi tauyana
anetava geya ana pikwanamo. Tauyana iiketoiya
nakae Yaubada iuyaone. 10 Nowayana natunao
koroto adi taito: Semi be, Em be nakae Diyepeta.

11 E da poyapoya bogina sigoyo Yaubada
matana goi nakae poyapoya aigoyo goi ikayaoda.
12 Tuwo da poyapoyayadi kina Yaubada igitedi,
e moitamo bogina sigoyo toina unana poyapoy-
ayana goi kaga liliuna maa yawoidi idi sinapu
bogina sikaigoyaidi. 13 Tuwo Yaubada Nowa
ilatuwoko idigo kana,

‘Bogina alovina bego kaga liliuna maa ya-
woidi bei amtulidi unana tauyadi pasidi poy-
apoya aigoyo goi ikayaoda, tauna kunove.
Tauyadi poyapoya taiyao bei abugoyaidi.

T 6:9 2pi 2:5.

14Kom kiina alova dedevidi kutalaidi, kumeédi,
dedeoga tayamo gagaina kuyowo Kom manum.

Kuyowo ikavava, sinaena kuvabodaupe go,
sinaena be nakae toluye kubwadédi. 15 Ego
dedeogayana ana yowana ame nakae: Ana

mamanao ova ana badabada nainti (90). Ana
papaeva ovayawou ovanima. Go ana tuko-

tuko ovanima ovavasi. 16 Go lupa ana
tukotuko aba katuguyala. Niga ina katava
kukau. Kukau ikavava, kikina goi ana ni-
boda kuyato. Go ana boésima aito, tayamo
ditonema, tayamo diligaema be nakae tayamo
nauyayana. 17 Kundove. Yau mluwa bei
aetune iwo poyapoya goi kaga liliuna neta
maa yawoidi asamatedi. Tauna kaga liliuna
poyapoya yatana bei sikdmasa. 18 Go sem

kom bei akanasiukoim. Kom_ ma monem be
natumiyao monediyao taiyao dedeogayana goi

bei kosowoya go, ayavemi. 19 Ame nakae
kuguinuawe: Kaga liliuna neta maa yawoidi
tamo tamo ituli ituli aiyuwo aiyuwo, bolamo
tayamo, bovavina tayamo dedeogayana goi ku-
dododidi bei kuyavedi maa yawoidi sikaaiyaka
kom taiyao. 20 Manuwo tamo tamo ituli ituli
ailyuwo aiyuwo, bolamo tayamo be bovav-
ina tayamo. Yoguyogu tamo tamo ituli ituli
alyuwo aiyuwo, bolamo tayamo be bovavina
tayamo. Dogoiyadi sidaladala tamo tamo ituli
ituli aiyuwo aiyuwo, bolamo tayamo be bovav-
ina tayamo. Aiyuwo aiyuwo bei sima yaim
kuyavedi. 21 Go kom sem kiina awoinu tamo
tamo maniyedi kukabidi kumédi dedeogayana
goi kudodoidi. Moe kom mam bodao avami be

nakae yoguyogu be manuwo avadi.’
22 E tuwo moitamo moe nakae iguinuwe. Kaga

liliuna Yauwe iidigedi Nowa nakae iguinuwedi.t

7

Mluwa tetelina
1 E Yauwe idigo kana,

‘Nowa, kom bogina agitem, tomota liliudi
yaidi goi kom amta nuwogu ana tokibébwata,
tauna kom mam bodao dedeoga goi kosowoya.
2 Yoguyogu taagonaidifa ituli ituli tamo tamo
bolamo ainima aiyuwo be bovavina ainima
aiyuwo dedeogayana goi kudodoidi. Yoguyogu
vaatabudifb ituli ituli tamo tamo bolamo
tayamo be bovavina tayamo dedeogayana goi
kudodoidi. 3 Manuwo tamo tamo nakae,
yaidi goi bolamo ainima aiyuwo bovavina
ainima aiyuwo kukabidi kudodoidi bei poy-
apoya goi kuyavedi, e bei poyapoyayana ana
madabokina goi sisusailamna. 4 Moe nakae
kuguinuwe unana maliyalina ainima aiyuwo
mlidi kiwana bei aetune isou iwo maliyalina
poti be nakae sabamgo poti. Kaga liliuna
ma yawoidi poyapoya goi boi aoodugudi bei
asamatedi. Tauna yoguyogu be manuwo ku-
dodoidi.’

5 Tuwo kaga liliuna Yauwe iidigedi Nowa iguin-
uwedi.

T 6:22 e 11:7. 1A 7:2 Yoguyogu taagonaidi: Ame yoguyo-
guyadi Isileli tubunao madi tagona sikanidi. ib 7:2 Yoguyogu
vaatabudi: Ame yoguyoguyadi Isileli tubunao geya adi tagonamo
sikanidi unana bomadi.

6 E kina go Nowayana ana tala bogina sikisi
andedi (600) tutayana mluwa isowdduwo be
poyapoya ilatao. 7 Tuwo moitamo kidi Nowa
ma natunao be monena be nakae natunao
monediyao taiyao dedeogayana goi sisowoya
mluwa pasina.t 8 Yoguyogu tamo tamo ituli ituli,
taagonaidi be vaatabudi, manuwo tamo tamo
ituli ituli be nakae kaga liliuna poyapoya goi
sidaladala tamo tamo ituli ituli, 9 aiyuwo aiyuwo,
bolamo be bovavina, sima dedeoga goi sisiu sima
Nowa yaina nakae Yaubada ilovina. 10 Tuwo
maliyalina ainima aiyuwo bogina sikavava, e
mluwa ima.

11 E Nowa ana tala sikisi andedi (600) goi
be tukéwana aiyuwoinaf be maliyalina seventin
(17) goi moe isowoduwo. Amo maliyalinayana
goi doelu liliudi iuwoosidi bwae gagaina poy-
apoya sinaena goi sikaubobobwala be nakae
yabana ikatupdeva,T 12 e kiwana gagaina isou
ima poyapoya goi maliyalina poti (40) be nakae
sabamgo poti (40).

13 Amo maliyalinayana goi Nowa mana bodao
dedeoga gagaina goi sisowoya. Moe tauyana
ma monena natunao Semi, Em be Diyepeta be
monediyao adi taito taiyao. 14 Woiwoi tamo
tamo, yoguyogu tamo tamo, kaga liliuna poy-
apoya goi sidaladala, manuwo tamo tamo be
nakae manumanuwo tamo tamo nakae taiyao
sisowoya. 15 Kaga liliuna neta maa yawoidi, e
ailyuwo aiyuwo sima dedeogayana goi sisowoya

T 7:7 Mad 24:38-39; Luk 17:27; Ibe 11:7. i 7:11 Tukdéwana
alyuwoina: Ame nakona Novemba. T 7:11 2pi 3:6.

sima Nowa yaina.f 16 Tosowoyayadi moe bo-
lamo be bovavina nakae Yaubada bogina Nowa
ilovinae. E sisowoya ikavava, dedeogayana ana

totom Yauwe ikatunibode. == )
17 E mluwa idaudau maliyalina poti (40), e

bwae ituko gagaina, ikaniku nakae dedeogayana
iluwoi. 18 Bwae ivakaigaga nakae poyapoya
ana madabokina ilatao go, dedeogayana bwae
yatana goi idoidoiye. 19 Tuwaina bwaeyana
itukotuko ana kadokana koya gagaidi liliudi
poyapoya ana madabokina goi nakae ilataoidi.
20 Bwaeyana ituko ina nakae ana tukotuko moe
ovavasi koyayadi ilataoidi. 21 Tuwo kaga liliuna
maa yawoidi poyapoya goi sikamasa kdwasa.
Manuwo, yoguyogu, woiwoi, manumanuwo be
tomota liliudi nakae sikdmasa. 22 Kaga liliu-
una poyapoya goi sikaaiyaka maa yawoidi, e
sikdmasa. 23 Tauna nakae kaga liliuna maa
yawoidi poyapoya goi kina Yauwe isamatedi.
Madabokidi, tomota, yoguyogu, kaga liliuna
sidaladala be manuwo isamatedi. Geya kada
tayaamo ikesa geya, go sem Nowa mana bodao
aditava dedeoga goi sikaaiyaka.

24 E bwae poyapoya iilatao maliyalina ana
badabada tayamo andedi pipti (150).

1 E Yaubada Nowa, woiwoi liliudi be yo-
guyogu liliudi inuwaisidi kidi dedeoga gagaina
goi sikaaiyaka. Tuwo yagira ietune itowo, tauna
bwae iydpasa, e isousou. 2 Yaubada doelu
ikaubodedi, tauna adi dau sisayata. Kuwana

T 7:15 1Pi 3:20-21, 5:5.

yabana goi nakae ikaubode, tauna kuwanayana
idoideo. 3 Tuwo bwaeyana poyapoya goi isousou,
e maliyalina tayamo andedi pipti (150) mlidi
bwae bogina isou gagaina. ¢ Tuwo tukéwana
ainima aiyuwoina¥ go, maliyalina seventin (17)
goi, e dedeogayana Ararata koyaina tayamo
goi itomava. > Bwaeyana nava isousou ana

kadokana tukéwana yawounal go, maliyalina
tayamo, e koyayadi dabadi sipoiya.

6 E maliyalina ana badabada poti (40) mlidi
Nowa dedeogayana ana windo ikatupdeve,
7boyoboyo tayamo ikabi, ietune ina. Tuwo boy-
oboyoyana iyova ina go, geya ikaluvileta, go sem
iyovayova ana kadokana bwaeyana madabokina
poyapoya goi iyapasa.

8 E bunabuna tayamo ikabi, windo goi ikaiy-
ovae ina bei iyagoi bwae poyapoya goi bogina
iyapasa gea geya. 9 E bunabunayana iyovay-
ova go, bwae nava poyapoya ana madabokina
iillatao, tauna geya itoboineyeta itowo. Tuwo
ikaluvilamna ima dedeoga goi Nowa nimana
iyosale bei bunabunayana itowo. Itowo go,
Nowa ivaisiu dedeoga sinaena. 10 Tuwo tauyana
maliyalina ainima aiyuwo goi ituyawata baige
bunabunayana ikaiyovaemnei ina. 11 Ina go, lav-
ilavi ikaluvilamna ima dedeoga goi go, oribe va-
gana iikatupe. E vaganayana Nowa igite, bogina
iyagoi bwae bogina isou gagaina. 12 Tuwo aiyu-
woina maliyalina ainima aiyuwo goi ituyawata

¥ 8:4 Tukowana ainima aiyuwoina: Ame nakona Eipuru. I 8:5
Tukéwana yawouna: Ame nakona Diyulai.

baige bunabunayana ikaiyovaemnei ina go, geya
ikaluvileta.

13 E Nowa ana tala ana badabada sikisi
andedi wan (601) go, tukéwana vakuumgoina¥
maliyalina vakuumgoina goi, e bwae poyapoya
goi bogina iyapasa. E tauyana dedeoga ana
katava ikatubale, e imatavilavila, igite bwae
madabokina poyapoya yatana bogina iyapasa.
14 Niga tuk6wana aiyuwoinaf maliyalina tuwen-
tiseven (27) goi poyapoya ana madabokina
bogina isayasaya.

15 E Yaubada Nowa ilatuwoko, idigo kana,

16 ‘Nowa, kom ma natumowo, monem be
natumowo monediyao dedeoga gagaina goi
kosou. 17 E kaga liliuna maa yawoidi ko-
vakedédi sisou. Moe manuwo liliudi, yo-
guyogu liliudi be kaga liliuna sidaladala. Mad-
abokidi sisou sina poyapoya ana madabokina
goi sisusaila gagaina.’

18 Tuwo moitamo Nowa, natunao, monena be
nakae natunao monediyao dedeogayana goi
sisou. 19 Kaga liliuna maa yawoidi, nakae kaga
liliuna sidaladala, manuwo liliudi nakae sisou.
Idi souyana goi moe yoguyogu ituli ituli.

Nowa ina vininabeso tetelina

20 E Nowa didiya ikaudakodako, aba kasala
iwodugu Yauwe ana wowoina manuna. Iwodugu
ikavava, yoguyogu taagonaidi ituli ituli be
manuwo taagonaidi ituli ituli maniyedi ikabidi,
aba kasalayana yatana goi ikailagasidi igabudi

f 813 Tukéwana vakuumgoina: Ame nakona Okotomba.
814 Tukéwana aiyuwoina: Ame nakona Novemba.

ivakasavedi. Moe ina vininabeso ikasale Yauwe
yaina. 21 E yoguyogu aiigabudi mainidi dedev-

ina ituko ina Yauwe yaina, e maininayana in-
ove dedevina toina, ivauyaone go, toinina inu-
wonuwana kana,

‘Tomota idi yalagau nuwodi goi sigoyo adi
bibina kunu goi go, tuwo tomotayadi idi
guinuwa pasidi geya tuwaina bei poyapoya
abugoyai. Nakae geya tuwaina bei kaga lili-
una maa yawoidi amtulidi nakae ame bogina
aguinuwe.

22 Poyapoya ame ina kaiyaka madabokina goi
bagula be dibayoya adi tuta,
tula be yaviyavi adi tuta,
losiye be kuwana adi tuta,
maliyalina be sabamgo geya sikavaveta.’

9

Yaubada Nowa ikanasiuko tetelina )
1 E Yaubada Nowa ma natunao ikaipakuyedi

idigo kana,

‘Komi kosusaila gagaina bei tubumiyao
taiyao poyapoya kovakayaodei.t 2 Kaga liliuna
maa yawoidi poyapoya ame goi, manuwo
liliudi, kaga liliuna sidaladala poyapoya goi be
iyaiyana liliudi négwasa goi bei simatoitemi
gagaina go, nimami goi ayatoidi komi imi
kaba lovina. 3 Kaga liliuna maa yawoidi
avinimi avami. Nakae boi pai avinimi avami,
e nakae ame tuta kaga liliuna avinimi avami.
4 Go iwaya ma ikaikaidi taabu kookanidi!

T 9:1 Abv 1:28.

Ikaikayana moe yawana ana kaba kaiyaka.f
5> Avatau neta tomota tayamo yawoina ikupo,
yau moitamo bei akatumapu. Yoguyogu nakae,
neta tomota yawoina ikupo, bei akatumapu.
Tokaumata tamo tamo bei akatumapudi.

6 Tomota aodugudi yau guna tapata,fa
tauna avatau neta tomota yawoina ikupo,
e itoboine bei tokaumatayana nakae yawoina

sikupo.tb

7 E komi sem Kkosusaila gagaina bei tubu-
miyao taiyao poyapoya ana madabokina ko-
vakayaodei.’

8 Tuwaina Yaubada kana,

9 ‘Konove. Yau komi be tubumiyao be nakae
kaga liliuna maa yawoidi akanasiukoimi.
10 Moe mdanuwo liliudi, yoguyogu liliudi poy-
apoya goi sikaaiyaka be nakae dedeoga goi
komi taiyao kosou. 11 Akanasiukoimi ame
nakae: Mluwa goi kaga liliuna maa yawoidi
geya asamatemneidita. Nakae mluwa goi
poyapoya geya abugoyaimneiyeta.’

12 Tuwaina Yaubada kana,

‘Guna kanasiunayana bei ikaiyako vata komi
be tubumiyao be nakae kaga liliuna maa
yawoidi yaimi go, ana kaba kinana avin-
imi. 13 Aba kinanayana ame nakae: Guna
kiyala gaota goi bogina ayato. Moe aba
kinana komi be kaga liliuna maa yawoidi

T 9:4 Vin 7:26-27, 17:10-14, 19:26; Atu 12:16,23, 15:23; Gui
15:20,29. 1@ 9:6 Tat20:13. T 9:6 abv1:26. T 9:7 Abv
1:28.

poyapoya goi bogina akanasiukoimi. 14 Tuta
tamo tamo gaota yabana goi akaiwoduwedi
go, kiyalayana nakae gaota goi isowoduwo,
15 e guna kanasiuna komi be nakae kaga lili-
una maa yawoidi yaimi goi bei anuwokavate.
Tauna geya tayaamo tuta tuwaina bei mluwa
gagaina idau be nakae mluwa goi kaga liliuna
maa yawoidi asamatedi. 16 Tauna tutayana
kiyala gaota goi isowoduwo, bei agite, e guna
kanasiuna vaatayaina komi be kaga liliuna
maa yawoidi yaimi goi anuwokavate.’
Tuwaina Yaubada kana,

17 ‘Ame aba kinanayana goi tayagoi komi be
kaga liliuna maa yawoidi poyapoya ana mad-
abokina goi yau taiyao bogina takanasiuna.’

Nowa ma paawakuna tetelina

18 E Nowa natunao koroto dedeoga goi sisou
moe Semi, Em, Diyepeta. Em natuna koroto
yoina Kenani. 19 Ame tauyadi adi taito moe
Nowa natunaoyadi go, tauyadi yaidi nava tomota
liliudi bei sisow6duwo, e poyapoya ana mad-
abokina goi sisapa.

20 E Nowa tobdgula tayamo go, oine buyalina
igimibaguli. Niga oine keuwoina sisina ikabi,
oine bwaena iwodugu. 21 E tuta tayamo oineyana
inim ginagina, iyaluwo. Go ina yaluwoyana goi
ana kwama ivalilivi, e ma paawakuna ina yoyou
parai goi imasisi. 22 Niga Kenani tamana Em ima

yoyouyana goi isiu tamana igitef ma paawakuna
go, geya lvatanigoeta, go sem isowoduwo ina
moetala goi senao ilatuwokoidi. 23 Ago kidi
Semi be Diyepeta tanigo sikabi, sina yoyouyana
goi sisiu go, sidumasiyasiya, unana tamadi ma
pawakuna. Geya vavagidi tamadiyana sigite.
E tanigoyana valavadi goi siyoisi, e mlidi goi
sivamnamnae tamadi sivatum.

24 Tutayana Nowa itaoya natuna Em ina guin-
uwa inove, tuwo gamona igoyo. 25 Tauna Em
natuna Kenani ikatubolate, e Yaubada yaina
ikawanoi idigo kana,

‘Kenani kuvayoko kina senao idi padkwana go,
paakonidi liliudi yaidi goi tauyana bei
sobuyekoidi.’

26 Aiyuwoina kana,

‘Yauwe, kom Semi ina Yaubada yaim isakululu,
e kayapaliyem.
Kenani kuvayoko kina Semi ina pdkwana.
27 Diyepeta ina poyapoya kom Yaubada
kukidedede

_ bei ana dedevina ibabane.
Diyepetayana be Semi kutagonédi

madi tuboina taiyao sikaaiyaka.
Go Kenani kuvayoko kina Diyepeta ina
pakwana.’

f 9:22 Tamana igite: Neta gémana tamana ma paawakuna igite,
e tamana ona imayamaya gagaina. Tauna Em ina guinuwayana
iguinuwe moe goyogoyoina toina. Ana kaigigita gomanayana
tamana geya itaimamineyeta.

28 E mluwa mlina goi Nowa tala ana bad-
abada teri andedi pipti (350) tuwaina ikaaiyaka.
29 Tauna tauyana yawoina ana madabokina moe
tala ana badabada nain andedi pipti (950), e
ikdmasa.

10

Nowa natunao adi liliu

1 Ame Nowa natunao koroto Semi, Em be
nakae Diyepeta adi liliu. E mluwa mlina goi
tauyadi sisusdila go, natudiyao be tubudiyao

ame nakae: _
2Diyepeta natunao koroto ame nakae: Gomeri,

Megogi, Madai, Yavani, Tubali, Meseka be
Tirasi.
3 Gomeriyana tubunao koroto ame nakae:
Asikenasi, Ripata be Togarama.
4Yavaniyana natunao koroto ame nakae: Elisa,
Tasisi, da Kitim be nakae da Dodanim.
5 Ame tauyadi goi boda sisusdila go, négwasa
kikina be nakae simla situgidagidalidi, e silokasa.
Idi lokasayana goi niyadi ituli ituli, adi dala ituli

ituli be nakae idi kaba lovina ituli ituli.
6 Em natunao koroto ame nakae: Kosa, Itipita,

Libiya be Kenani.
7 Kosayana natunao koroto ame nakae: Seba,
Kevila, Sabita, Reyama be Sabataka.

Reyamayana natunao koroto ame nakae: Siba

be Dedani.

8 E kina go Kosayana natuna koroto tayamo
yoina Nimrodi, tauyana togiluluna tayamo poy-
apoya ame goi. 9 Yauwe matana goi Nimrodiyana
tovakauko toogagaina. Tauna tauyana tomota

adi kaba katutukwana. Avatau neta nakae
iguuinuwe tomota siyapaliye kadi,

‘Tauyana  Nimrodi nakae; tauyana
tovakauko toogagaina Yauwe matana goi.’
10 E mainao Nimrodiyana ina kaba lovina asa
yoidi ame nakae: Babeli, Ereka, Akadi be nakae
Kalane moe Sinarif sinaena. 11 Amo asayana
goi ina Asiriya. Amoko goi asa yoidi Ninivei,
Rekobota Ira be Kela ilokasa. 12 Asa Reseni nakae
ilokasa. Moe asayana gagaina go, Ninivei be Kela
nauyayanaidi goi ikaaiyaka.
13Kina Itipita tubunao ame nakae: Da Luda, da
Anam, da Lavi, da Napatuki, 14 da Paterusi,
da Kasaluka (niga ame tauyadi goi da Palisiti
sisowdduwo) be nakae da Kapatori.

15 Kina Kenani natunao koroto ame nakae:
Saidoni botomoya be nakae siyana Eta. Niga

go tubudiyao sisowéduwo idi bodao yoidi

nakae.
16 Kenani tubunao boda tamo tamo yoidi ame

nakae: Da Yavusi, da Emori, da Giragasi,
17 da Ivai, da Araki, da Sini, 18 da Aravadi,

da Samari be nakae da Kamati. .
Niga go Kenani tubunao dala tamo tamo sis-

apa. 19 Tuwo Kenani tubunaoyadi adi tiwana
ivatowo Saidoni goi ina Garara, moe Gasa goi.
Ana papaeva nakae Sodoma, Gamora, Adima be
Siboim goi ina asa Lasi goi.

20 Amo tauyadi Em natunao be nakae tubunao.
Dala tamo tamo toinidi idi kasa sikaaiyaka, idi
kaba lovina ituli ituli be nakae tamo tamo niyadi
ituli ituli.

} 10:10 Sinari: Ame asayana youyuwoina moe Babiloniya.

21 Semi, tauyana ana gémana Diyepeta, nakae
isusaila, natunao badabadaidi go, tauyana

tubuna tayamo yoina Iberii Tauyana tubunao
badabadaidi.
22 Semi natunao koroto ame nakae: Elam,
Asuri, Arepakasadi, Luda be nakae Aram.
23 Aram natunao koroto ame nakae: Uso, Kulu,
Geteri be nakae Mise.
24 Arepakasadiyana natuna koroto moe Selaka

go, Selakayana natuna Iberi.
25 Jberiyana natunao koroto adi taiyuwo.

Tayamo yoina Pelegal unana amo tutayana
tomota da poyapoya madabokidi sisapa,
tauna yoina Pelega. Natuna alyuwoina
yoina Iyokitani.
26 Tyokitaniyana natunao koroto ame nakae:
Alimodadi, Selepa, Kasaramaveta, Yeraka,
27 Adoram, Usali, Dikala, 28 Obali, Avimaeli,
Siba, 29 Opira, Kevila be Yovava. Ame
tauyadi Iyokitani natunao.
30 Tauyadi idi kasa Mesa ina Separi, moe bomatu
dadavina. 31 E moe tauyadi Semi natunao be
nakae tubunao, adi dala ituli ituli, niyadi ituli
itu%i, idi kaba lovina ituli ituli nakae idi kasa ituli
ituli.
32E moe tauyadi madabokidi Nowa natunao be
nakae tubunao adi liliu ituli ituli goi. Boi mluwa
mlina sisapa sina poyapoya ana madabokina goi
sikaaiyaka.

f 10:21 eri: Iberi tubunao niga sisowéduwo go, ina boda

yoidi Iberiu (Abv 10:24). f 10:25 Pelega: Ame youyana Isileli
tubunao niyadi goi ana taiyakeka nakae Sapa.

11

Yaubada da poyapoya
niyadi ikinigonigo tetelina
1 E mainao tomota liliudi da poyapoya niyadi
tayamo be nakae idi bébwara tayamo. 2 E
tutayana tomota situliya sina bomatu dadavina,
dumiya gagaina Sinari goi sibabane. Tuwo
amoko goi silokasa. 3 Silokasa, sidigo kadi,
‘Tawou, vaega taodugudi paaevaidi be kal-
abadaabadaidi.fa Ikavava, tagabudi sikasa.’
Tuwo moitamo nakae siguinuwe. Kidi amo
dadavayana goi gurewa paaevaidi geya, tauna
adi vaboda moe vaega aiigabudi! Kidi simenti
geya, tauna adi bwada moe taa!ib 4 Vaega
aiigabudi siwodugudi ikavava, sidigo kadi,
‘Tawou, vaega aigabudiyadi takabidi,
tavapopoidi ida vada taodugidi asa vau
manuna go, vada tayamo maanawena taodagu
ituko ina be ana saku moe yabana goi, e bei
yoida gagaina. Nakae taguinuwe, govila bei
tasapa.’
> E Yauwe isou ima asayana be nakae vadayana
maanawena tomota siiwodugu igitedi. 6 Igitedi,
idigo kana,
‘Iyaa! Kaga tuwaina bei siguinuwe? Tauyadi
boda tayamo be nakae niyadi tayamo. Tauna

fa 113 Vaega taodugudi paaevaidi be kalabadaabadaidi: Kidi
idi sinapu vada ana yowana ame nakae: Vaega be limou sikabidi,
sipopolidi. Tkavava siwodugudi paaevaidi be kalabadaabadaidi.
Ikavava, sigabudi sikasa, e sivapopoidi idi vaboda simadagi.

b 11:3 Taa: Ame Isileli tubunao idi bwada nakae. Dimdim taa
goi enao siwodugudi. Taa kalaakovina be nakae kasakasaina.

neta ame vadayana silukavave, e kaga neta

latuwodi, itoboinedi siguinuwe. 7 Tawou,

tasou niyadi takinigonigoe; tamo tamo niyadi
ituli ituli, e bei geya itoboinedita sediyao
niyadi siyagoi.’

8 Tuwo moitamo Yauwe ikausapesapedi poy-
apoya liliuna goi, e idi vada be idi kasa geya
silukavavedita. 9 E amoko goi tomota liliudi
niyadi kina Yauwe ikinigonigoe nakae tomota
liliudi ikausapesapedi, tauna moe pasina amo

asayana sivayou Babeli.

Eberam mana bodao tetelidi
(Aba Vatowo 11:10—25:18)

Semi tubunao adi liliu: Eberam isowoduwo
10 Ame Semi tubunao adi liliu. Tala ana bad-
abada aiyuwo mluwa mlina, tutayana Semi ana

tala ana badabada tayamo andedi (100) natuna
koroto Arepakasadi ibibina. 11 Arepakasadi
ana bibina mlina, Semiyana ikaaiyaka tala ana
badabada paibi andedi (500) tuwaina. Ego amo
talayadi goi natunao koroto be vevina liliudi
sibibina.

12 E Arepakasadiyana ana tala ana bad-
abada tetipaibi (35) tutayana natuna koroto
Selaka ibibina. 13 Selaka ana bibina mlina,
Arepakasadiyana ikaaiyaka tala ana badabada
poa andedi teri (403) tuwaina. Ego amo talayadi
goi natunao koroto be vevina liliudi sibibina.

14 E Selakayana ana tala ana badabada teti (30)
tutayana natuna koroto Iberi ibibina. 15 Iberi

¥ 11:9 Babeli Ame youyana Isileli tubunao niyadi goi ana
taiyakeka nakae kinigonigo.

ana bibina mlina, Selakayana ikaaiyaka tala ana
badabada poa andedi teri (403) tuwaina. Ego
amo talayadi goi natunao koroto be vevina liliudi
sibibina.

16 E Tberiyana ana tala ana badabada tetipoa
(34) tutayana natuna koroto Pelega ibibina.
17 Pelega ana bibina mlina, Iberiyana ikaaiyaka
tala ana badabada poa andedi teti (430) tuwaina.
Ego amo talayadi goi natunao koroto be vevina
liliudi sibibina.

18 E Pelegayana ana tala ana badabada teti
(30) tutayana natuna koroto Reu ibibina. 19 Reu
ana bibina mlina, Pelegayana ikaaiyaka tala ana
badabada tu andedi nain (209) tuwaina. Ego
amo talayadi goi natunao koroto be vevina liliudi
sibibina.

20 E Reuyana ana tala ana badabada tetitu
(32) tutayana natuna koroto Seruga ibibina.
21 Seruga ana bibina mlina, Reuyana ikaaiyaka

tala ana badabada tu andedi seven (207)
tuwaina. Ego amo talayadi goi natunao koroto

be vevina liliudi sibibina. )
22 E Serugayana ana tala ana badabada teti

(30) tutayana natuna koroto Nakori ibibina.
23 Nakori ana bibina mlina, Serugayana
ikaaiyaka tala ana badabada tu andedi (200)
tuwaina. Ego amo talayadi goi natunao koroto

be vevina liliudi sibibina.
4 E Nakoriyana ana tala ana badabada

tuwentinain (29) tutayana natuna koroto Tera
ibibina. 25 Tera ana bibina mlina, Nakoriyana
ikaaiyaka tala ana badabada tayamo andedi
naintin (119) tuwaina. Ego amo talayadi goi
natunao koroto be vevina liliudi sibibina.

26 E Terayana ana tala ana badabada seventi
(70) tutayana natunao koroto Eberam, Nakori be
Arani sibibina.

Tera natuna Eberam o
27E ame Tera tubunao tetelidi. Tetalayana ame

nakae: o
E kina go Terayana natunao yoidi Eberam,

Nakori, Arani. E kina go Arani natuna yoina
Loti. 28 Araniyana ina kasa yoina Ura moe
Babiloni dadavina. Amoko goi tamana Tera nava
maa yawoina go, Araniyana ikdmasa. 29 E kina
Eberam inai, monena yoina Serai. Nakori inai
monena yoina Milika, tauyana Arani natuna.
Ego Arani natuna aitonina yoina Isika. 30 Ago
kina Serai ikdgala, tauna Eberam be Serai geya

natudimo. _
31 Tuwo Tera itaoya, natuna Eberam be tubuna

Loti (moe Arani natuna) be nakae yaona Serai
ikabidi idi kasa Ura Babiloni sinaena sikalave,
bego taiyao sina Kenani go, tutayana sinonoina,
sina asa Karani goi silokasa, e geya sinoita
Kenani goi.

32 E Tera yawoina ana madabokina moe tala
ana badabada tu andedi paibi (205), e asa Karani
goi ikamasa.

12

Eberam ana duduwo tetelina
1 E boi Eberam nava Ura goi ikaaiyaka go,

Yauwe iduduwe idigo kana,

‘Kutadoya, moe im kasayana kwalave.
Osemowo be im bodayauwo nakae

tamam ina vada goi kwalavédi go,

kina asa tayamo bei avatulukoim.t
2 Bei akisailim,
tubumowo boda tayamo gagaina.
Bei akaipakuyem,
tauna you gagaina avinim.
Tauna kiona bei kom aba kaipaku tomota liliudi
yaidi.
3 Avatauwa neta sikaipakuyem,
e tauyadi nakae bei akaipakuyedi.
Avatauwa neta sikaosevem,
bei akatubolatedi.
Boda liliudi poyapoya ame goi
bei siyagoi kom goi akaipakuyedi.’f

45 E tauna tutayana Eberam ana tala sev-
entipaibi (75), e ina nakae Yauwe boi bogina
ilatuwoko. Monena Serai be ana gdmana natuna
Loti be nakae konana liliudi be ina pakonayao
asa Karani goi bogina ikabidi, e taiyao sitaoya,
Karaniyana sikalave go, sina asa Kenani. Tu-
tayana sisowéduwo Kenani dadavina goi, ¢ e
Eberam kidi sisiu sina asa Sekem goi. Amoko
goi Moref alovaina gagaina goi situnagu. Amo
tutayana da Kenani asa amo goi nava sikaaiyaka.
7E amoko goi Yauwe isowdduwo Eberam yaina
idigo kana,

‘Eberam, ame asayana bei im boda avinidi.’f

T 121 Gui 7:2-3; Ibe 11:8. T 12:3 Abv 18:18, 22:18, 26:4-5,
28:14; Gal 3:8. ¥ 12:6 More: Ame livalayana ana yagoina
moe tovatulukwana. Nakona ame alovayana goi da Kenani

sitapwaroro be nakae idi tovatulukwana sinove. T 12:7 Gui
7:5; Gal 3:16.

Tuwo didiya ikabidi, ikaudakodako, aba kasala
imadagi Yauwe ana kaba wowoina manuna.

8 Niga Eberam kidi sitaoya, sina koya tayamo
goi idi yoyou parai siyowo situnagu. Koyayana
koiboga dadavina goi asa Beteli ikaaiyaka go,
bomatu dadavina goi asa Ai ikaaiyaka. E amoko
goi aiyuwoina Eberam didiya ikaudakodako,
aba kasala imadagi Yauwe ana kaba wowoina
manuna, e Tauyana yaina isaakululu. 9 E niga
sitaoya situliya sina Negevi, moe Kenani sinaena
go, youya dadavina.

Eberam inonoina Itipita tetelina
10 Sikaiyaka aaa, e Kenani goi loga isowdduwo.
Logayana gagaina, tauna Eberam Kkidi sitaoya
sina Itipita goi bego sisuvadavada; loga ana kaba
lukavava situyaosi. 11 Ego tutayana Itipita goi
sivakakana, e monena ilatuwoko idigo kana,
‘Serai, kundove. Kom vavina gumaboim.
12 Tutayana Itipita korotoidi sigitem, bei sin-
uwonuwana kadi, “Ame vavinayana Eberam
monena.” Tuwo bei sikaumategu go, kom
sem maa yawoim sikabim. 13 Tuwo mon-
egu, akawanoi yaim kulatuwokoidi bego yau

nium,T e bei kom pasim guna dedevina

ababane be nakae sitagonegu maa yawoigu

akaaiyaka.

14 E tuwo moitamo tutayana Itipita goi sisiu,
Itipita korotoidi sikandobala Serai sigite idi nu-
wonuwana kadi,

‘Amo vavinayana gumaboina toina.’

T 12:13 Abv 20:2, 26:7.

15 E Pero ina topaisewayao adi tovakumgoyao
maniyedi sikandobala Serai sigite, tuwo sina
Pero silatuwoko sidigo kadi,

‘Ima tomoya, vavina tayamo kagite, tauyana
gumaboina toina.’

Tuwo Pero ina lovina goi sina Serai sikabi sime
Pero ina vada goi. Idi nuwonuwana bego Serai
moe Eberam niuna. 16 E Serai pasina Eber-
amyana ana dedevina ibabane. Sipi, bulumakau,
ase bolamo, paakonidi koroto be vevina, ase
bovavina, be nakae kameri ikabidi, madabokidi
Pero ivini. 17 E kina Yauwe igitedi, tuwo
Pero mana bodayauwo visiya gagaidi ivinidi
Eberam monena Serai pasina. 18 E Peroyana inu-
wonuwana kana, ‘Ame vavinayana geya Eberam
niuna geya, go sem monena!’” Tuwo Eberam
iduduwe ima idigo kana,

‘Eberam, ame kaga kuguinuwe yau yaigu!
Kaga unana geya kulatuwokoiguta bego Serai
monem! 19 Kaga unana kam, “Serai niugu”!
Kaga unana kutagona vavinayana akabi bego
monegu! Tuwo. Monem kwabi kunave!’

20 E Peroyana ina topaisewayao ilatuwokoidi
idigo kana,
‘Eberam kidi konavédi kovalilivedi bei
Itipita sikalave.’

Tuwo Eberam ma monena be nakae ma konana
madabokidi asa sikalave.

13

Eberam be Loti situumasaba tetelina



ABA VATOWO 13:1 xliii ABA VATOWO 13:9

1 E Eberam ma monena, ina bodao liliudi be
Loti taiyao sitaoya, Itipita sikalave go, sikaluvil-
amna sina Negevi dadavina.

2 Ego Eberam bogina iguyau; ina esaesa moe
yoguyogu bulumakau, sipi, goti, siriba be goura.
3 E tauyadi sina Negevi go, geya sikaiyaketa,
go sem situliya sinonoina bego Beteli. Sina
Beteli goi go, sina asayana boi Beteli be Ai
nauyayanaidi goi sikaaiyaka. 4 Amo asayana goi
Eberam boi mainao didiya igimikaudakodako
aba kasala imadagi. E amoko goi Yauwe yaina
isakululu.

5 E tutayana Loti Eberam taiyao siituliya go,
Lotiyana nakae ina sipiyao, ina gotiyao, ina
bulumakauyao be ina yoyou parai badabadaidi.
6 Tuwo poyapoya geya itoboineyeta Eberam be
Loti idi yoguyoguyao taiyao sikaaiyaka unana
idi yoguyoguyao badabada sisaki, tauna tauyadi
geya itoboinedita taiyao sikaaiyaka. 7 Tuwo
Loti be Eberam idi yoguyoguyao adi tomataka-
vatayao taiyao sikaumakimaki. (Amo tutayana
da Kenani be nakae da Perisi asayana goi nava
sikaaiyaka.)

8 E idi sipi adi tomatakavatayao taiyao sikau-
makimaki, tuwo Eberam Loti ilatuwoko idigo
kana,

‘Loti, kom yau boda tayamo, tauna kom
be yau geya itoboinedeta takaumakimaki,
nakae kom im topaisewayao be yau guna
topaisewayao geya itoboinedita sikaumaki-
maki. 2 Tuwo kom yau tatumasaba. Poyapoya
ana madabokina matam goi ikaaiyaka. Kom
toinim kulovina. Neta kom latuwom bomatu

dadavina, yau ana koiboga dadavina go, neta
kom latuwom koiboga dadavina, e yau ana

bomatu dadavina.’ o o
10 Tuwo Lotiyana imatavilavila Iyoridani bu-

tumina madabokina igite poyapoya dedevina,
nuugusina. (Amo tutayana Yauwe Sodoma be
Gamora nava geya imtulidita.) Poyapoyayana
ana kaigigita Yauwe ina tanuwoT o nakae Itipita
ina Sowa poyapoyaidi nakae. 11 E Lotiyana
imatavilavila go, idigo kana,

‘Latuwogu bomatu dadavina, moe Iyoridani

butumina.’ . . .
Tuwo moitamo itaoya ina bomatu dadavina.

Moeko goi Eberam be Loti situmasaba. 12 E
kina go Eberamyana Kenani goi ilokasa go, kina
Lotiyana ina asa Iyoridani butumina goi Sodoma
kikina ilokasa. 13 Ego kidi da Sodomayadi
toogoyoidi toidi Yauwe matana goi.

Yauwe ina katotula Eberam yaina tetelina
14 E kina go Yauweyana Loti be Eberam idi
tumasaba mlina Eberam ilatuwoko idigo kana,

‘Eberam, moeko goi kuutaoya
kumatavilavila. Yawéyana, youya, bomatu be
koiboga goi poyapoya ana madabokina kugite.
15 Guna nuwonuwana bego ava poyapoyava
itoboinem kugite, madabokina kom be nakae

im boda bei avinimi be ikaiyako vata yaimi.f

16 Im boda bei akisailidi badabadaaidi! Nakae
geya vatau tayaamo itoboine ikatuyaividi.

17 Poyapoyayana bei avinim. Tauna kutdoya
kuna madabokina goi kuvabebéo.’

T 13:10 Abv2:810. T 13:15 Gui 7:5.

18 E tuwo Eberam itaoya, ina yoyou parai ikabidi,
ina Ebironi goi go, Mamre ina kalova gagaidi kik-
ina goi ilokasa. Amoko goi didiya ikaudakodako
aba kasala imadagi bego Yauwe yaina isakululu.

14

Loti ana yodita tetelina

1 E tutayana da Sinari adi tolovina Amrapeli,
da Elasa adi tolovina Ariyoki, da Elam adi

tolovina Kedolaomera be da Goim adi tolov-
ina Tidali siillovina, e tolovinayadi adi taivasi

madi tovayaviyayao silamgdgana yaviya ma-
nuna. 2 Silamgdgana, sideli sina bego sivayaviya
tolovina adi tainima taiyao. Tauyadi moe
da Sodoma adi tolovina Bera, da Gamora adi
tolovina Bisa, da Adima adi tolovina Sinabi,

da_Siboim adi tolovina Semibera be nakae da
Bela adi tolovina. Belayana youyuwoina Sowa.

3 Ame tolovinayadi adi tainima sima Sidim butu-
mina goi taiyao sispwagogana yaviya manuna.
(Ego niga baige butumayana goi otoku yoina
Négwasa Negonegosinat isowoduwo.)

4Ego idi yaviyayana unana ame: Tala ana bad-
abada yawou aiyuwo goi Kedolaomera tolovina
adi tainima ilovinaedi go, ina lovina yaidi igoyo.
Tuwo ina lovinayana kidi tolovina adi tainima
bogina ilausidi. Tauna tala yawou aitonina goi
sitaoya bego ina lovina sikapipilave.

I 14:3 Négwasa Negonegosina: Ame négwasa go, soroti sinaena
ivakaigaga, tauna amoko goi geya tayaamo kaga maa yawoina
itoboine ikaiyaka. Ame tuta yoina Négwasa Kaamasina.

> E tala yawou aivasina goi, kidi Kedolaomera
tolovina adi taivasi taiyao silamgdgana go,
idi kasa sikalavedi sinonoina Sidim butu-
mina. Sinonoina, e asa Asiterota Karanaim
goi sisowoduwo, e todukeketayao sikaumatedi.
Ikavava, sina asa Em goi Susim tubunao sikau-
matedi. Ikavava, sina asa Sava Kirayataim goi
Emim tubunao sikaumatedi. 6 Niga sina Seira
koyaina goi Kori tubunao sikaumatedi. Ikavava,
sina Eli Parani yoyowo goi sikaaiyaka. 7 Niga
sina Eni Misipata goi moe youyuwoina Kadesi,
e Amaleki tubunao sikaumatedi. Ikavava, sina
Esasoni Temari goi Emori tubunao sikaumatedi.

8 E amo tutayana kidi tolovinayadi adi tainima
bogina silamgdogana go, madi tovayaviyayao
sideli sima Sidim butumina goi sitaoya bego
sivayaviya 9 kidi Kedolaomera taiyao. Tauna
tolovina adi taivasi madi tovayaviyayao go,
idi kaleyayao tolovina adi tainima madi to-
vayaviyayao. 10 E kidi Kedolaomera sito-
gaga, tauna kidi da Sodoma be da Gamora
bego sisiya. Ego Sidim butumina goi bobosiu
sikaaiyaka go, sépwala potapotaina ilataoidi.
Tauna tutayana da Sodoma be da Gamora idi
tovayaviyayao sisiya, koroto maniyedi sisou bo-
bosiuyadi sinaedi goi go, maniyedi sisiya sina
koya goi. 11 Sisiya go, kidi Kedolaomera sitogaga,
tuwo sina da Sodoma be da Gamora idi kasa goi

konadi be avadi madabokidi sivainaoidi. 12 E
Eberam ana gémana natuna Loti nakae siyoisi

bego ma konana sinavedi idi kasa goi. Bogina
kuyagoi. Tauyana nava Sodoma goi ikaaiyaka.

13 Sinavedi go, koroto tayamo isiya ima

Eberam, tauyana Iberiu, ilatuwoko idigo kana,
‘Eberam, Kedolaomera ma senao sina
Sodoma tomota silauidi go, am gomana natuna
Loti siyoisi, sinave.’
Ego amo tutayana Eberam ikaaiyaka koroto
tayamo yoina Mamre ina kalova gagaidi goi.
Mamreyana Emori tubuna go, senao Esikoli
be Aneri. Ago adi taito Eberam taiyao sil-
amgogana; latuwodi Kedolaomera ma senao idi
tovayaviyayao sivatapiyedi.
14 E livalayana Eberam inove, ina koroto

adi badabada teri andedi eitin (318) iduduwedi
sima. Tauyadi tovayaviya katubaayasidi go,

moe Eberam ina tunagu goi sibibina, tauna inu-
misedi. E iduduwedi sima, taiyao sina asa yoina
Dani goi bego Loti ana toyoitayao sivatapiyedi.
15 Sina Dani goi go, sabamgo goi Eberam ina
tovayaviyayaoyadi, moe ina pakonayao, iwotaidi
sina Kedolaomera ma senao idi tovayaviyayao
silauidi, sivatapiyedi. Tuwo kidi Kedolaomera
sisiya sina yawéyana Damasiko goi siseivata sina
asa yoina Koba. 16 Tauna kaga liliuna tauyadi
siyoisidi, e kidi Eberam sikabimneidi. E nakae
ana gomana natuna Loti ma konana be nakae
tomota liliudi sikabimneidi.

_ Tonuwala Melikisedeki ina Eberam
tkaaipakuye tetelina

17 E Eberam Kedolaomera ina tovayaviyayao
be senao idi tovayaviyayao ilauidi ikavava,
ikaluvila ina ina kasa. Inonoina, Sava Butu-
mina goi Sodoma adi tolovina ima ivalobode.
Savayana ana yagoina moe Tokalibubuna Butu-
mina.

18 E kina go da Salemat adi tokalibubuna yoina

Melikisedekif ima go, beredi be oine bwaena
imedi. Tauyana Yaubada Tokanayatanatoina ana
Tonuwala. 19 Tauyana ima Eberam ikaipakuye
idigo kana,

‘Eberam, Yaubada Tokanayatanatoina bei
ikaipakuyem.
Tauyana yabana be poyapoya adi tomadagina.
20 Yaubadayana aba yapali!
Im kaleyayao goi iyavem be nimam goi iyatoidi.’

E tuwo Eberam ina kaleyayao konadi liliudi
bogina ikabidi iwotaidi aiguyau ana badabada
yawou go, aiguyau tayamo ikabi Melikisedeki
ivini. 21 Ivini ikavava, e da Sodoma adi tolovina
idigo kana,

‘Eberam, konana kom toinim kwabidi go,
tomota boi siyooisidi yau kuvinigu.’

22 E kina Eberamyana idigo kana,

‘Akatétula Yauwe Yaubada Tokanayatana-
toina matana goi, Tauyana yabana be poy-
apoya adi tomadagina. 23 Guna katotulayana
ame nakae: Geya kada tayaamo konam bei
akabi geya. Neta gagaina o giyaina, geya ak-
abiyeta, govila kom kam, “Yau pasigu Eberam
iguyau.” 24 Tauna konam geya akabidita, go
sem kaga liliuna guna tovayaviyayao bogina
sikdika, moe bogina. Ago tauyadi Aneri,
Esikoli be Mamre yaviya goi sivaitegu, tauna
kutagonédi adi kaiguyau sikabidi.’

f 14:18 salema: Ame asayana nakona Yerusalema. T 14118
Ibe 7:1-10.

15

Yaubada ikaanasiuna
Eberam yaina goi tetelina

1 E amo dogoiyadi sikavava, Eberam
ikalayausa go, ina kalayausayana goi Yauwe
ina livala ima idigo kana,

‘Eberam, taabu kuumatoita. Yau am lowo

bei amatakavatem be nakae am tovaiwowana,
e am vaiw6wana gagaina toina bei avinim.’

2 Go kina Eberamyana idigo kana,

‘Yauwe guna Tomoya, yau bel geya
natugumo akamasa go! Tauna kaga ana
dedevina neta kénana kuvinigu? Yau guna
katumapu moe guna pakwana Eliyesa guma

Damasiko.’
3 Tuwaina Eberamyana kana,

‘Yau geya tayaamo boda kuvinigu, tauna
kunove. Tutayana akdmasa, guna katuma-
puyana moe koroto guna pakwana, e amo
tauyana konagu madabokidi bei ikabidi.’

4 E moeko goi kina Yauweyana ina livala
aiyuwoina ina Eberam yaina idigo kana,

‘Amo tauyana bei geya im katumapu geya,
go sem kom natum toinim wowom goi bei
isowoduwo, e moe tauyana bei im katumapu.’

> E tuwo Eberam ikabi ivakede sisow6duwo
moetala goi, idigo kana,

‘Eberam, kwandolaga yabana kugite be
utuna kwatuyaividi. @ Aa, neta itoboinem
kwatuyaividi!’

Tuwo ikatotula idigo kana,

152 Eliyesa: Ame youyana ana yagoina moe guna Yaubada
moe vaita.

‘E im boda adi badabada bei nakae.’f
6 Eberam inumisa Yauwe yaina, e ina nu-

misayana Yauwe igite, ikamoitamoe bego kina
Eberamyana moe Yauwe nuwona ana tok-
ibobwata.T
7E aiyuwoina Yauwe idigo kana,
‘Yau Yauwe, boi im kasa Ura Babiloni
sinaena akabim amem go, poyapoya ame bei

avinim im kaba lovina.’
8 Go kina Eberam idigo kana,

‘Go Yauwe guna Tomoya, manakaegu bei
ayagoi poyapoya ame moitamo yau toinigu
guna poyapoya?’

9 E Yauwe idigo kana,

‘Kina bulumakau bovavina tayamo, goti
bovavina tayamo, sipi bolamo tayamo, tamo
tamo adi tala aito, bolitutu be nakae bunabuna
manuwoyaula kwabidi kumedi.’

10 Tuwo moitamo ina yoguyoguyadi ikabidi
imedi Yauwe yaina go, ikaumatedi. Ikau-
matedi ikavava, iboboyuwedi, dadava dadava iy-
atoidi. Ago madnuwo geya iboboidita. 11 Iyatoidi
ikavava, manuwo gagaidi sisou sima bego yo-
guyoguyadi sakavaidi sikabidi sikanidi go, kina
Eberam ivatapiyedi.

12 E niyala isousou go, Eberam wowona
ikamou imasisi, ikanamataiya. E kokonotuya
gagaina isowoduwo ivatum, tauna imatoita
gagaina. 13 E Yauwe ikatuwoini idigo kana,

‘Eberam, ame kuyagoidoko: Tubumowo
bei ituli ta boda idi poyapoya goi sieogaoga.

T 15:5 Rom 4:18; Ibe 11:12. T 15:6 Rom 4:3,9,22; Gal 3:6; Yem
2:23.

Ago niga kidi toni kasa bei tubumowoyadi
sipakoidi, e tala ana badabada poa andedi
(400) goi siyogedeegededi.f 14 Ago amo bo-
dayadi siipakoidi bei atakinoidi liuna ma-
nuna. Atakinoidi ikavava, tubumowoyadi bei
sisowéduwo go, tutayana asayana sikalave,
konana badabadaidi bei sikabidi sinavedi.t
15 E kom go bei kwaitomoya toina namlieta
baige kukamasa, e kuna tamam be tubumowo
yaidi goi go, mam tuboina kukdmasa, e tomota
sivaliwogem. 16 E kidi go im bodaoyadi, e tala
poa andedi (400) sikavava, bei sikaluvilamna
sima ameko goi go, mainao sieogaoga ituli
ta kasa goi. Moitamo. Kidi Emori tubunao
ameko goi sikaaiyaka ana kadokana idi goyo
nakae itoboinedi adi liuna sibabane namlieta
bei avatapiyedi.’

17 E niyala isaliu, e bogina ikamamaniwana
go, Eberam ikandobala igite vaega tayamo
isowoéduwo. Vaegayana tobuna goi aubowo
itukotuko be nakae dugala inininima, e yo-
guyogu boboyuwoidi talaidi nauyayanaidi goi
sinonoina. 18 E amo maliyalinayana goi Yauwe
ikanasiuna Eberam yaina idigo kana,

‘Eberam, akatétula bego im boda poyapoya
ame bei avinidi. Poyapoyayana ana tuwana
ame nakae: Itipita ina sdkala gagaina Yu-
paretisi.T 19 Keini tubunao idi poyapoya, Kenisi
tubunao idi poyapoya, Kadamoni tubunao idi
poyapoya, 20 Eta tubunao idi poyapoya, Perisi

T 15:13 Tat 1:1-14; Gui 7:6. T 15:14 Tat 12:40-41; Gui 7:7.
T 15:18 Abv 12:7, 13:15, 17:8, 24:7; Yoy 34:2; Atu 34:4; Gui 7:5.

tubunao idi poyapoya, todukeketayao idi poy-
apoya, 21 Emori tubunao idi poyapoya, Kenani
tubunao idi poyapoya, Giragasi tubunao idi
poyapoya be nakae Yavusi tubunao idi poy-
apoya.’

16

Ega natuna Isimaeli ina bibina tetelina
1 E kina go Eberam monena Serai nava geya
ivenatuneta go, tauyana mana pakwana tayamo
Itipita vavinaina yoina Ega. 2 Tuwo ina Eberam
ilatuwoko idigo kana,

‘Monegu, Yauwe guna venatuna ivagagale,
tauna guna pakwana kwabi, taiyao komasisi.
Nakona tauyana manugu bei ivenatuna, e
natuna yau natugu.’

Tuwo moitamo Eberam iguinuwe nakae Serai
idige. 3 Eberam bogina tala ana badabada yawou
Kenani goi ikaaiyaka, e Serai ina pdkwana Ega
guma Itipita ikabi, Eberam ivamonene. 4 E
Eberam Ega taiyao simasisi, e ikéuwama. Ago
tutayana ina kéuwama ilotowo, e ina towosi
Serai ivasobusobuye. 5 Tuwo Seraiyana ina
Eberam ilatuwoko idigo kana,

‘Monegu, kom im puwoya, tauna agu mou
ababane. Yau guna pakwana avinim go,
tutayana iyagoi bego ikéuwama, ivasobu-
sobuyegu. Bei Yauwe itakinoida! Avatau
ibagala, kom geya yau?’

6 Go kina Eberamyana idigo kana,

‘Gwa. Kom im pakonayana nimam goi ayato.

Kaga latuwom, nakae kuguintuwe yaina.’

Tuwo Serai ina pdkwana Ega iyogedegede, tauna
isiya ina yoyowo goi ikaaiyaka. 7 Isiya ina
doelu tayamo asa Sura kenaoina goi ikaaiyaka.
Go Yauwe ina anerose tayamo ima amoko goi
Egayana ibabane. & Ibabane, e idigo kana,
‘Ega, Serai ina pdkwana, nako kuma? Bei
nako kuna?’
‘Guna towosi Serai matana goi asiya’,
Egayana kaena.
9 Yauwe ina aneroseyana idigo kana,
‘Kwaluvila kitina am towosi goi kukasalém
tauyana yaina.’
10 Tuwaina aneroseyana kana,

‘Bei tubumowo akisailidi, e adi badabada
geya itoboinemta kwatuyaividi.’

11 Tuwaina idigo kana,

‘Ame tutayana kukéuwama gobe kuvenatuna,
natum koroto.

Yauwe im kaiyakomou bogina igite,

tauna natumyana bei kuvayou Isimaeli.}

12 Tauyana bei ikaaiyaka woiwoi nakae.

Tomota liliudi sivakaleye,
e nakae tomota liliudi ivakaleyedi.
Tauyana anetava bei ikaaiyaka go,
ina bodao ituli ta kasa goi sikaaiyaka.’

13 Tuwo Egayana idigo kana,
‘Iyaa! Yauwe bogina agite go, geya aka-
maseta.’

} 16:11 Isimaeli: Ame youyana ana yagoina moe Yaubada inove.

Tuwo Yauwe ivayoko Yaubada Togita. 14 Moe
pasina doeluyana asa Kadesi be Bereda
nauyayanaidi goli tomota sivayou Bera Lakai
Roi.if

15 E tuwo Ega ivendtuna, natuna koroto. Moe
Eberam natuna, e ivayou Isimaeli.T 16 E kina go
Eberamyana ana tala ana badabada eitisikisi (86)
tutayana Ega natudi Isimaeli ivenatuni.

17

Yauwe ina kanasiuna ana kaba kinana
1 Tuwo Eberam ikaiyaka aaa, ana tala nainti-

nain (99) ibabane, e Yauwe isowdduwo yaina,
idigo kana,

‘Yau Yaubada Tokalika. Im ketoiya mad-
abokina goi kwabikaonégu go, tuta liliuna
im guinuwa goi geya am pikwanamo. 2 Bei
akanasiukoim be nakae akisailim gagaina,

tubumowo badabadaidi’ .
3 Tuwo Eberamyana ivatuguyala ikanakabobo

go, Yaubada idigo kana,

4 ‘Kunove. Yau guna kanasiunayana yaim
ame nakae: Akatotula bego kom bei boda
badabadaidi tubudi. 5 Tauna geya tuwaina
yoim Eberam, go sem bogina avayokoim kom
bei boda badabadaidi tubudi, tauna yoim vau
moe Eberamo.fT 6 Bei akisailim gagaina, e bei
kom goi boda badabadaidi sisowdéduwo nakae

f 16:14 Bera Lakai Roi: Ame youyana ana yagoina moe
tauyana maa yawoina iigitegu ina doelu. T 16:14 Abv 24:62,

25:11. T 16:15 Gal 4:22. I 17:5 Eberamo: Ame youyana
Isileli tubunao niyadi goi ana taiyakeka nakae boda badabadaidi

tubudi. T 17:5 Rom 4:17.

kom tubumowo goi tokalibubuna maniyedi
bei sisowdduwo. 7 Guna kanasiunayana
akamoitamoe bego ikaiyako vata kom ma
natumowo nakae tubumowo be yau yaida.
Yau bei im Yaubada go, nava bei tubumowo

idi Yaubada.f 8 Kenani goi kom tuta ame
kueogaoga go, nava bei poyapoya ana mad-
abokina Kenani goi kom nakae tubumowo
avinimi, e bei ikaiyako vata yaimi.f Yau bei

tubumowo idi Yaubada.’
9 Aiyuwoina Yaubada idigo kana,

‘Kom sem guna kanasmnayana ana lov-
ina kuyoisiikavate.  Tubumowo mlim goi
simamaima nakae siyoisiikavate. 10 Guna
kanasiuna ana lovinayana ame nakae: Kom
be nakae koroto madabokimi yaimi sakavaimi
kokupoidi. Nava tubumowo koroto nakae latu-
wogu sakavaidi sikupoidi. 11 Sakava ana kup-
wanayana moe aba kinana kom be yau yaida
bego bogina akanasiukoim.T 1213 E ame tuta
nakae tuta simamaima ava gomana koroto
ibibina yaim goi, neta ana maliyalina ainima
aito bogina ibabanedi, e sakavaina kukupo.
Nakona im vada goi ibibina o tauyana paakon-
ina ogaoga goi kugimone, tauyana sakavaina
kukiopo. Ame aba kinana yaida bego akana-
siukovataem. 14 Ago ava koroto neta sakavaina
geya ikupoeta, tauyana geya guna boda, tauna
yaimi goi kulivisiye be kuvataplye. Tauyana
guna kanasiuna ana lovina bogina ikapip-
ilave’

T 17:7 Luk 1:54-55. T 17:8 Gui7:5. T 17:11 Gui 7:8: Rom
411,

15 E tuwaina Yaubada idigo kana,

‘Eberamo, geya tuwaina monem kududuwe
Serai, go sem kududiwe Seraf 16 Bei
akaipakuye, e bei tauyana goi natum Kkoroto
avinim. Aiyuwoina akaipakuye bei tubunao
goi boda badabadaidi sisowoduwo go, bo-
dayadi tubudi moe tauyana. Ago tubunao goi
tokalibubuna maniyedi bei sisowoduwo.’

17Tuwo Eberamo aena ivatuguyala ikanakabobo
go, ivanama; ina nuwonuwana kana,

‘Yau guna tala tayamo andedi (100) go, Sera

ana tala naintinain (99). Manakae? Ito-
boinema kavenatuna?”’ .
18 Go tauyana Yaubada ilatuwoko idigo kana,

‘Neta im kaipaku isow6duwo natugu Isi-
maeli goi! Sera ikagala, tauna kaga liliuna
kukaatotule yau yaigu, nakona natugu Isimaeli
yaina kuguinuwe.’

19 Go kina Yaubada idigo kana,

‘Tauyana geya, go sem monem Sera bei
ivenatuna, natuna koroto go, bei kuvayou
Aisakef Tauyana be nakae tubunao bei
akanasiukoidi go, anasiunayana bei ikaiyako
vata yaidi. 20 E kina go Isimaeli manuna,
im kawanoi bogina anove, tauna kunove.
Moitamo tauyana nakae bei akaipakuye. Bei
akisaili gagaina, e natunao badabadaidi.
Nakae natunao be tubunao akisailidi, e bad-
abadaidi sisowoduwo. Tauyana natunao ko-
roto adi badabada yawou aiyuwo go, tauyadi

¥ 17:15 Sera: Ame youyana ana yagoina moe tolovina natuna

vavina.  17:19 Aisake: Ame youyana ana yagoina moe
ivanama.

tokalibubuna. Niga be tubunao moe boda

tayamo gagaina. 21 Go tala tayamo ikavava,

Sera bei ivenatuna, natumi Aisake go, niga bei

Aisakeyana akanasiuko.’

22 E Yaubada ibobwara ikavava, Eberamo
ikalave go, ituko.

23 E tuwo Eberamo itaoya ina natuna Isi-
maeli be koroto madabokidi neta ina vada goi
sibibina be nakae ina pakonayao boi ina mani
goi igiimonedi ikabidi, e ame maliyalinayana goi
madabokidi sakavaidi ikupoidi nakae Yaubada
idige. 24 Ego Eberamo ana tala ana bad-
abada naintinain (99) tutayana sakavaina ana
kupwana ibabane. 25 Natuna Isimaeli ana tala
ana badabada tetin (13) tutayana sakavaina ana
kupwana ibabane. 26 Ame maliyalinayana goi
Eberamo be natuna Isimaeli sakavaidi sikupoidi.
27 Koroto madabokidi ina vada goi, nakona ina
vada goi sibibina o nakona ogaoga goi paakonidi
igimonedi, madabokidi nakae sakavaidi adi
kupwana sibabane.

18
Yauwe iikatotula _
Eberamo natuna manuna tetelina .
1 E tuwo Eberamo nava asa Mamre alovaina
gagaidi goi ikaaiyaka. Go tuta tayamo dine

goi ituwodo ina yoyou parai totomna goi itu-
sobu ikaaiyaka. Ikaaiyaka, e Yauwe isowoduwo
tauyana yaina. 2 E Eberamoyana ikandobala
koroto adi taito igitedi sitataoya. Igitedi, ina
yoyou parai totomna goi isowdéduwo, woilina

T 18:2 be 13:2.

ibala ina ikauyagu yaidi goi, e aena ivatuguyala,
ikanakabobo. 3 Tuwo idigo kana,

‘Guna tomoya, neta itoboinegu im
kanuwodiya ababane, geya kunoita, go sem
yau im pdkwana taiyao takaiyaka. 4 Kutagona
bego guna pakwana ina bwae itege ime
aemi adi nikina manuna. Ikavava, ameko
alova unana goi kowaiwasi > go, avami
giyaina akabi, avinimi kokaika bei togaga
kobabane imi koidddana manuna. Komi
bogina kowowoinegu unana koma yau imi
pdkwana guna vada, tauna latuwogu bego
avaitemi.’

E kidi sitagona kadi,
‘Uyama. Moe dedevina; nakae kuguinawe.’

6 Tuwo Eberamo woilina ina ina yoyou parai
goi isiu, Sera ilatuwoko idigo kana,
‘Sera, woillm kina im parawa dedevina
kukabi kime beredi kugabu.’

7 Tlatuwoko ikavava, Eberamo ilokoina ina
tayamo bulumakau bonatuna dedevina ikabi,
ikaumate. Tkaumate ikavava, ina pakwana ivini.
Tauyana ikabi ina ivaipolu. 8 Ivaipolu ikavava,
Eberamo itaoya, bonatunayana ikabi, koroto adi
taito ivinidi. Nakae bulumakau nununa itege
ivinidi sinim be nakae nununayana maniyena
ikule ivinidi. Tauyadi sikakdika go, Eberamoy-
ana kikidi alova unana goi itataoya.

9 E kidi korotoyadi sidigo kadi,

‘Go monem Sera nakoina?’
‘Amoni yoyou sinaena’, Eberamo kaena.

10 Tuwo sinaedi goi tayamo idigo kana,

‘Tukéwana ainima aivasi nakae sikavava,
moitamo bei akaluvila go, kunove. Monem
Serayana bogina bei ivenatuna, natuna ko-
roto.’f
E kina go Serayana yoyou ana niboda mlina

goi ikaaiyaka itaaiyakeka. 11 Ego kina Eberamo
bogina ikaitomoya; kina Sera nakae bogina
ikainamoya. Tauna geya itoboineyeta ivenatuna
unana bogina itobuvavina. 12 E tuwo Yauwe ina
livala inove, tauna ivanama; ina nuwonuwana
kana,

‘i, yau bogina akainamoya go! Monegu
nakae ikaitomoya go, manakae? Masisi ana
uyawanaf bei alotowomnei?’t

13 Go kina Yauwe idigo kana,

‘Kaga unana Sera ivanama? Kaga unana
idigo kana,

“Yau bogina akainamoya, bei moitamo
avenatuna”?

14 Geya kada kaga tayaamo imou yau Yauwe
yaigu.f  Moitamo guna upa bogina ayato
bei akaluvila moe tukdwana ainima aivasi
sikavava nakae go, Sera bogina bei ivenatuna,

natuna koroto.’
15 E Serayana imatoita, tauna ilawoiwoi kana,
‘Yau geya avanameta.’
Go kina Yauweyana idigo kana,
‘Geya. Moitamo, kuvanama; bogina
anovem.’

T 18:10 Rom 9:9. i 18:12 Masisi ana uydwana: Isileli tubunao
niyadi goi ame geya imavadeta. Enao aiyuwo sikaaiyaka.
Tayamo mae nakae go, tayamo itoboineda kada, ‘Vendtuna ana

uyawana.” | 18:12 1Pi36. T 18:14 Luk 1:37.



ABA VATOWO 18:16 Ix ABA VATOWO 18:24

Eberamo ina kawanoi Sodoma manuna
16 E korotoyadi sitaoya ivatabaledi go, sikan-

dosobu Sodoma sigite. Eberamo nakae taiyao
ivatabaledi ivaduduwedi. 17 Sigitegite go, Yauwe
inuwonuwana kana,

‘Manakae? Eberamo alatuwoko man-
akaegu bei aguinuwe Sodoma yaina gea geya?
18 Tauyana ina boda nava bei boda gagaina be
nakae toogagaina. Boda liliudi poyapoya goi
bei siyagoi tauyana goi akaipakuyedi.T 19 Guna
nuwonuwana geya avamouyeta. Tauyana
bogina akatuveko bei natunao nakae tubunao
ilovinaedi kana,

“Yauwe ina kenao goi taaketdiya ame

nakae: Nuwona takiboobosidi be nakae
takinona vavasa taguuinuwe. Neta nakae

taguuinuwe, e Yauwe ina Kkatotula bei

isowéduwo komi be yau yaida.””’

20 E tuwo Eberamo ilatuwoko idigo kana,

‘Eberamo, da Sodoma be da Gamora valedi
bogina anove, idi bagala ivakaigaga toina.
21 Tauna ame tutayana bei asou ana agite neta
livalayana moitamo gea geya. Neta livalayana
geya moitamo, bei ayagoi.’

22 E koroto adi taiyuwo sisou sina Sodoma
go, kina Eberamoyana nava Yauwe matana goi
itataoya. 23 E ivalabelabena Yauwe yaina idigo
kana,

‘Tomoya, manakae? Tokibobwata toogoy-
oidi taiyao bei moitamo kumtulidi? 24 Neta
tokibobwatayadi adi badabada pipti (50) asa
goi sikaaiyaka, bei da Sodoma madabokidi

T 18:18 Abv 12:3, 22:18, 26:4, 28:14; Gal 3:8.

kumtulidi gea tokibobwatayadi pasidi toogoy-
oidi kunuwotaoidi? 25 Go moe geya nakae
im sinapu geya. Iyaa! Neta toogoyoidi tok-
ibobwata taiyao kumtulidi, moe ana kaigigita
tauyadi matam goi sivavasa. Ago kom Kkai da
poyapoya ama totakinona; itoboinem kutaki-

nona vavasa ae?’
26 E Yauweyana idigo kana,

‘Neta tokib6bwata adi badabada pipti (50)
Sodoma goi ababanedi, e kidi pasidi mad-

abokidi bei anuwotaoidi.’
27 E Eberamo idigo kana,

‘Tomoya, yau kaga? Tomota tayamo poy-
apoya kaukauna tauna. Go tuwo bokoyo magu
katepatu avadigoim go, guna digopopoita
kunuwotao. 28 Neta tokibdbwata adi badabada
poti paibi (45) taudi Sodoma goi sikaaiyaka,
manakae? Bei toni kasa liliudi kumtulidi?’

‘Neta tokibobwata adi badabada poti paibi

(45) ababanedi, e toni kasayadi madabokidi
geya amtulidita’, Yauwe kaena.
29 E Eberamo ibobwaramna idigo kana,

‘Go neta tokibobwata adi badabada poti (40)
taudi amoko goi kubabanedi?’

‘Tokibobwata adi badabada poti (40) pasidi
toni kasayadi geya amtulidita’, Yauwe kaena.

30 Eberamo idigo kana,

‘Tomoya, geya kuegamogamoguta, go sem
kutagona abobwara. Neta tokibobwata adi
badabada teti (30) kubabanedi, bei man-
akaem?’

‘Neta tokibobwata adi badabada teti (30)
ababanedi, toni kasayadi madabokidi bei geya

amtulidita’, Yauwe kaena.

31 Eberamo idigo kana,

‘Tomoya, magu katepatu avadigoim go, guna
digopopoita kunuwotao. Neta tokibobwata
adi badabada tuwenti (20) kubabanedi, bei
manakaem?’

‘Tokibobwata adi badabada tuwenti (20)
pasidi toni kasayadi madabokidi bei geya am-

tulidita’, Yauwe kaena.
32 Tuwo Eberamo idigo kana,
‘Tomoya, geya kuegamogamoguta go, Ssi-
vatayamo tuwaina bei abobwara. Neta tok-
ibobwata adi badabada yawou kubabanedi,

bei manakaem?’
‘Tokibobwata adi badabada yawou pasidi

toni kasayadi madabokidi bei geya amtulidita’,

Yauwe kaena.

33 E Yauwe ib6bwara ikavava, ina go, Eberamo
ikaluvila ina ina kasa.

19

Sodoma be Gamora adi mtula tetelidi

1 E bogina lavilavi go, anerose adi taiyuwo
bogina sisou sina Sodoma. Kina go Loti asa
ana kaba siu goi iitusobu. Iitusobu, ikandobala
aneroseyadi igitedi simamaima. Tuwo itaoya
ina ivalobodedi ikauyagu yaidi go, ivatuguyala
ikanakabobo, 2 e idigo kana,

‘Guna tomoyamoya, kondove. Koma tana
yau imi pakwana guna vada sabamgo ame goi
aemi konikidi, kokaiyaka komasisi. E vanuwo
itomo nobuyana giyaina kotaoya, e kona.’

‘Tuwo. Bareki goi bei kamasisi’, kidi kaedi.

3 Ago kina Lotiyana ilumakikinedi gagaina,
tuwo sitagona, e taiyao sina ina vada goi sisiu.
Sisiu, beredi geya ana istimo igabu be nakae
dika dedevina iwodugu. Iwodugu ikavava,
ivaideda sikdika. ¢ Sikdika ikavava, bego sima-
sisi go, Sodoma korotoidi madabokidi, tubuwau
be nakae tomoyamoya, sima vadayana sitaoy-
akobu. 5 Sitaaoyakobu go, Lotiyana siduduwe
sidigo kadi,

‘Loti e! Koroto maine lavilavi im vada goi
sisiusiu nakoidi? Kwaiwoduwédi bei kama-
sisiyedil’t

6 Tuwo Lotiyana isowéduwo go, totom ikatuni-
bode, 7 e ilatuwokoidi idigo kana,

‘Segowo, akawanoi yaimi bego moe do-
goiyana goyogoyoina toina taabu koguuinawe!
8 Konove. Yau natugowo vevina adi taiyuwo
amedi go, koroto taiyao geya simasisita. Neta
kotagona, akabidi amedi avinimi go, kaga
latuwomi koguinuwe yaidi toinimi kolovina,
go sem ame korotoyadi taabu kobisiikonedi
unana tauyadi guna vada goi sikaiyaka, tauna
itoboine avabodebodedi. Tauna taabu kobisi-
ikonedil’

9 Go kidi korotoyadi sidigo kadi,

‘Geya! Kusiyamo!’

Go taudiva kadi,

‘Ilyaa! Ame tauyana ogaoga go, manakae?
Bego itakinoida?’

Tuwo Loti silatuwoko kadi,

‘Ima guinuwa yaim bei igoyo toina.’

Tuwo Lotiyana sivatubibi nakae niboda sival-

T 19:5 Tot 19:22-24.

abelabene; latuwodi bego sikaugaegae, e sisiu.
10 Ago korotoyadi vada sinaena nimadi siyosale,
Loti siyoisi, sibiu vada sinaena sibuvaisiu go,
totom sikatunibode. 11 Go korotoyadi totom goi
sikaaiyaka, e madabokiidi matadi sikigawuwu-
lidi, tauna totom sikamyayai go, geya siba-
baneyeta, go sem ana lusala ilausidi.t

12-13 Tuwo koroto adi taiyuwo vada sinaena
sidigo kadi,

‘Loti, giyakainava bei ame asayana mad-
abokina kamtulidi. Yauwe matana goi idi
goyo bogina ivakaigaga, tauna ietunema kama
bego kamtulidi. Tauna aivina im bodao amedi
Sodoma sinaena? Neta natumowo 0 yaomowo
o avakavamowo sikaaiyaka, e asa goi kwabidi
go, kosiya.’

14 E Loti vada goi isowdduwo ina natunao
adi kamatakwanayao ibabanedi, e ilatuwokoidi
idigo kana,

‘Kotaoya! Giyakainava bei Yauwe asa ame
madabokina imtulidi. Tauna woilimi kosiya!’
Go korotoyadi sinuwonuwana kadi, ‘Loti nakona

ivaponuponu.’

15 E tomo ikaupesapesagi, aneroseyadi Loti
sisatubetube sidigo kadi,

‘Woilim! Monem be natumowo kwabidi,
kosiya, govila bei kokdmasa tutayana asa ame

ana liuna ibabane!’

16 Ago Lotiyana isabilibili go, Yauwe inu-
wokapisiye. Tuwo aneroseyadi Loti mana bodao
nimadi siyoisidi sivakededi asayana sikalave.

T 19:11 2To 6:18.

17 Sivakededi asa goi siisow6duwo go, anerose
tayamo idigo kana,T

‘Kosiya bei yawoimi koyavedi go, taabu

kokaandovila! Kolokoina kona koya goi, govila

bei kokdmasa!”
18 Go kina Lotiyana idigo kana,

‘Tomoya, moe nakae geya! 19 Kundove. Yau
im pakwana bogina kukanuwoiyegu be nakae
bogina kukubunuwegu tutayana Sodoma ana
mtula goi yawoigu kuyave. Go kai geya
itoboinemeta kasiya kana amo koyayana goi.

Aduwanau isaki. Tauna taabu kueetunéma
kana maeko goi govila bei ame vailaiyana

ibabanema, e kakdmasa. 20 Kunove. Asa
amo dobala kugite giyaina. Asayana yomana
nakae itoboinema kasiya kana amoko goi.
Kutagona kasiya kana amoko goi bei ama yava

kababane.’
21 E kina idigo kana,

‘Kunove. Im kawanoi nakae atagone. Amo
asayana kudigedige geya amtulidita. 22 Go
woilimi kosiya kona amoko goi. Geya tayamo
kaga itoboinegu aguinuwe ana kadokana
kosowoduwo asayana goi.’
Moe pasina asayana yoina Sowa.t

23 E tuwo niyala bogina ituko, e Loti
isowéduwo Sowa goi. 24 E kina go Yauweyana
yeu mana poiseni mokauna ibisilave ydbana goi
isou ina Sodoma be Gamora yaidi.f 25 Tuwo
asayadi be nakae Iyoridani butumina naunina

T 19:17 2Pi 2:7. i 19:22 Sowa: Ame youyana ana yagoina moe

giyaina. T 19:24 Mad 10:15, 11:23-24; Luk 10:12, 17:29; 2Pi 2:6;
Yud 1:7.

be nakae tomotaidi madabokidi imtulidi. 26 Go
Lotiyana mlina goi monena inonoina ikandovila,
e imalagurewa go, gurewayana moe soroti.t

27 E nobuyana giyaina Eberamo itaoya ina boi
Yauwe taiyao sikaaiyaka kiyaudi. 28 Ikandosobu
Sodoma be Gamora be nakae Iyoridani butu-
mina madabokina igitedi, aubowoidi itukotuko

limou aubowoina nakae. .
29 E tutayana asayadi dadava amo goi Yauwe

imtulidi, Eberamo inuwaisi, tauna itagona bego
Lotiyana ina kasa goi isiya.

Loti ma natunao adi taiyuwo tetelidi
30 E Loti ma natunao adi taiyuwo Sowa goi
sisowdduwo sina koya goi. Imatoita bego Sowa
goi ikaiyaka, tuwo situko sina tukubu sinaena goi
sikaaiyaka. 31 E sikaaiyaka, tuta tayamo natunao
adi taiyuwo aditava sibobobwara go, botomoya
idigo kana,

‘Guna gomana, Kkita geya natudamo go,
geya tayaamo koroto ikaaiyaka ameko bego
tanai, taiyao tamasisi, e kidi goi takéuwama,
tavenatuna nakae poyapoya ame sinapuna.
Tamada ikaailyaka go, giyakainava bei ikaito-
moya, geya itoboineyeta ivandtuna. 32 Tauna
ame taguinuwe: Tamadayana oine tavini inim
ginagina iyaluwo. Niga baige tasiu tauyana
tamasisiye, e kina goi takéuwama tavenatuna
bei ida boda geya ikavaveta.’

33 Tuwo moitamo sabamgo goi tamadiyana
oine sivini inim ginagina, e iyaluwo go,
botomoya igimisiu tamana imasisiye. Ego

T 19:26 Luk 17:32.

tamadiyana geya iyagoiyeta ava tuta natuna isiu
imasisiye be nakae ava tuta isowoéduwo.

34 Niga go vanuwo itomo botomoya ana
gomana ilatuwoko idigo kana,

‘Guna gomana kunove. Nuwobuna tamada
amasisiye. E sabamgo ame aiyuwoina oine
tavini inim ginagina iyaluwo gobe kom kusiu
tauyana kumasisiye, e bei tamada goi ida boda
ikaiyako vata.’

35 Tuwo moitamo amo sabamgoyana goi
tamadiyana oine sivini inim ginagina iyaluwo
namlieta baige bogomane isiu tamana imasisiye.
Ego tamadiyana geya iyagoiyeta ava tuta natuna
isiu imasisiye be nakae ava tuta isowoduwo.

36 E tauna natunao adi taiyuwokova tamadi
Loti goi sikéuwama. 37 Sikéuwama, e botomoya
ivenatuna, natuna koroto ivayou Moabe.¥ Niga
tauyana tubunao yoidi MoabeT go, ame tutayana
nava sikaaiyaka. 38 E kina go bogomane nakae
ivenatuna, natuna koroto ivayou Beni Ammi.}
Niga tauyana tubunao yoidi Ammoni, tauyadi
ame tutayana nava sikaaiyaka.

20

Eberamo be Abimeleka tetelidi
1 E tuwo Eberamo ma monena asa Mamre
sikalave go, situliya sina Negevi dadavina moe

f 19:37 Moabe: Ame youyana Isileli tubunao niyadi goi ana
taiyakeka nakae tamagu goi. Moabe tubuna tayamo yoina Ruti.
Tauyana monena yoina Boase. Ame tauyana tubunao moe
Devida be Yeisu. T 19:37 Rut 1:4, 4:17. I 19:38 Beni Ammi:
Ame youyana ana yagoina moe guna bodao natudi.

Kenani sinaena go, youya dadavina. Amoko

goi asa Kadesi be Sura nauyayanaidi sikaaiyaka.

Niga sina asa Garara goi tuta kaakupina sisu-

vadavada. 2 Amoko goi sikaaiyaka go, koroto

maniyedi sima Eberamo monena sigite kadi,
‘Eberamo, moe ava vavina?'t

Eberamoyana imatoita, tauna ipoledi idigo kana,
‘Tauyana niugu. Yoina Sera.’

E da Garara adi tolovina yoina Abimeleka
ikaaiyaka go, inove Sera moe Eberamo niuna;
latuwona ikabi bego monena. Tauna ina pakon-
ayao ilatuwokoidi idigo kana,

‘Kona Sera kokabi kome.”
3 Tuwo moitamo sina sikabi sime bego

tauyana monena. Niga sabamgo tayamo
Abimeleka ina vada goi iimasisi go, Yaubada ima
Abimelekayana ikatuwoini idigo kana,
‘Abimeleka, kunove! Kom tokamasa! Vav-
inayana kukabikabi moe nainaina.’
4 E kina go Abimelekayana idigo kana,
‘Tomoya, tauyana geya abisikoneyeta. Yau
koroto kiboobosigu be nakae guna bodao dede-

vidi. Go _manakae? Kwaumatema? 5 Boi
Eberamo ikatubaugu kana,

“Ame niugu.”
E vavinayana nakae ipola kana,
“Tauyana niugu.”
Tauna yau guna guinuwa goi nukotogu geya
isabutukoeta nakae geya guna pikwanamo.’
6 E aiyuwoina Yaubada idigo kana,
‘Moe bogina ayagoi kom nukotom geya is-
abutukoeta. E moe pasina asanabodem bei

T 20:2 Abv 12:13, 26:7.

goyo geya kuguinuweyeta yau yaigu. Tauna
geya atagonemta bego tauyana kubisikone be
kugoyo. 7 Go tuwo! Eberamo yau guna tokabi-
valavala, tauna vavinayana kwabi, Eberamo
kuvinimneéi bei ikawanoi manum, e bei geya
kukamaseta. Go sem neta geya kuviniyeta,

moitamo kom be nakae im bodao bei akau-
matemi.’

8 Tuwo vanuwo itomo nobuyana giyaina
Abimelekayana itaoya, e ina pakonayao mad-
abokidi iduduwedi sima. Sima go, ilatuwokoidi
manakaena ikanamimi. Tuwo tauyadi simatoita
gagaina. 9 E Abimelekayana Eberamo iduduwe
ima, idigo kana,

‘Eberamo, ame kaga kuguinuwe yaimal!
Ava goyo aguinuwe yaimi, tauna ame nakae
kuguinuwe yau be nakae guna bodao yaidi goi!
Moe im guinuwa igoyo toina yaigu. 19 Go kaga
unana ame dogoiyana kuguinuwe yaigu?’

11 Eberamoyana idigo kana,

‘Unana anuwonuwana bego ameko goi
Yaubada geya kowowoineyeta, tauna amatoita
koroto tayamo bei ikaumategu bego Serayana
ikabi. 12 Go tauyana moitamo yau niugu.
Tamama tayamo go, sinamao ituli. Niga go,
kanai. 13 E Yaubada boi ilatuwokoigu bego
guna kasa akalave. Tuwo amo tutayana Sera
alatuwoko adigo kagu,

“Sera, kom monegu, tauna
kukubunuwégu ame nakae: Asa tamo tamo
gol takaaiyaka tomota liliudi kulatuwokoidi
kam, ‘Eberamo niugu.’”’

14 E Abimeleka sipi be bulumakau be nakae

paakonidi koroto be vevina ikabidi, Eberamo
ivini. E nakae Sera ivinimnei. 15 Go idigo kana,
‘Eberamo kunove. Kumatavilavila guna
poyapoya kugite. Nako latuwom kwaiyaka,
bogina atagona.’

16 Go Serayana ilatuwoko kana,

‘Kundve. Nium siriba ana badabada tayamo
tausani (1,000) moe guna takona bogina avini,

e bei im bodao liliudi siyagoi bego kom geya

kada tayaamo goyo kuguinuwe. Tomota liliudi

matadi goi kom geya im pikwanamo.’

1718 Ego boi Eberamo monena Sera pasina
Yauwe iguinuwa bego vevina madabokidi
Abimeleka ina vada goi sikaaiyaka sikagala.
Tuwo Eberamo ikawanoi Yaubada yaina, e
Abimeleka be monena be nakae ina pakonayao

vevina madabokidi ikidedevinedi. Tauna
itoboinedi sikéuwama.

21

Aisake ina bibina tetelina .
1 Tuwo sikaaiyaka, sikaaiyaka, Yauwe ina

Sera yaina goi iguinuwe nakae boi ikatotule,
tauna Serayana boi ikagala go, bogina itoboine
ikéuwama.t 2 Tuwo ikéuwama go, Eberamo
bogina ikaitomoya, e natuna koroto kina Sera
ivenatuni. Ago natudiyana ina bibina ana tuta
nakae Yaubada boi ikatotule.T 3 Natudiyana
kina Sera iveenatuni, e Eberamo ivayou Aisake.
4 Niga Aisakeyana ana maliyalina ainima aiton-
ina ibabane, e kina Eberamoyana natuna ikabi,

T 21:1 Abv 18:10. T 21:2 Ibe 11:11.

sakavaina ikupo nakae Yaubada boi ilovina.f
> Ego Eberamoyana bogina ikaitomoya nakae
ana tala tayamo andedi (100) tutayana natuna
Aisake ibibina. 6 E gomanayana ina bibina mlina
Sera idigo kana,

‘Yaubada gomana ivinigu, tauna auydwana
be avanama. Avatauwa neta livala ame sinove,
e nakae bei sivanama yau taiyao.’

7 Kana,

‘Geya vatau tayaamo inuwonuwana bego
itoboinegu Eberamo natuna avenatuni.
Tauyana bogina ikaitomoya go, tuwo natuna
avenatuni.’

Eberamo Ega ma natuna
Isimaeli ivaliilivedi tetelina

8 E gomanayana ibibina gagaina, sinana ika-
tusase. Tuwo amo tutayana Eberamo aika
gagaina iguinuwe. 9 Ago Sera ikandobala Ega
guma Itipita natuna Isimaeli igite Aisakeyana
ikaiwotete. Tuwo Serayana gamona igoyo, 10 e
ina Eberamo ilatuwoko idigo kana,

‘Amo pakoninayana maa natuna kuvat-
apiyédi sina. Pakoninayana natuna konam
bei geya ikabidita tutayana kukamasa, go sem
konamyadi madabokidi natugu Aisake anetava
bei ikabidi.’f

11 Go livalayana Eberamo inove, atena igeda

unana Isimaeli nakae natuna. 1213 Go kina
Yaubada idigo kana,

‘Eberamo, atem taabu igedagéda natum be
im pakwana pasidi. Guna katotula tubumowo

T 21:4 Abv17:10,12; Gui 7:8. T 21:6 Abv18:14. T 21:10 Gal
4:29-30.

manudi Aisake goi bei imalatomota.T Aiyu-
woina kina Isimaeliyana natum, tauna bei
akisaili, e bei tubunao boda tayamo gagaina.
Tauna kaga liliuna Sera ilatuwokoim kuguin-
uweédi, e sopana kwabikadone be kuguin-
uwedi.’
14 E tuwo vanuwo itomo nobuyana giyaina
Eberamo itaoya, bwae giyaina itege be nakae
awoinu ikabi, Ega ivini ivabe. E natuna taiyao
ivaduduwedi kana,
‘E koOna ae’
Tuwo tauyadi sina Bera Siva yoyowoina goi

siketoiya beso. 15 E siiketoiya go, bwae sinimnim,
sinimsave. Sinimsave, gdmana maena isayasaya,
itdiya. Tuwo sinana ikabi, alova nugonina goi
iyato, iwaiwasi. 16 Ago kina sinanayana ibala
ina masigava tupwana aduwanau itusobu, nakae
itaitdaiya. Ina nuwonuwana kana,

‘Bwae ikavava, tauna natugu bei ikamasa.
Geya latuwogu gomana matagu goi go, ivailai.’
17 Ago gomanayana ina taiya Yaubada inove,

tuwo ina anerose ydbana goi itumasobu idigo
kana,

‘Ega, kaga kutaiyae? Taabu kuumatoita.
Gomanayana amoko goi iitusobu ina tdiya
Yaubada bogina inove. 18 Kutaoya! Kina go-
manayana kuvataoe be kukipaiwole. Tauyana
bei akisaili tubunao boda tayamo gagaina.’

19 Yaubada ibébwara ikavava, vavinayana nu-
wona isanayato, e ikandobala doelu igite. Tuwo
ibala ina bwae itege, gomanayana ivanim.

T 21:12-13 Rom 9:7; Ibe 11:18.

20 E tuwo gomanayana ibibibina go, kina
Yaubada ivakitau. Parani yoyowoina goi
ikaaiyaka, e tauyana sau ana togipalu.
21 Yoyowoyana goi sikaaiyaka, sinana
inuwonuwana kana,

‘Vavina tayamo guma Itipita akabi, natugu
monena.’

Tuwo vavina tayamo ikabi ime, natunayana
monena.

Abimeleka be Eberamo siikatotula tetelina
22 E amo tutayana da Garara adi tolovina
Abimeleka ina tovayaviyayao adi tovakumgo

yoina Pikolif taiyao sina Eberamo silatuwoko
sidigo kadi,

‘Eberamo, im guinuwa liliudi goi Yaubada
ivakitaum bogina kagite. 23 Tauna ame
tuta Yaubada matana goi kukatotula yaima
bego geya kuguinuwa goyogoyo yaima, yau
be nakae natugowo be tubugowo, go sem
kom ogaoga ameko goi go, nakonakae bogina
akubunuwem, e nakae guna kubunuwayana
kulolase yau yaigu be nakae ida kanasiunaf
kuyoisikavate.’

24 Eberamoyana idigo kana,

‘Yaubada matana goi bogina akatotula. Kaga
liliuna kuudigedi nakae bei aguinuwedi.’

25 Eberamoyana itagona go, Abimeleka ika-
matanako kana,

T 21:22 Abv 26:26. I 21:23 Ida kanasiuna: Nakona ame
Eberamo be Abimeleka taiyao sikanasiuna. Ego tutayana
Eberamo ipola, idi kanasiuna ikapipilave. Tauna moe pasina
Abimeleka ina Eberamo igite.

‘Go im pakonayao guna doelu situugagale.
Go bei kaga kuguinuwe?”’

26 Go kina Abimelekayana idigo kana,

‘Geya ayagoiyeta avatauwa nakae siguin-
uwe. Go boi geya kulatuwokoiguta. Moe
livalayana makaitaga anove.’

27 Tuwo Eberamo ina sipi be ina bulumakau
ikabidi, Abimelekayana ivini, e adi taiyuwo
sikanasiuna. 28 Ego Eberamoyana lami bovavina
ana badabada ainima aiyuwo ikabidi, Abimeleka
matana goi iyatoidi. 29 Go Abimelekayana idigo
kana,

‘Ame kaga ana lami kuyatoidi?’

30 Eberamoyana idigo kana,

‘Ame lamiyadi kukabidi, e moe ada
kiyakiyaya bego doeluyana yau atavi, tauna
yau guna kaba lovina.’

31 Ame pasina asayana ivayou Bera Sivat unana
amoko goi adi taiyuwo sikatotula, tauna yoina
Berasiva.

32 E Bera Siva goi sikanasiuna ikavava,
Abimelekayana be nakae ina tokalikumatana
Pikoli sitaoya, sikaluvila sina da Palisiti idi kasa.
33 Ago kina Eberamoyana Bera Siva goi alova

tayamo ibaguli, alovayana yoina tamarisika.f E
amoko goi Yauwe Yaubada aiyako vaatayaina
yaina Eberamo isaakululu. 34 E Eberamoyana
tuta maanawena da Palisiti idi kasa goi isuva-
davada.

 21:31 Bera Siva: Ame youyana ana yagoina moe atétula

doeluna o ainima aiyuwo doeluna. ¥ 21:33 Tamarisika: Alova
ame kaakupina go, tala maanawena ikaaiyaka.

22

Yauwe ina vakakona Eberamo yaina tetelina
1 E Eberamo ikaaiyaka go, Yaubada inu-
wonuwana kana,
‘Moitamo Eberamo bei sopagu ikabikaone
gea geya? Tuwo bei avakakone, agite.’f
E idigo kana,

‘Eberamo!’
‘U, amegu’, Eberamoyana kaena.

2 ‘Natum Aisake, tauyana natum kaake-
sainafa kumataakoiye, e kwabi kunave asa
Moriyaf goi.tb ~ Koya tayamo bei avatu-
lukoim, e maeko goi natum kukasale yau yaigu
ame nakae: Tauyana kwaumate go, wowona
kugabu kuvakasave yau vyaigu’, Yaubada

kaena. ) _
3 Tuwo moitamo vanuwo itomo nobuyana

giyaina Eberamo itaoya, ina, e ina vininabeso
ana kalova igesi. Igesi ikavava, sékula ikabi, ina
ase toluna goi isekuli go, alovayana ikailagasi.
Ikavava, natuna Aisake be nakae ina pakon-
ayao adi taiyuwo ikabidi, taiyao siketoiya sina
asayana Yaubada bogina ilaatuwoko manuna.

4 E siiketoiya go, maliyalina aitonina goi Eber-
amo ikandobala asayana igite tupwana yomana.
5> Tuwo ina pakonayaoyadi ilatuwokoidi idigo
kana,

T 22:1 e 11:17-19. & 22:2 Aby 22:12,16; Iyo 1:14, 3:16.
2222 Moriya: Asa ame goi Yerusalema siyowo. Amoko goi
tomota idi vininabeso yoguyogu sigabudi Yauwe yaina sikasaledi.
Youyana ana yagoina moe aba gita. Go aiyuwoina nakona ana

yagoina moe guna tovatulikwana moe Yauwe. b 22:2 2Te
3:1.

‘Komi ami taiyuwo ameko kokaaiyaka ase
koruugwausi go, yau ma natugu kana amoko
bei kasakululu Yaubada yaina. Kasakululu
ikavava, bei kakaluvilamna kama.’

6 Tlatuwokoidi ikavava, vininabeso ana
kalovayana ikabi, natuna Aisake ivakavale.
Ivakavale ikavava, naipi yeu ikabidi, e adi
taiyuwo siketoiya. Siketoiya, siketoiya go, kenao
goi 7 Aisake idigo kana,

‘Tamagu.’

‘U, manakae natugu?’ Tamana kaena.

E Aisakeyana idigo kana,

‘Ida yeu be ida kalova goamedi go, ida lami

vininabeso aigadbuna manuna nako?’
8 E Eberamoyana idigo kana,

‘Natugu, Yaubada Tokaiguyau toinina bei
tayamo ivinida ida vininabeso.’

Adi taiyuwo siiketoiya. 9 Siketoiya sima koy-
ayana boi Yaubada ilatuwoko goi, e Eberamo
didiya ikaudakodako aba kasala manuna. Ikau-
dakodako ikavava, alova ikabi, aba kasalayana
yatana goi italiyeliye. Italiyeliye ikavava, natuna
Aisake nimana be aena iyowdidi, alova yatana
goi ikailagasi.t 10 Ikailagasi ikavava, ina naipi
ikabi, ikatulagasi bego natuna ikalimatet 11 go,
Yauwe ina anerose ydbana goi itumasobu kana,

‘Eberamo! Eberamo!’
‘U, amegu’, Eberamoyana kaena.

12 Aneroseyana idigo kana,
‘Taabu natum kukaalimate be taabu kuyo-
geedegéde! Ame bogina ayagoi kom ku-

T 22:9 Yem 2:21. T 22:10 Ibe 11:17-18.



ABA VATOWO 22:13 Ixxvii ABA VATOWO 22:18

taimaminegu be nakae kwabikaonegu unana

natum kaakesainaf go, tuwo geya kuvaga-
galakoiguta.’

13 Thébwara ikavava, Eberamo imatavilavila,
e mlina goi sipi bolamo igite ina dagula tal-
iboibo ikatupaipaimidi. Igite, ibala ina iyoisi
ime, natuna Aisake ana katumapu. E tuwo
sipiyana ikaumate go, ikailagasi aba kasala
yatana. Ikailagasi ikavava, yeu idimili, sipiyana
igabu ivakasave, Yaubada yaina ikasale go, kina
Aisakeyana idedevina. 14 Ame pasina asayana
Eberamo ivayou Yauwe Tokaiguyau. Ame tu-
tayana goi nakae tomota liliudi kadi,

‘Yauwe ina koya goi ikaiguyau.’

15 Tuwo aiyuwoina Yauwe ina aneroseyana
yabana goi itumasobu Eberamo yaina idigo
kana,

16 ‘Yauwe idigo kana,

“Toinigu yoigu goi akatétula yaimTa
unana  natum  kaakesainatbh  geya
kuvagagalakoiguta, go sem kutagone. 17 E
tauna guna Kkatotulayana ame nakae:
Moitamo bei akaipakuyem bei im boda
akisailidoko, e adi badabada utuna yabana
nakae goif o mamaya loulouna nakae. Niga
bei im boda ina kaleyayao itogagasavedi.
18 E sopagu bogina kwabikaone, tauna nava
boda liliudi poyapoya ame bei siyagoi im

T 22:12 Abv 22:2,16; Iyo 1:14, 3:16. @ 22:16 Tat 32:13; Ibe

6:13-14. 1D 22:16 Abv 22:2,12; Iyo 1:14, 3:16. T 22:17 1be
11:12.

bodayanaita goi akaipakuyedi.” ’Tb

19 Tbhobwara ikavava, Eberamo ma natuna
sikaluvila sina ina pakonayao yaidi, e taiyao
siketoiya sina Bera Siva. Amoko goi Eberamo
ilokasa ikaaiyaka.

20 Ame dogoiyadi sikavava, e tomota tayamo
ina Eberamo ilatuwoko kana,

‘Am gomana Nakori monena Milika nakae
bogina ivenatuna. 21 Botomoya yoina Uso,
bonauyayana yoidi Buso be Kamweli, tauyana
Aram tamana, 22 Kesedi, Aso, Pilidasi be Idilapi
go, bogomane moe Betuweli’

23 Kina Betuweliyana natuna moe Ribeka.

E Eberamo ivana Milika natunao adi bad-
abada ainima aito ivenatunidi. 24 Nakoriyana

monena aiyuwoina yoina Reuma, moe Milika
sobuyekoina. E Reumayana nakae ivenatuna,
natunao adi taivasi moe Teba, Gakam, Teyasi be
Meyaka.

23

Sera ina kamasa tetelina

I 22:18 Im bodayana: Isileli tubunao niyadi goi kadi, ‘Peleleo-
tum’ go, moe tomota idigedige. Livalayana nakona tomota
tayamo idigedige o badabadaidi iidigedi go, geya imavadeta.
Tauna ana yagoina aiyuwo. Ana yagoina tayamo moe im boda
tayamo o tadigo kada, ‘Tubum tayamo.” Go ana yagoina aiyu-
woina moe im bodao o tadigo kada, ‘Tubumowo badabadaidi.’
Neta ana yagoina moe im boda, ame nakona Guyau Yeisu
idigedige. Neta ana yagoina im bodao, moe Eberamo tubunao
iidigedi. Nakona ana yagoina aiyuwo sikaaiyaka livalayana goi.
Ta 22:18 Abv 3:15. Tb 22:18 Abv 12:3, 18:18, 26:4-5, 28:14;
Gui 3:25; Gal 3:8.

1 E Sera ana tala tayamo andedi tuwentiseven
(127) bogina ibabane, 2 Asa Ariba Kenani sinaena
goi ikaaiyaka ikdmasa. (Aribayana youyuwoina
moe Ebironi.) Tuwo Eberamo ina Sera ina yoyou
goi itdiya tauyana manuna. 3 Itdiya ikavava,
mana nuwomou inuwonuwana kana,

‘Nako goi bei avaliwoge?’

Inuwonuwana geya, tuwo itaoya ina Eta tubunao
ilatuwokoidi idigo kana,

4 ‘Yau ogaoga yaimi goi akaaiyakata go, geya
guna poyapoyamo, tauna geya itoboineguta
bei guna tomata avaliwoge. Tuwo akawanoi
yaimi bego valiwoga tukubu agimone bei

tomatayana avaliwoge.”tb
> Go kidi Eta tubunao sidigo kadi,

6 “Tomoya, kunovéma. Kom tomoya toola-
gaim yaima goi. Ava valiwoga tukubu dedev-
ina toina, e moeko goi im tomata kuvaliwoge.
Madabokima bogina katagona. Geya vatau
tayaamo bei ivagagalakoim o isanabodem im
tomata kuvaliwoge.’

7 Tuwo Eberamoyana itaoya, Eta tubunaoyadi
matadi goi ivatuguyala 8 go, idigo kana,

‘Neta moitamo imi nuwonuwana bego
ameko goi guna tomata avaliwoge, e
konovégu. Sokara natuna Epironi yaina goi
kokawanoi manugu ° bei ina tukubu Makipela
goi itagone agimone. Tukubuyana ikaaiyaka
Epironi ina poyapoya dadava tayamo goi. E
amoko goi guna tomata avaliwoge. Tauyana
kolatuwoko latuwogu agimone go, neta aivina

Ta 23:4 e 11:913. 1D 23:4 Gui 7:16.

ana maisa, madabokina komi matami goi bei

aemaisi.’

10 E kina go Epironiyana ina bodao
nauyayanaidi iitusobu asa ana kaba siu goi
moe idi kaba tuguguna. Tuwo senao liliudi
matadi goi itaoya, Eberamoyana ilatuwoko idigo
kana,

11 ‘Guna tomoya, moe nakae geya.
Kunovégu. Poyapoyayana be nakae
tukubuyana guna bodao matadi goi avinim.
Kina im tomata kuvaliwoge.’

12 Eberamo itaoya go, ailyuwoina
ivatuguyalamna tomotayadi matadi goi 13 idigo
kana,

‘Moe dedevina go, kunovegu. Neta kutag-
ona, e poyapoyayana madabokina ana maisa
toina goi aemaisi. Am mani kwabi go, ana
amoko goi guna tomata avaliwoge.’

14 Go kina Epironiyana idigo kana,

15 ‘Guna tomoya, kunovégu. Poyapoyayana
ana maisa siriba ana badabada poa andedi
(400) go, moe dogoi besobeso yaida ae? Poy-
apoyayana avinim. Tuwo kina im tomata
kuvaliwoge.’

16 Eberamo poyapoya ana maisa inove, idigo
kana,

‘Nakae dedevina. Atagona; bei aemaisi.’
Tuwo Eta tubunao matadi goi ina mani
ikatuyaivi nakae Epironi idige. Ikatuyaivi
ikavava, ivini.

17-19 Tuwo Eta tubunao matadi goi poyapoy-
ayana, tukubuyana be nakae alovaidi adi lovina
isaiddmana ina Eberamo yaina. Poyapoyayana



ABA VATOWO 23:20 Ixxxi ABA VATOWO 24:4

ikaaiyaka Makipela goi. Moe asayana Mamre
go, bomatu dadavina goi ikaaiyaka. Mamreyana
Ebironi asaina Kenani sinaena. E niga go
Eberamo ina Makipela goi tukubuyana sinaena
Sera ivaliwoge. 20 Tauna nakae Eta tubunao
poyapoyayana be nakae tukubuyana adi lovina
Eberamo ikabi aba valiwoga manuna.

24

Aisake be Ribeka tetelidi .
1 E kina go Eberamoyana bogina ikaitomoya

go, kaga liliuna goi kina Yauwe ikaipakuye.
2 Go tauyana imatoita inuwonuwana kana, ‘Bei
akdmasa go, natugu inai beso Kenani goi’

Tuwo ina pakwana vakuumgoinaia iduduwe
ima. Eberamo konana madabokidi tauyana
irugwaausidi. Ima, e Eberamo idigo kana,
‘Nimam kuvaisiu dibuwatugu kuyoisiib
go, 3 Yauwe Yaubada, Tauyana totobukukui
yabana goi nakae poyapoya goi, matana goi
kukatotula ameko Kenani vavinaina tayamo
bei geya kukabiyeta natugu monena. 4 Go sem
bei kiina toinigu guna kasa Karani goi guna

fa 24:2 Padkwana vakuumgoina: Ame nakona Eberamo ina
pakwana Eliyesa (Abv 15:3). Tauyana Eberamo ina pakon-
ayao liliudi ilovinaedi. +D 24:2 Dibuwatugu kuydisi: Ame
Isileli tubunao idi sinapu neta koroto tayamo ikatétula. Ame
nakona livalakaibala Eberamo kusina manuna. Tomota sinu-
wonuwana bego koroto kusina goi peleleotu isowéduwo ina vav-
ina ikalisume. Tauna moe tomota yawoina unana. Livalakaibal-
ayana sivatoi neta idi katotula moe idi bodao adi susdila manuna.
Ameko Eberamo inuwonuwana tubunao manudi.

bodao yaidi vavina tayamo kukabi natugu
Aisake monena.’
5> Go ina pakonayana idigo kana,

‘Go neta vavina tayamo ababane go, geya
latuwona bego ima ameko, bei manakaegu?
Bei natum akabi anave im kasa goi gea geya?”’

6 Go kina Eberamoyana idigo kana,

‘Natugu taabu kunavenave guna Kkasa
goi. 7 Yauwe Yaubada, Tauyana totobukukui
yabana goi, boi tamagu be nakae guna bodao
idi kasa goi iikabigu, e ame Tauyana toinina
yoina goi ikatotula yaigu idigo kana,

“Poyapoya ame natumowo be tubumowo
bei avinidi.”

Tauyana ina anerose bei ietune iwo ivakum-
goiyem, e bei amoko goi ivatulukoim ava
vavina kwabi kume natugu monena. & Go
neta vavinayana geya latuwona ima ameko,
e moe tuwo; atotulayana ana taligava bogina
kubabane. Go dogoi gagaina moe natugu
taabu kunavenave guna kasa amoko goi.’

9 Tuwo pakoninayana ibisibala nimana ivai-
siu ina tomoya Eberamo dibuwatuna iyoisi, e
ikatotula idigo kana,

‘Yaubada matana goi akatdtula, kaga liliuna
kuudigedi, nakae bei aguinuwedi.’

10 Tkatétula ikavava, ina ina tomoya Eber-
amo ina kameri ana badabada yawou ikabidi,
ikatubayasidi. Ikatubayasi ikavava, buwana
dedevidi badabadaidi ikabidi, idodoidi. Idodoidi

ikavava, senao taiyao sina Aram Naraim? isiu
ina Nakori ina kasa. 11 Siketoiya, siketoiya,
sisowoduwo asayana ina doelu goi, e kameri
silovinaedi bego sivatuguyala siwaiwasi. Moe
bogina lavilavi, e vevina adi tuta bwae site-
gatega. 12 Kameri silovinaedi ikavava, pakoni-
nayana ikawanoi Yaubada yaina idigo kana,
‘Yauwe e, kom guna tomoya Eberamo
ina Yaubada, akawanoiyem; latuwogu bego
tauyana kukubunuwe, e bei ame tuta ana
dedevina ababane. 13 Gwa, doelu ame kikina
goi atataoya go, asa vevinaidi simamaima bei
sitega. 14 Ago ava vavina yaina neta akawanoi
kagu, “Am botori kwaisobuiye bei am bwae
giyaina anim” go, vavinayana ikatumapu kana,

“Kunim go, im kameri nakae bei avanimdi”,

e moe tauyana kuvayoko Aisake im pakwana

monena. Moeko goi bei ayagoi guna tomoya

bogina kukubunuwe.’

15 Go kugita! Pakoninayana nava ikaawanoi
go, Ribekaf botori ivabe isowéduwo imal!
Tauyana Betuweli natuna go, tubuna Milika.
Milikayana monena yoina Nakori, tauyana Eber-
amo ana gomana. 16 Ribekayana vavina gum-
aboina toina. Tauyana geya tayaamo koroto
ikanaaotai. E ima isou ina doeluyana goi
bwae itega. Itega ikavava, ituko bego ikaluvila
go, 17 pakoninayana woilina ina vavina yaina
ikawanoi idigo kana,

} 24:10 Aram Naraim: Ame youyana ana yagoina moe Aram ina
sdkala aiyuwo. Go Aram-Naraim youyuwoina moe Mesopotémia

(Abv 27:43, 28:10, 29:4). T 24:15 Abv 22:20-23.



ABA VATOWO 24:18 Ixxxiv ABA VATOWO 24:27

‘Kutagona bei bwae giyaina im botori goi
anim?’

18 ‘Guna tomoya, kunim’, vavinayana kaena.
Tuwo ina botori ikaisobuye, bwae itege, pakon-
inayana ivini, giyaina inim. 19 Inim ikavava,
vavinayana idigo kana,

‘Bwae atege im kameri nakae avanimdi ana

kaddkana sinim, gamodi.’

20 Tuwo woilina yoguyogu idi kaba nim goi bwae
isiwoi. Ikavava, woilina ina doelu goi bwae
tuwaina itege. E nakae iguuinuwe ana kadokana
kameri madabokidi sinim gamodi. 21 E kina go
korotoyana geya iboboreta, go sem vavinayana
idumakavaateyamo; latuwona iyagoli nakona
Yauwe bogina ina guinuwa goi ina koidddana
imalatomota.

22 Tutayana kameri sinim ikavava, korotoyana
mawuwu goura ikabi, Ribeka kubuna goi ivaisiu.
Nipuna goura aiyuwo nakae ikabidi, Ribekayana
nimana goi ivalilividi. 23 Ivalilividi ikavava, idigo
kana,

‘Kulatuwokoigu tamam avatau? Nakae
aivina vabodaupa sikaaiyaka itoboinema yau
segowo taiyao ina vada goi kamasisi?’

24 ‘Tamagu Betuweli, tauyana Milika be
Nakori natudi. 25 Ima vada goi limou sékula
ikaaiyaka, kameri itoboinedi simasisi. Aiyu-
woina kameri avadi amodi. E komi itoboinemi
koma komasisi’, vavinayana kaena.

26 Tuwo korotoyana aena ivatuguyala Yauwe
yaina goi isakululu, 27 idigo kana,

‘Yauwe, guna tomoya Eberamo ina Yaubada,
itoboinegu ayapaliyem. Im kubunuwa Eber-

amoyana yaina goi geya kukalaveyeta be

nakae kom nava aba numisa tauyana yaina.

Bogina kuvakedegu ama guna tomoya osenao

yaidi goi.’

28 E vavinayana ilokoina ina ina bodao sinana
ina vada goi sikaaiyaka, e kaga liliuna korotoy-
ana iidigedi ilatuwokoidi. 29-30 Ego Ribekayana
niuna tayamo yoina Lebani. Tauyana ikaaiyaka
tutayana Ribeka iivatétala. E Ribekayana ina
livala inove nakae mawuwu be nipuna igitedi,
to ilokoinamo. Ilokoina ina doeluyana goi go,
korotoyana igite iitaoya kameri kikidi. 31 E idigo
kana,

‘Siyagu, kom Yauwe bogina ikaipakuyem, e
kiuma. Kaga unana ameko goi kuutaoya? Vada
bogina akatubayasi, e nakae kameri kebadi
bogina akatubayasidi. Tauna kiima tana guna
vadal’

32 Tuwo pakoninayana senao taiyao sina
Lebani ina vada goi go, konadi kameri yatadi
goi Lebaniyana ina pakonayao maniyedi sisi-
vamauidi. Sisivamauidi ikavava, sivavanidi.
Niga bwae sitege, korotoyana ma senao sivinidi
aedi sinikidi. 33 Sivinidi ikavava, awoinu sime
korotoyadi matadi goi siyato go, kina korotoyana
idigo kana,

‘Geya akaiketa geya ana kaddkana alatu-
wokoimi kaga unana ama ameko.’

‘O dedevina, kulatuwokoima’, Lebani kaena.

34 E pakoninayana idigo kana,

‘Yau Eberamo ina pdkwana. 35 Tauyana
kina Yauwe ikaipakuye gagaina, tauna bogina
ietoolagaina, tuwo ina esaesa gagaina nakae

ina sipi be ina bulumakau, ina siriba be ina
goura, ina pakonayao koroto be vevina, ina
kameri be ina ase badabadaidi Yauwe bogina
ivini. 36 Guna tomoya monena Sera bogina
ikainamoya go, ivenatuna, natuna koroto.
Guna tomoya konana liliudi natuna bogina
ivini. 37 Guna tomoyayana boi ilatuwokoigu
kana,

“Kukatotula Kenani vavinaina ameko goi
geya kukabiyeta bego natugu monena. 38 Go
sem kina tamagu ina kasa be nakae vavina
tayamo guna dala goi kukabi natugu mon-
ena.”

39 Go yau kagu,

“Go neta vavina tayamo ababane go, geya
latuwona bego ima ameko, bei manakaegu?”
40 Guna tomoyayana idigo kana,

“Yauwe, Tauyana tuta liliuna akabiikaone,
ina anerose bei ietune iwo ikitaum be nakae
ivaitem bei im koidadana imalatomota, e bei
itoboinem vavina tayamo guna dala yaina
goi kubabane natugu monena. 41 Moeko goi
im katétula ana taligava bei kubabane. Go
neta vavina tayamo guna dala goi kubabane
go, sivagagale, e nakae atotulayana ana
taligava bogina kubabane.”

42 E maine ama doelu amo goi akawanoi
Yauwe yaina kagu,

“Yauwe, guna tomoya Eberamo ina
Yaubada, kutagona guna koidddana
imalatomota. 43 Gwa, yau doelu ame
kikina goi atataoya. Ava woiyai neta ima
ana bwae itega go, neta alatuwoko kagu,

‘Manakae?  Kutagona bwae giyaina im
botori goi anim?’ 44 Go neta tauyana kana,
‘Kunim go, im kameri nakae bei avanimd?’,
e moe vavinayana kuvayoko kina im kinava
guna tomoya natuna monena.”

45 Go yau nava nuwogu goi akaawanoi, e

Ribeka ina botori ikavale ima. Tuwo isou ina
doelu goi ina bwae itege go, yau alatuwoko

kagu,
“Manakae? Kutagona bwae giyaina im
botori goi anim?”

46 E mainao tauyana ina botori ikaisobuye
go, idigo kana,

“Kunim go, im kameri nakae bei avan-

imdi.”

E tuwo anim go, tauyana guna kameri adi
bwae itege ivanimdi.

47 Kagu,

“Tamam avatau?”
“Tamagu Betuweli, Nakori be Milika
natudi”, tauyana kaena.

E tuwo mawuwu akabi, kubuna goi avaisiu
be nakae nimana goi nipuna avalilividi go,
48 aegu avatuguyala Yauwe yaina asakululu
be nakae Tauyana ayapaliye. Tauyana guna
tomoya Eberamo ina Yaubada. Enao aba
numisa goi bogina ivakedegu ama guna to-
moya ana gomana tubuna yaina bego akabi

anave natuna monena. 4 E komi Eberamo
boda tayamo. Tauna manakae? Neta guna

tomoya Eberamo bei kokubunuwe be nakae
imi guinuwa goi komi bei aba numisa tauyana
yaina, e kolatuwokoigu, e vavinayana akabi

anave. Go geya, kolatuwokoigu bei imi nu-
wonuwana ayagoi, e bei ana alusala aivina
kenao sikaaiyaka Aisake monena.’
50 E Betuweli ma natuna Lebani taiyao sidigo
kadi,

‘Ame Yauwe ina guinuwa, tauna kai ima
nuwonuwana dogoi besobeso. 51 Ribeka
goame. Kwabi kunave, e bei tauyana im
tomoya natuna monena nakae Yauwe bogina
ilatuwokoim.

52 Tutayana Eberamo ina pakonayana idi livala
inove, Yauwe matana goi aena ivatuguyala.
53 Tkavava, goura be siriba pasapasa be nakae

kwama_ ikabidi Ribeka ivini. E nakae buwana
maisadi gagaidi Ribeka niuna be sinana ivinidi.

>4 Ivinidi ikavava, senao taiyao sikaika. Sikdika
ikavava, simasisi. Simasisi vanuwo itomo,
sitaoya, pakoninayana idigo kana,

‘Ame tuta kotagona Ribeka akabi taiyao kana
guna tomoya yaina.’

55 Go kidi sinana be niuna sidigo kadi,

‘Geya, latuwoma bego kom be Ribeka
maliyalina yawou nakae takaaiyaka namlieta
baige kona.’

56 Go kina pakoninayana idigo kana,

‘Taabu kovagaagalegu. Yauwe ina guinuwa
goi guna koidddana imalatomota, tauna Kko-
tagona mainao kana guna tomoya yaina goi.’

57 Kidi kadi,

‘Tauyana taduduwe ima go, talumadade bei
ina nuwonuwana tayagoi.’

58 Tuwo moitamo vavinayana siduduwe ima go,
silumadade kadi,

‘Manakae? Vavagim ame tuta ame tauyana
taiyao kona gea nava takaaiyaka?”
Kina vavinayana idigo kana,
‘Vavagigu ame tuta kana.
59 E tuwo Ribeka mana pakwana vavina,
Eberamo ina pakwana mana korotoyao taiyao
sivaduduwedi. 60-61 E Ribeka sikaipakuye kadi,

‘Niuma,
Im kaiyaka bei dedevina be nakae kususaila,
e tubumowo badabadaaidi,
nakae idi kaleyayao sitogagasavedi.’

Tuwo Ribeka mana pdkwana sitaoya idi
kameri goi sisowoya. Ikavava, Eberamo ina
pakwana sisabokuliye go, ivakededi sina.

62 E kina go Aisakeyana asa Bera Lakai Roif
ikalave go, ina Negevi goi ikaaiyaka. 63 Lavilavi
tayamo iiketoiya yoyowo goi inuwonuwana go,
ikandobala kameri igitedi simamaima. %4 Ribeka
nakae ikandobala Aisake igite imamaima. Tuwo
ina kameri goi isou 65 Eberamo ina pakonayana
ilatuwoko idigo kana,

‘Amo ava koroto imamaima bei ivalo-
bodeda?” )
‘Amo tauyana guna tomoya’, pakoninayana

kaena.
Tuwo Ribeka ana kwama ikabi, maisina itabode
go, imatakipola nakae idi sinapu nai manuna.
66 Tuwo Aisake ivalobodedi, e pakoninayana
ivatétala ana kaibako. 67 E Aisake ina Ribeka
ikabi, inave sinana vada lulubena yoyou parai

T 24:62 Abv 16:14, 25:11.

sinaena goi. Moeko goi Ribeka bogina inai
monena, e imatakoiye. Tuwo boi Aisake nu-
wona imou sinana ina kdmasa pasina go, ame
tutayana bogina iuyawana.

25

Eberamo ina kamasa tetelina .
1 E Eberamo inaimna, monena yoina Ketura.

2 Keturayana goi Eberamo natunao koroto ame
nakae: Simrani, Yokisani, Madani, Midiyani,
Isibaki be Suwaka. 3 Yokisaniyana natunao
koroto adi taiyuwo, tayamo yoina Siba, tayamo
yoina Dedani. Dedaniyana tubunao adi bo-
dao yoidi ame nakae: Asuri, Letusi be nakae
Leuma. 4 Midiyaniyana natunao koroto Epa,
Eperi, Kanoka,f Avida be Eladaya. Ame tauna
Ketura natunao be tubunao.

> E Eberamo ina lotowana ilotowo, e konana
madabokina natuna Aisake ivini. 6 Ego Eber-
amo natunao ina pakonayao boi ivamoonenedi
goi, nakae, konadi ivinidi go, ivalilivedi sina
aduwanau bomatu dadavina. Geya latuwona
Aisake taiyao sikaaiyaka.

7 E Eberamo yawoina ana madabokina moe
tala ana badabada tayamo andedi seventipaibi
(175). 8 Tauyana bogina ikaitomoya toina, e ya-
woina ikavava, namlieta ina tamana be tubunao
yaidi goi. Yawoina maanawena be nakae ina

kaiyaka madabokina dedevina.f 9 Yawoina

f 25:4 Kanoka: Koroto adi taivasi Buki Kimaasabaina goi yoidi
Enoki. (1) Keni natuna (Abv 4:17). (2) Yeredi natuna (Abv
5:18-24). (3) Midiyani natuna (Abv 25:4). (4) Rubeni natuna (Abv

46:9). T 25:8 Abv 15:15.

ikavava, tuwo natunao adi taiyuwo, moe Aisake
be Isimaeli, tamadi wowona sikabi, sinave
Makipela goi go, valiwoga tukubu sinaena goi
sivaliwoge. Makipelayana ikaaiyaka asa Mamre
go, bomatu dadavina goi boi Epironi ina poy-
apoya sinaena. Epironiyana tamana Sokara,
tauyana tubuna moe Eta. 10 Eta tubunaoyadi
yaidi goi boi poyapoya Eberamo igimone.t
Amoko goi monena Sera ivaliwoge go, Eberamo
nakae sivaliwoge. 11 E ina kdmasa mlina, natuna

Aisake Bera Lakai Roif goi ilokasa ikaaiyaka go,
ina kaiyakayana goi kina Yaubada ikaipakuye.

Isimaeli mana bodao adi liliu
12 Ame Eberamo natuna Isimaeli mana bodao
adi liliu: Sera ina padkwana Ega guma Itipita

go, kina Egayana Eberamo natuna Isimaeli ive-

natuni. I
13 Isimaeli natunao koroto adi bibina goi ame

nakae: Botomoya yoina Nibayote. Bonauyayana
koroto yoidi Kedari, Adabaeli, Mivasam,
14 Misama, Duma, Mase, 15 Kadadi, Tema,
Yatura be Napisi. Bogomane yoina Kedama.
16 Ame taudi Isimaeli natunao yawou aiyuwo
sietolovina idi bodao yaidi goi. Ame yoidiyadi
moe idi bodaoyadi tamo tamo adi dala yawou
ailyuwo yoidi nakae. Aiyuwoina tubudiyao
idi kasa yoidi nakae. 17 Isimaeli yawoina ana
madabokina moe tala ana badabada tayamo
andedi tetiseven (137) ibabane, e yawoina
ikavava namlieta ina tamana be tubunao yaidi
goi. 18 E tauyadi natunao be tubunao silokasa

T 25:10 Abv 23:3-16. T 25:11 Abv 16:14, 24:62.

Kevila be Sura nauyayanaidi goi, moe Itipita idi
tuwana kikina neta kunonoina bego Asiriya. Ago
Isimaeli natunao Aisake natunao sivakaleyedi.

Aisake mana bodao tetelidi
(Aba Vatowo 25:19—37:1)

Yakobo be Iso adi bibina tetelidi
19 E ame Eberamo natuna Aisake mana bodao
tetelidi. 20 E tutayana Aisake ana tala poti, Ribeka

inai. Ribekayana tamana yoina Betuweli guma
Aram, ina kasa Padani Aram.f Niuna yoina
Lebani.

21 E Ribeka ikdgala, tauna Aisake ikawanoi
Yauwe yaina bego natuna ivini. Tuwo Yauwe
inove, e Ribekayana ikéuwama. 22 Ikéuwama go,
gamona goi gogomana lalavi sivadididina, tuwo
Ribekayana ina nuwonuwana kana,

‘Kaga unana ame isowoduwo yau yaigu?’
Tuwo ikawanoi Yauwe yaina; latuwona bego
iyagoi. 23 E Yauweyana idigo kana,

‘Gamom goi boda aiyuwo sikaaiyaka go,
bodayadi idi bibina goi bei silivisi.
Boda tayamo bei sitogaga,
nakae sediyao bei sitogagasavedi.

Bogomane bei ietolovina botomoya yaina goi.’f

24 Tuwo moitamo Ribeka ina tuta ibabane, e
gamona goi lalavi koroto sikaaiyaka. 25 Ina ve-
natunayana goi gomana igimibibina okayakaya

} 25:20 Padani Aram: Ame asayana ikaaiyaka Mesopotémia ana

dadava. Mesopotemiayana moe asa gagaina toina. T 25:23
Rom 9:12.

go, wowona unuunu kaka, tauna sivayou Iso.}
26 Ego tutayana Iso isowdéduwo, siyana ivamliya
ibisibala tuwowona aegedugeduna iyoisi, tauna
sivayou Yakobo. E Aisake ana tala siksti (60)
tutayana Ribeka natunao ivenatunidi.

27E gogomanayadi bogina sibibina gagaidi. Iso
togivakauko; aitowo nuwona ikabi. E kina go
Yakobo ituli; tauyana koroto sakuululuna nakae
tuwowoonuwaina, tauna tuta liliuna yoyou parai
goi ikaaiyaka. 28 Aisake yoguyogu woiwoi ana
tokdika, tauna natuna Iso imatakoiye. E kina go
Ribeka natuna Yakobo imatakoiye.

Yakobo tuwowona Iso ina lovina ikabi tetelina
29 E sikaaiyaka, tuta tayamo Yakobo bini
kayakayaidi ivaaipoludi go, tuwowona Iso
vakauko goi ima, e loga ikdmasa toina. 30 Siyana
Yakobo igite ivaaipolu, tuwo ilatuwoko idigo
kana,
‘Loga akamasa! Tauna siyagu, am bini
kayakayaidi giyaina kuvinigu akaika.’
Moe pasina Iso youyuwoina moe Idom.f 31 Go
kina Yakoboyana idigo kana,
‘Tatalamapu. Mainao kom botomoya im
lovina kuvinigu namlieta biniyadi avinim.’
32 Tsoyana idigo kana,
‘Loga akamasa go! Guna lovina kaga ana
dedevina neta yau akdmasa?’
33 Go Yakoboyana idigo kana,

} 25:25 1s0: Ame youyana ana yagoina moe wéwana unuununa.

f 25:30 Idom: Ame youyana Isileli tubunao niyadi goi ana
taiyakeka nakae kayakayaina.

‘Ame tuta Yaubada matana goi kukatotula
bei im lovina kuvinigu.’
Tauna Iso ikatotula idigo kana,
‘Yaubada matana goi kom botomoya nakae
mam lovina.’f
34 Tkatotula ikavava, Yakobo beredi be nakae
bini ikabidi, tuwowona ivini. Tuwo Isoyana
ikdika be inim. Ikaika ikavava, itaoya ina.
Tauna Iso ina lovina aika goi italamapuye.
Tuwo lovinayana dogoi besobeso tauyana yaina.

26

Aisake be Abimeleka tetelidi ]
1 E Bera Lakai Roi goi loga isowéduwo nakae

boi Aisake tamana ana tuta. ~Tuwo_Aisake
itaoya, ina asa Garara goi da Palisiti adi tolov-

ina Abimeleka igite ikawanoi tuta kaakupina
ikaaiyaka. 2 E Aisakeyana ina nuwonuwana
bego ina Itipita go, Yauwe toinina isowéduwo
tauyana yaina idigo kana,

‘Aisake, taabu kunonoina Itipita, go sem asa
bei avatulukoim, moeko goi kwaiyaka. 3 Go
ame tuta ameko goi kusuvadavada. Yau bei
avakitaum be akaipakuyem. Moitamo. Kom
be nakae tubumowo poyapoya ame madabok-
ina bei avinimi. Boi tamam Eberamo yaina
akatotula go, ame bei atotulayana akamoita-
moe kom yaim.f 4 Im boda bei akisailidi,
adi badabada nakae utuna ydbana goi go,
poyapoya ame madabokina bei avinidi. Nava
boda liliudi poyapoya ame bei siyagoi im

T 25:33 Ibe 12:16. T 26:3 Abv 22:16-18.

bodaf goi akaipakuyedi 5 unana Eberamo
sopagu ikabikaone; guna lovina, guna vat-
ulukwana, guna liwola be nakae guna livala
ikabikaonedi. Tauna boda liliudi bei siyagoi
yau akaipakuyedi.’f
6 Tuwo moitamo Aisake Garara goi ikaaiyaka.
7 Amoko goi koroto maniyedi sikandobala Ribeka
sigite vavina gumaboina, e Aisake silumadade
kadi,
‘Ribeka avakavam?’
Aisakeyana idigo kana,
‘Tauyana niugu.’t
Bogina kuyagoi. Tauyana imatoita bego ilatu-
wokoidi kana, ‘Ribeka monegu’, govila bei
Ribekayana pasina sikaumate.

8 E Aisakeyana bogina tuta maanawena amoko
goi ikaaiyaka, e tuta tayamo ma monena Ribeka
siituyuwo. Siituyuwo go, Aisake ibisibala Ribeka
wowona ikatumoyasu. Adi taiyuwokova sin-
uwonuwana kadi, ‘Nakona adetava.’ Kom go
avatau? Abimeleka, tauyana da Palisiti adi
tolovina, ina vada goi ikaaiyaka, ikandosobu

f 26:4 Im boda: Isileli tubunao niyadi goi kadi, ‘Peleleotum’
g0, moe tomota idigedige. Livalayana nakona tomota tayamo
idigedige o badabadaidi iidigedi go, geya imavadeta. Tauna ana
yagoina aiyuwo. Ana yagoina tayamo moe im boda tayamo o
tadigo kada, ‘Tubum tayamo.” Go ana yagoina aiyuwoina moe
im bodao o tadigo kada, ‘Tubumowo badabadaidi’ Neta ana
yagoina moe im boda, ame nakona Guyau Yeisu idigedige. Neta
ana yagoina im bodao, moe Eberamo tubunao iidigedi. Nakona

ana yagoina aiyuwo sikaaiyaka livalayana goi. T 26:5 Abv 12:3,
18:18, 22:18, 28:14; Gui 3:25; Gal 3:8. T 26:7 Abv 12:13, 20:2.

igitedi. 9 Tuwo Aisake iduduwe ima ilatuwoko
idigo kana,

‘Aisake, amo vavinayana moitamo monem
ae? Kaga unana kupola kam, “Tauyana ni-
ugu”?)

Aisakeyana idigo kana,

‘Unana amatoita. Guna nuwonuwana kagu,
“Vavinayana pasina bei sikaumategu.” Tauna
kagu, “Tauyana niugu.”’

10 Go Abimelekayana idigo kana,

‘Moe kaga kuguinuwe yaima! Neta koroto
tayamo monem imasisiye, e moe goyoyana
pasina kai vailai kababane?!

11 E tuwo tauyana lovina tomota liliudi ivinidi
idigo kana,

‘Avatau neta koroto ame o monena ibisikone,
bei ana kaumata ibabane.’

Aisake iiguyau tetelina

12 E Yauwe Aisake ikaipakuye. Amo asayana
goi Aisake ibagula go, niga dibayoya ana tuta
goi ina dibayoya gagaina toina ibabane. 13 Tauna
Aisake bogina iguyau go, ina esaesa tuta liliuna
ivaituwe ana kaddkana iguyau gagaina. 14 Ina
sipi, ina bulumakau be nakae ina pakonayao
vevina be koroto badabadaidi sikaaiyaka, e
tauna da Palisiti sigite sivakipikipiye. 15 Tuwo
sina doeluyadi tamo tamo Aisake tamana Eber-
amo ina pakonayao boi siitavidi poyapoya goi
sikaubodedi. 16 E Abimeleka ina Aisake ilatu-
woko idigo kana,

‘Aisake, kom bogina kutogagasavema, tauna
ima kasa kwalave.’

17 Tuwo moitamo Aisake itaoya, asayana
ikalave go, ina Garara butumina goi itunagu.
18 Amo asayana goi boi nimatu Eberamo ina
pakonayao doelu sitavidi go, tutayana ina
kadmasa mlina, e da Palisiti poyapoya sikabi
sikaubodemneidi. Tuwo Aisake itavimneidi, e
sidau. Doeluyadi ivayoudi nakae boi tamana
ivaayoudi.

19 E tuta tayamo Aisake ina pakonayao doelu
vau sitavi, e bwae dedevina ikaaiyaka. 20 Ago
doeluyana pasina da Garara idi sipiyao maniyedi
adi torugwautayao Aisake ina pakonayaoyadi
taiyao sikaumakimaki. Torugwautayadi sidigo
kadj,

‘Ame kai ama bwae!
Tuwo doeluyana Aisake ivayou Esekit idi kau-
makimaki pasina. 21 E Aisake ina pakonayaoyadi
doelu aiyuwoina sitavi, e amo doeluyana pasina
nakae torugwdauta sima taiyao sikaumakimaki,
tauna doeluyana Aisake ivayou Sitinaf 22 E
Aisake ina ituli ta poyapoya goi ina pakon-
ayaoyadi doelu aitonina sitavi go, geya vatau
tayaamo ima ikaumakimaki, tauna doeluyana
ivayou Rakovotaf go, idigo kana,

‘Yauwe abatau bogina ivinida yoiyada, tauna

itoboineda takaiyaka, e tasusdila.’

Yauwe ikaanasiuna Aisake goi tetelina

I 26:20 Eseki: Ame youyana ana yagoina moe aumakimaki.
} 26:21 sitina: Ame youyana ana yagoina moe vakaleya o

yaviya. ¥ 26:22 Rakovota: Ame youyana ana yagoina moe
guna kasa.

23 E niga amo asayana Aisake ikalave go, ina
Bera Siva goi itunagu. 24 Amo sabamgo goi
Yauwe isowoduwo Aisakeyana yaina idigo kana,

‘Aisake, yau tamam Eberamo ina Yaubada.

Taabu kuumatoita. Yau avakiitaum. Bei
akaipakuyem be nakae guna pakwana Eber-

amo pasina im boda akisailidi’’

25 Tuwo amoko goi didiya ikaudakodako, aba
kasala imadagi. Ikaudakodako ikavava, Yauwe
yaina isakululu. E amoko goi ina yoyou parai
iyowo be nakae ina pakonayao ina doelu sitavi.

Abimeleka be Aisake siikatotula tetelina
26 E kidi go Abimeleka ina tovaita Ausati be

nakae ina tovayaviyayao adi tovakumgo yoina
Pikoli asa Garara goi sima bego Aisake sigite.f
27 Sima go, Aisakeyana ilumadddana kana,
‘Kaga latuwomi koma? Boi kokaolilivegu be
nakae kovalilivegu, tauna kaga unana koma?’
28 Kidi kadi,
‘Kama unana kayagoi Yauwe ivakiitaum.
Tauna Yaubada matana goi komi be Kkai

takatotula nakae takanasiuna. 29 Ame nakae:
Kom kukatotula bego taabu kuyogedegedéma

nakae kai boi geya kayogedegedemta, go sem
ima sinapu tuta liliuna dedevina yaim be

nakae mam tuboina kavalilivemmmo. E ame
tutayana kayagoi Yauwe ikaipakuyem.

30 Tuwo Aisake itagona, tauna dika iwodugu,
ivinidi sikdika sinim. Aika ikavava, simasisi.
31 Simasisi vanuwo itomo nobuyana giyaina
goi sitaoya, e Abimeleka be Aisake Yaubada

T 26:26 Abv 21:22.

matana goi sikatotula. Sikatotula ikavava,
Aisake ivaduduwedi tauyadi madi tuboina sina.
32 E amo maliyalinayana goi Aisake ina pakon-
ayao sima silatuwoko sidigo kadi,
‘Aisake, tayamo doelu katavi go, bwae
bogina kababane!
33 Tuwo doeluyana ivayou Suva.f@ Tauna ame

tuta nakae, asayana yoina Bera Siva.fb

Iso ina nai tetelina ) ] )
34 E Iso ana tala poti ibabanedi go, Diyudeti

inai. Diyudetiyana tamana yoina Beri go, tubuna
Eta. Vavina aiyuwoina yoina Basemate Iso taiyao
sinai. Basemateyana tamana yoina Eloni go,
tubuna Eta. 35 Vevinayadi imedi go, idi sinapu
pasina Aisake be Ribeka atedi igeda.

27

Yakobo tamana ikaatubau tetelina
1 E Aisake ikaaiyaka, e bogina ikaitomoya,
nakae matana ikau, tuwo geya itoboineyeta
igita dokana. E tuta tayamo ina botomoya Iso
iduduwe idigo kana,
‘Natugu, kimal’
‘Tamagu, manakae?’ Isoyana kaena.
2 Aisakeyana idigo kana,
‘Natugu, kunove. Yau bogina akaitomoya.
Guna tuta geya ayagoiyeta ava tuta bei
akdmasa. 3 Tauna im kaipiyama, im sau

fa 26:33 Suva: Ame youyana ana yagoina moe atotula Yaubada
matana goi o ainima aiyuwo. b 26:33 Bera siva: Ame
youyana ana yagoina moe atotula doeluna o ainima aiyuwo
doeluna.

be im gita, kwabidi, e kona yoyowo goi
yau guna woiwoi kuvakauko. ¢ Kuvakauko
ikavava, kima awoinu dedevina kuwodugu
nakae yau nuwogu ikabi, e kuame akaika.
Akdika ikavava, yau nava maa yawoigu ito-
boinegu akaipakuyem.

5 E kina go Ribeka itaaiyakeka tutayana Aisake
ma natuna Iso sibobobwara. Tutayana Isoyana
itaoya ina yoyowo goi ivakauko, 6 e kina go
Ribekayana ina natuna Yakobo ilatuwoko idigo
kana,

‘Natugu kunove. Maine tamam anove tu-
wowom Iso ilatuwoko 7 idigo kana,

“Woiwoi dedevina kuvakaukoe, kume
awoinu dedevina kuwodiugu. Kuwodugu

ikavava, kime akdika, e yau nava maa

yawoigu itoboinegu Yauwe matana goi

akaipakuyem.”

8 Tauna natugu, ame tuta kunovégu. Kaga
nakae alatuuwokoim, kom nakae kuguinuwe.
9 Natugu, ame tuta kiina goti bonatuna aiyuwo

dedevidi kulauidi kumeédi, e awoinu dedev-
ina bei aodugu nakae tamam nuwona ikabi.

10 Aodugu ikavava, kiina tamamyana kuvini
ikdika, e bei itoboine igimikaipakuyem nam-
lieta ikdmasa.’

11 Go kina Yakoboyana idigo kana,

‘Tauna go tuwowogu Iso wowona unuununa
go, yau wowogu imomoyasu. 12 Nakona bei
tamagu sakavaigu ibisikone, bei ikinanegu
kana,

“Ame Yakobo ikatubaugu.”
E tauna bei geya ikaipakuyeguta, go sem bei

ikatubolategu.’
13 Go sinanayana idigo kana,

‘Natugu, neta ikatubolatem, yau atagona
bego atubolatayana ima yaigu, go kom sem
kaga bogina alatuuwokoim nakae kuguinuwe.
Ame tuta kuna gotiyadi kulauidi kumeédi.’

14 Tuwo moitamo itaoya ina gotiyadi ikau-
matedi. Ikaumatedi ikavava, imedi sinana ivini,
awoinu dedevina iwodugu nakae tamana nu-
wona ikabi. 15 Ivaipolu ikavava, isiu ina vada goi
ina botomoya Iso ana kwama dedevidi ikabidi,
Yakobo ivini ilosidi. 16 Tlosidi ikavava, goti
bonatunayadi sakavaidi Ribeka ikabidi, Yakobo
nimana be nukotona momooyasuna goi isikoidi.
17Isikoidi ikavava, awoinuyana be beredi bogina
ikatubaayasidi natuna Yakobo ivini. Yakobo
berediyana be awoinuyana ikabidi, 1® e ina
tamana goi idigo kana,

‘Tamagu.’
‘U. Go kom ava natugu?’, tamana kaena.
19 Yakoboyana ipola idigo kana,
‘Tamagu, yau im botomoya Iso. Kaga
nakae kulatuuwokoigu bogina nakae aguin-

uwe.  Tauna Kkutusobu dokana, kwaika.
Ikavava, kwaipakuyégu.’

20 Go kina Aisakeyana idigo kana,
‘Go natugu, manakaem mainao kuma?’
‘Unana Yauwe im Yaubada ivaitegu’, Yakobo

kaena. o
21 Tuwo Aisakeyana idigo kana,

‘Natugu, kama kikigu goi abisikonem, e bei
ayagoim nakona kom moitamo natugu Iso gea
geya.’

22 E tuwo Yakoboyana ibala ina tamana Aisake
kikina goi go, tamanayana ibisibala Yakobo
ibisikone, idigo kana,

‘Niyam Yakobo niyana nakae go, nimam Iso

nimana nakae.”
23 E amoko goi Aisake natuna Yakobo geya

ikinaneyeta unana nimana ma unuununa Iso
nimana nakae. Tauna geya ikinaneyeta. Tuwo
latuwona bego ikaipakuye go, nava inanayuwo,
24 tuwo idigo kana,
‘Kom moitamo natugu Iso?’
‘U, nakae’, Yakobo kaena.
25 Tuwo Aisakeyana idigo kana,
‘Natugu, woiwoi bogina kuvaaipolu kime
bei akaika, gobe akaipakuyem.
Tuwo moitamo Aisake ivini ikdika nakae oine
ivini inim. 26 Tkavava, Aisake idigo kana,
‘Natugu, kima kuyowoiigu.’
27 Tuwo Yakobo ina tamana iyowoi go, Yakobo
ana kwama mainina Aisake inove, e idigo kana,
‘Aa natugu mainina nakae yoyowo mainina;

yoyowoyana Yauwe ikaipakuye.’t
Tuwo ikaipakuye idigo kana,

28 ‘Yaubada ina nuwonuwana goi numla
sigugumina
im poyapoya bei ivakaanapoive
be nakae im tdnuwo goi oine be awoinu

. _ siiloboina. ] _
29 Aiyuwoina Yaubada ina nuwonuwana goi

boda liliudi kom im pakonayao
bei sivaatuguyala yaim

T 27:27 Ibe 11:20.

be nakae osemowo liliudi sobuyekoim

bei kuloviinaedi.
Avatauwa neta sikatubolatem,
Yaubada nakae bei ikatubolatedi.
Go sem avatauwa neta sikaipakuyem,

Yaubada nakae bei ikaipakuyedi.’t

30 E Aisake ina kaipakuyana ikavava, Yakobo
itaoya, tamana ikalave ina go, kina Iso ina
vakauko goi isowéduwo ima. 3! Ima, e nakae
awoinu dedevina iwodugu. Iwodugu ikavava,
isiu ina tamana ivini idigo kana,

‘Tamagu, kutusobu dokana go, ame anina

bogina avaipolu kwaika gobe kwaipakuyégu.’

32 Go kina Aisakeyana nukotona iwéwana, idigo
kana,

‘Go kom vatau?
‘Yau Iso, im botomoya’, Isoyana kaena.

33 Tuwo Aisakeyana wowona itdtava gagaina
toina, e idigo kana,

‘Go maine vatau ima? Tauyana awoinu
dedevina iwodugu ime ivinigu akaika.
Makaitaga akaika ikavava, e kom kuma. Go
tauyana bogina akaipakuye, tauna aipakuyana
ikaiyako vata yaina, geya itoboineguta
akuliuye.’

34 E tutayana kina Isoyana tamana ina livala
inove, mana tdiya ipodeda gagaina idigo kana,

‘Oiyoi, tamagu! Yau nakae kwaipakuyégu!’

35 Go kina tamana kana,

‘Geya. Am gomana mana pola ima am

kaipaku bogina isonane.’

T 27:29 Abv 12:3.

36 Tuwo Isoyana idigo kana,

‘Tauyana sivayoudoko Yakobo ae?T Bogina
sivayuwo ikatubaukoigu. Boi guna tapavivila
goi tauyana ivaobugu, e tauna tauyana imal-
abotomoya mana lovina go, ame tuta guna
kaipaku isonane.’

Tuwaina kana,

‘Go tamagu, manakae? Itoboinem yau nakae
kwaipakuyegu gea geya?’

37 Go kina Aisakeyana idigo kana,

‘Kundove! Guna kaipaku goi tauyana kom
osemowo taiyao bei ilovinaemi nakae komi
ina pakonayao. Ina oine nakae ina kawoinu
bei siiloboina. Tauna natugu, geya tayaamo
aipaku dedevina ikaaiyaka bei kom avinim.’

38 Go kina Isoyana idigo kana,

‘Go manakae? Sivatayamo tauna ito-
boinem kwaipaku ae? Tamagu! Yau nakae
kwaipakuyegu!”’

Tuwo Iso itdiya gagaina.f
39 E tamana Aisake idigo kana,

‘Im kaiyaka poyapoya goi numla sigugumina im
poyapoya
Yaubada bei geya ivakanapoiveyeta.
Im tdnuwo goi oine be awoinu bei geya
siloboineta.f
40 Im kaiyaka manuna bei kuvalauldauwo

_be kuvaindwana.
Kom bei am géomana ina pakwana.

Niga go ina lovina bei kwapipilave,

T 27:36 Abv25:29-34. T 27:38 e 12:17. T 27:39 Ibe 11:20.

e geya tuwaina ilovinaem.’f

Yakobo isiya ina doiyana Lebani goi tetelina

41 E tuwo Iso gamona igoyo unana tamana ina
kaipaku ana gémana Yakobo ivini go, kina geya,
tauna Yakoboyana ikaolilive. Inuwonuwana
kana,

‘Tamagu ina kamasa mlina go, taiya ana tuta
ikavava, tauyana bei akaumate.

42 Ago Ribeka vala inove bego Iso latuwona
Yakobo ikaumate. Tuwo ina bogomane Yakobo
iduduwe ima idigo kana,

‘Natugu, kunove. Iso toinina ikipaiwole
ame nakae: Iyupuyupu bego im goyo ika-
tumapu, e ikaumatem. 43 Tauna natugu,
sopagu kwabikadone. Ame tutayana kutaoya,
woilim kusiya ktuna Karani goi, e niugu Lebani
yaina goi kwaiyaka. 44 Amoko goi tuta giyaina
kwaiyaka, nakae ana kadodkana tuwowom
ina egamogamogu ikavava. 45> Tutayana
ina egamogamoguyana ikavava be nakae im
guinuwa ame inuwotao, e livala bei aetune
iwo yaim bego kom itoboinem kwaluvila,
Moe nakae kuguiniuwe, govila bei ameko goi
kwaiyaka, Iso ikaumatem go, tomota bei Iso
ina guinuwa pasina sikaumate. Geya latu-
wogu natugowo ami taiyuwokova kokamasa
maliyalina tayamo sinaena.’

46 E Ribeka ina monena Aisake ilatuwoko idigo
kana,

‘Amo Eta tubunao vevina adi taiyuwo Iso
iinaidi bogina ogu ikai taiyao kakaiyaka. Neta

T 27:40 Abv 36:8; 2To 8:20.

Yakobo nakae Eta tubuna vavina tayamo inai,
e dedevina yaigu neta akamasa.’

28

1 Tuwo livalayana Aisake inove, Yakobo
iduduwe ima, ikaipakuye. Ikaipakuye ikavava,
idigo kana,

‘Natugu, taabu Kenani vavinaina kunainai.

2 Go sem kuna asa Padani Aram. Amoko
goi kina sinam tamana Betuweli ina vada

goi. Vavina tayamo doiyam Lebani natunao
yaidi goi kukabi kunai. 3 Yaubada Tokalika
im nai bei ikaipakuye, e bei ina guinuwa goi
kususaila, tubumowo badabadaaidi. Tauna
kom boda badabadaidi tubudi. 4 Aiyuwoina
ina kaipaku Eberamo yaina bei ivadamane iwo

kom ma tubumowo yaimi,fa e nava ame poy-

apoyayana goi kueeogaoga bei kokabi imi kaba

lovina. Ame poyapoyayana boi Yaubada ikato-
tule Eberamo yaina bego tubunao ivinidi.’tb

5 Aisake ibébwara ikavava, Yakobo ietune ina
Padani Aram. Padani Aramyana moe Yakobo be
Iso doiyadi Lebani ina kasa; Lebaniyana tamana
Betuweli guma Aram.

6 E Iso livala inove bego tutayana tamana
Aisake Yakobo ikaipakuye, isanabode Kkana,
‘Taabu  Kenani vavinaina kunainai’ go,
ivaduduwe ietune ina Padani Aram bego vavina
tayamo inai. 7 Aiyuwoina inove bego Yakobo
tamadi be sinadi sopadi bogina ikabikaone,
tauna bogina ina Padani Aram. 8 E moeko

Ta 28:4 Abv12:1-3. T 28:4 Abv15:8, 17:4-8.

goi bogina iyagoi boi Kenani vevinaidi inaidi,
tamana Aisake ikataedi. ° Tuwo Iso latuwona
vavina tayamo tuwaina inai, e ina tamana siyana
Isimaeli igite bei tauyana natuna yoina Malate
inai. Malateyana siyana Navayota. Moeko
goi Iso ivakeyauwo, Malateyana moe monena
aitonina.

Yakobo ina kanamimi tetelina
10 E Yakobo itaoya, asa Bera Siva ikalave go,

iketoiya ina asa Karani. 11 Inonoina go, ima
tayamo asa ibabane, e amoko goi ikanaliya.
Bogina kuyagoi. Niyala bogina isaliu. E
mainao asayana goi didiya tayamo ikabi, iyato
ilogédava, e amoko goi imasisi. 12 Go ina
masisiyana goi ikanamimi. Ina kanamimiyana
ame nakae: Aitdmana tayamo igite poyapoya goi
ilitaoya go, sipona ituko ina yabana. Go Yaubada
ina aneroseyao situkotuko nakae sisousou.f

13 Aitamanayana kikinal Yauwe itataoya idigo
kana,

‘Yau Yauwe, tubum Eberamo be tamam
Aisake idi Yaubada. Moe poyapoyayana goi ku-
umasisi, kom mam bodao bei avinimi.T 14 Im
boda adi badabada bei ivakaigaga!fa Tuwo
im bodayana bei poyapoya ame madabokina
situgidagidali, tauna sina bomatu dadavina,
youya dadavina, koiboga dadavina be nakae
yawéyana dadavina. Boda liliudi poyapoya

T 28:12 Iyo 1:51. } 2813 Aitamanayana kikina: Isileli tubunao
niyadi goi ame geya imavadeta. Itoboineda takaigavile mae
nakae go, aiyuwoina itoboineda kada, ‘Aitamanayana sipona
diligaemaina.’ T 28:13 Abv 13:14-15. Ta 28:14 Abv 12:3,
15:5, 22:17.



ABA VATOWO 28:15 cviii ABA VATOWO 28:19

goi bei siyagoi kom be im bodaf pasidi
akaipakuyedi.tb 15 Kunove. Yau avakiitaum,
tuwo nako goi kuna yau bei avabodebodem
gobe akaluvilemneim amem poyapoya ame
goi. Moitamo. Geya akalavemta. Bei avaki-
itaum ana kaddokana aguinuwe nakae bogina
akatotule yaim.’

16 E Yakobo masisi goi itaoya go, inuwonuwana

kana,

‘Moitamo Yauwe ameni asa ame goi go,
mainao geya ayagoiyeta.’

17 Go tauyana atena iyova gagaina toina, idigo
kana,

‘Ilyaa! Ame poyapoyayana moitamo aba
kateyova gagaina toina! Ame moitamo
Yaubada ina vada; nakona yabana ana kaba
siul
18 Tuwo vanuwo itomo nobuyana giyaina goi

Yakobo itaoya go, didiyayana iloogedoi ikabi,
ivataoe. Didiyayana aba kinana bego poyapoya
amo kimaasabaina Yaubada umana. Ivataoe
ikavava, didiyayana ikimasabe Yaubada umana
ame nakae: Didiyayana goi oribe putumina
isiwoi. 19 Tkavava, asayana boi yoina Lusi go,

} 28:14 Im boda: Isileli tubunao niyadi goi kadi, ‘Peleleotum’
go, moe tomota idigedige. Livalayana nakona tomota tayamo
idigedige o badabadaidi iidigedi go, geya imavadeta. Tauna ana
yagoina aiyuwo. Ana yagoina tayamo moe im boda tayamo o
tadigo kada, ‘Tubum tayamo.” Go ana yagoina aiyuwoina moe
im bodao o tadigo kada, ‘Tubumowo badabadaidi” Neta ana
yagoina moe im boda, ame nakona Guyau Yeisu idigedige. Neta
ana yagoina im bodao, moe Eberamo tubunao iidigedi. Nakona

ana yagoina aiyuwo sikaaiyaka livalayana goi. b 28:14 Abv
12:3, 18:18, 22:18, 26:4; Gal 3:8.

ivayou Beteli. 20 E Yakobo ikat6tula Yauwe yaina
idigo kana,

‘Yaubada, neta moitamo kom kuvakiitaugu
be guna ketoiya goi kuvabodeebodegu, neta
avagu be guna kwama kuvinigu 2! ana
kadokana akaluvila ana tamagu yaina magu
dedevina, e Yauwe kom bei avayokoim yau
guna Yaubada. 22 E ame didiyayana bogina
aavataoe bei akimasabe, moe Yaubada im
vada, bei ameko goi kai tomota kasakululu
yaim. Kaga liliuna kuuvinigu bei akaiguyauye
aiguyau ana badabada yawou, e tayamo
avinim.’

29

Yakobo ina Padani Aram goi
Rettiyeli ivaalobode tetelina

1 Tuwo Yakobo ibébwara ikavava, itaoya, e
aiyuwoina iketoiya. Iketoiya ima isowdduwo
boda bomatu dadavina idi kasa goi. 2 Go
ikandobala ndauna moteoina goi doelu ig-
ite.  Doeluyana kikina goi sipi yauwo aito
sikaaiyaka madi tomatakavatayao. Bogina
kuyagoi. Doeluyana moe sipi adi bwae.
E doeluyana tobuna aubodaina moe gurewa
gagaina. 3 Neta sipi madabokidi bogina silam-
gogoidi doeluyana goi, e adi tomatakavatayao
sima gurewayana siliu sikaibale masigava goi
siyato go, sipi sivanimdi. Sipi sinim ikavava, e
gurewayana sikabi, tobuna sikaubodemnei.

4 E tuwo Yakobo ibala ina tomatakavatayadi
ilumadadedi idigo kana,

‘Segowo, komi nako korotoimi?’

‘Kai Karani korotoima’, tauyadi kaedi.

5 Yakobo idigo kana,
‘Go Nakori tubuna Lebani kooyagoi o geya?
‘U, kaayagol’, tauyadi kaedi.

6 Tuwo Yakoboyana idigo kana,

‘Manakae? Tauyana dedevina gea geya?’

‘U, dedevina. Kudobala natuna Reitiyeli
goamo. Tamana Lebani ina sipi imemed?’,
tauyadi kaedi.

7E Yakoboyana idigo kana,

‘Kaga unana sipi komedi? Ame dine, niyala
ivakaigaga go! Ame geya idi tuta kolamgogoidi
sabamgo manuna. Tuwo kovanimdi baige

kokaluvilemnéidi konaveédi limou sikaika.’
8 ‘Geya. Nava kaatuydwata ana kaddkana

sipi madabokidi kalamgogoidi, namlieta baige
gurewa kaliu kakaibale, e sipi kavanimd?’,
tauyadi kaedi.

9 E nava sibobdbwara, Reitiyeli isowdduwo
ima tamana ina sipi imedi. Bogina kuyagoi.
Tauyana sipi ana tomatakavata. 10 E tutayana
Yakobo ikandobala Reitiyeliyana igite doiyana
ina sipi imemedi, Yakobo anetava go, gurewa iliu
ikaibale, sipiyadi ivanimdi. 11 Ivanimdi ikavava,
ibala ina Reitiyeli iyowoi go, mana uyawana
itdiya. 12 E idigo kana,

‘Yau Yakobo, tamam osiyana, Ribeka

natuna.’ e : o
Tuwo livalayana Reitiyeli inove, ilokoina ina

tamana ilatuwoko. 13 E tutayana Lebani vala
inove bego doiyana Yakobo ima, e ilokoina
ina ivalobode. Ivalobode, ivayavau nakae iy-
owoi. Ikavava, ime ina vada goi. Amoko goi

Yakobo ivatétala, ana kaibako ivateteli. 14 Tuwo
Lebaniyana idigo kana,

‘Moitamo, kita boda tayamo, ikaikaida
tayamo.’
Tuwo tukowana tayamo goi Yakobo doiyana
taiyao sikaaiyaka.

Yakobo Reya be Reitiyeli iinaidi tetelina
15 Sikaiyaka aaa, tuta tayamo Lebani doiyana
ilatuwoko, idigo kana,

‘Moitamo kom osiyagu, tauna neta kom
kupaisewa yau manugu, latuwogu aemaisim.
Kulatuwokoigu aivina goi aemaisim?’

16 Ego Lebani natunao vevina adi taiyuwo
sikaaiyaka, botomoya yoina Reya, e bogomane
yoina Reitiyeli. 17 Reyayana vavina kubu-
unuwainaf go, ana gémana Reitiyeli vavina gum-
aboina toina. 18 E Yakobo Reitiyeli igite nuwona
ikabi toina, tauna Lebani ilatuwoko idigo kana,

‘Bei apaaisewa tala ainima aiyuwo goi go,

kom am bogomane Reitiyeli kutagone anai.’
19 E Lebaniyana idigo kana,

‘Dedevina. Bei avinim, govila ituli ta koroto
ima ikabi inai. Tuwo yaigu goi kwaiyaka
kupaaiséwa gobe avinim.’

20 Tuwo moitamo tala ainima aiyuwo goi
ipaaisewa bego Reitiyeli ikabi inai go, ina
matakoi Reitiyeli yaina pasina ina nuwonuwana
paisewayana moe tuta giyaina.

f 29:17 Kubuunuwaina: Isileli tubunao niyadi goi kadi, ‘Reya
matana kubuunuwaidi.” Ame nakona livalakaibala bego tauyana
kubuunuwaina. Tomota Reya matana sigitedi siyagoi ina sinapu
tauna kubuunuwaina.

21 Sikaaiyaka, sikaaiyaka, tala ainima aiyu-
woyadi sikavava, e Yakobo doiyana Lebani ilatu-
woko, idigo kana,

‘Natum Kkuvinigu monegu bei taiyao
katuyuwo. Guna tuta bogina alukavave.

22 Tuwo Lebani idi nai aikanina gagaina
iwodugu go, toni kasa liliudi iduduwedi sima
taiyao sikaika. 23 Sikdika ikavava, vanuwo
bogina isabamgo, Lebani natuna Reya ikabi
inave Yakobo yaina goi bego taiyao simasisi,
e moe bogina bei sinai. Kina go Yakobo ina
nuwonuwana kana, ‘Reitiyeli bogina anai’ Go
Reitiyeli geya, go sem Reya taiyao simasisi,
sinai!f 24 Ego Lebani ina pdkwana vavina yoina
Silipa ikabi, Reya ivini bego kina ina pakwana.
25 E Yakobo ma monena simasisi vanuwo itomo,
Yakobo itaoya ikandobala Reitiyeli geya, go sem
Reya igitebabane. Tuwo ina doiyana Lebani
ilatuwoko idigo kana,

‘Ame kaga kuguinuwe yau yaigu? Manakae?
Yau im paisewa apaisewe Reitiyeli manuna gea
geya? Moitamo Reitiyeli manuna ae? Go kom
kaga unana kwatubaugu?’

26 Go kina Lebaniyana idigo kana,

‘Moe geya kai ima sinapu geya. Geya
itoboineyeta bogomane igiminai. 27 Go tuwo,
om inuwa. Nai aikanina ame tauyana manuna
taguinuwe wiki ame goi. Ikavava, bogomane

I 29:23 Sinai: Isileli tubunao idi sinapu nai manuna ame nakae.
Tonai vavina maisina ivamou go, imatakipola. Tamana ivakede
ina tonai koroto ina yoyou parai. Tauna Yakobo geya iyagoiyeta
ava vavina ikabi unana vavinayana maisina ivamou be nakae
vanuwo bogina ikamamaniwana.

avinim kunai go, kom tala ainima aiyuwo

tuwaina kupaaiséwa manugu.’

28 Tuwo moitamo nakae Yakobo itagona. E
aikayana silukavave, Lebani natuna Reitiyeli
ikabi, Yakobo ivini monena. 29 Ego Lebani
ina pdkwana yoina Bila ikabi, Reitiyeli ivini
ina pdkwana. 30 Tuwo Yakobo Reitiyeli taiyao
simasisi sinai. E Reitiyeli imatakoiye gagaina
namlieta Reya. Tala ainima aiyuwo tuwaina
ipaaisewa Lebani manuna.

Yakobo natunao adi bibina tetelina
31 E tuwo sikaaiyaka, Yauwe ikandosobu Reya
igite ana matakoi giyaina, tuwo ina guinuwa
goi Reya itoboine ikéuwama, go sem Reitiyeli
ikdgala. 32 Tuwo moitamo Reya ikéuwama
ivenatuna, natuna koroto. Tuwo idigo kana,
‘Yauwe guna kaiyakomou bogina
igite. Nakona ame tutayana monegu bei
imatakoiyegu.’
Moe pasina tauna natuna ivayou Rubeni.}
33 Aiyuwoina ikéuwama, ivendtuna, natuna
koroto, kana,
‘Yauwe itagona aavenatuna unana inove
bego Yakobo geya imatakoiyeguta.’

Tuwo natuna ivayou Simioni.}

34 Sjvatonina ikéuwama ivenatuna, natuna
koroto, kana,

f 29:32 Rubeni: Ame youyana Isileli tubunao niyadi goi ana
taiyakeka nakae Yauwe guna kaiyakomou igite. Ana yagoina moe
kugite, gébmana koroto. f 29:33 Simioni: Ame youyana ana
yagoina moe totaiyakeka.

‘Nakona ame tutayana monegu bei
ilokategu. Natunao adi taito bogina avini.’
Tuwo natuna ivayou Livai.}
35 Sivavasina ikeuwamako ivenatuna, natuna
koroto, kana,
‘Ame tutayana Yauwe ayapaliye.’

Tuwo natuna ivayou Yuda.f Go Reyayana ive-
natunaupa.

30

1 E Reitiyeli tuwowona igite bogina ivenatuna,
natunao adi badabada adi taivasi go, kina geya
tayaamo ivenatuni Yakobo manuna. Tauna tu-
wowona ivakipikipiye. Tuwo Yakobo ilatuwoko
idigo kana,

‘Yakobo, gogomana kuvinigu go, neta geya,
bei akdmasal!’
2Tuwo Yakobo gamona igoyo ibolagu, idigo kana,
‘Manakae? Yau Yaubada nakae? Moe
Yaubada ina guinuwa goi kom kukagala, yau
geyal’
3 E kina Reitiyeli idigo kana,
‘Gwa, guna pakwana Bila kwabi, taiyao ko-
masisi, e ikkuwama, ivenatuna yau manugu.

E ina venatunayana goi yau nakae bei ma

natugu.’

4Tuwo moitamo Reitiyeli ina pakonayana Bila
ikabi, Yakobo ivamonene. Moe monena aiyu-
woina nakae go, taiyao simasisi, e ikéuwama.

 29:3¢ Livai: Ame youyana Isileli tubunao niyadi goi ana

taiyakeka nakae ituyuwegu. ¥ 29:35 Yuda: Ame youyana Isileli
tubunao niyadi goi ana taiyakeka nakae yapali.

> Ikéuwama, ivendtuna, moe Yakobo natuna
koroto ivenatuni. 6 E Reitiyeli idigo kana,

‘Yaubada itakinoigu yau todedevigu. Guna
kawanoi inove, e natugu koroto ivinigu.’

Moe pasina natuna ivayou Dani.}

7 Niga aiyuwoina simasisi, e Bila ikéuwama.
Ikéuwama, ivenatuna, moe Yakobo natuna ko-
roto aiyuwoina ivenatuni. 8 E Reitiyeli idigo
kana,

‘Yau tuwowogu taiyao bogina kapoikikina
Yaubada ina uyawana manuna go, yau ato-
gaga.’

Tuwo natuna ivayou Napatali.}

9 E kina Reya iyagoi bogina ivenatunaupa,
tuwo ina padkwana vavina Silipa ikabi, Yakobo
ivamonene, e tauyana monena aiyuwoina nakae.
10 Ivamonene, taiyao simasisi, Silipa nakae
ikéuwama. Ikéuwama, ivenatuna, moe Yakobo
natuna koroto ivenatuni. 11 Tuwo kina Reyayana
mana uyawana idigo kana,

‘Guna dedevina bogina ababane!

Tuwo natuna ivayou Gadai.}

12 Reya ina pakonayana aiyuwoina ikéuwama,
e ivenatuna, moe Yakobo natuna koroto ive-
natuni. 13 Tuwo Reyayana idigo kana,

‘Nakona vevina liliudi bei sivayokoigu
uyaaonigu. Tauna auyawana gagaina!’

Tuwo natuna ivayou Aseri.}

¥ 30:6 Dani: Ame youyana ana yagoina moe itakinona. I 30:8
Napatali: Ame youyana ana yagoina moe guna poikikina.
f 30:11 Gadai: Ame youyana ana yagoina moe ana dedevina.
¥ 30:13 Aseri: Ame youyana ana yagoina moe uydwana.

14 Sikaiyaka, sikaiyaka, witi ana dibayoya ana
tuta Rubeni ina tdnuwo goi go, nduna man-
darekif ibabane bogina ikéuwo, tuwo keuwoina
maniyedi iguwedi. Iguwedi ikavava, imedi
sinana Reya ivini. Ago Reitiyeli keuwoinayadi
igitedi, inuwonuwana kana, ‘Neta akanidi, bei
akéuwama.’ Tuwo idigo kana,

‘Tuwowogu, natum ana mandareki keu-
woina maniyedi kuvinigu akaika.’

15 Go kina Reyayana ivagagala, idigo kana,

‘Kom manakae? Moe igoyo boi monegu
kuneboigu. Go manakae? Ame tutayana latu-
wom natugu ana mandareki keuwoina nakae
kuneboigu ae? Geyal’

Tuwo Reitiyeliyana idigo kana,

‘Neta keuwoinayadi kuvinigu, atagona

sabamgo ame goi Yakobo kom taiyao komasisi.’
16 Tuwo moitamo lavilavi goi Yakobo tanuwo
goi ima go, Reya ina ivalobode, ilatuwoko idigo
kana,

‘Monegu, sabamgo ame goi itoboine yau
taiyao tamasisi. Natugu ana mandareki keu-
woina goi agimonem.’

Tuwo sabamgo amo goi taiyao simasisi. 17 E
Reya ina kawanoi Yaubada bogina inove, tuwo
ina guinuwa goi Reya itoboine ikeuwamamna.
Ikéuwama, ivendtuna moe Yakobo natuna ko-
roto ainimaina ivenatuni. 18 Ago Reyayana idigo
kana,

‘Guna pakwana monegu avini bego monena

i 30:14 Mandareki: Isileli tubunao sinuwonuiwana neta vevina
sikdgala, e mandareki keuwoina sikani, itoboinedi sikéuwama.

nakae, tauna ame guna vaiwowana Yaubada

ivinigu.’

Tuwo natuna ivayou Isakara.}

19 E Reya aiyuwoina ivenatuna, moe Yakobo
natuna koroto ainima tayamoina ivenatuni. 20 E
Reyayana idigo kana,

‘Yaubada yabobona dedevina toina bogina
ivinigu. Nakona ame tutayana Yakobo bei
iwowoinegu unana natunao ainima tayamo
bogina avenatunidi.’

Tuwo natuna ivayou Sebuloni.f

21 Niga go ivendtuna, natuna vavina, e ivayou
Daina.

22 E amo tutayana Yaubada Reitiyeli inuwaisi
nakae ina kawanoi inove, tuwo ina guinuwa
goi Reitiyeli ina kagala ikavava. 23 Tuwo
Yakobo taiyao simasisi, e ikéuwama. Ikéuwama,
ivenatuna, natuna koroto, e idigo kana,

‘Guna omayamaya Yaubada bogina ikabi,
inave.’

24 Kana,

‘Guna kawanoi bego Yauwe natugu aiyu-

woina ivinigu.’
Tuwo natuna ivayou Iyosepa.}
Yakobo doiyana Lebani ikaatubau tetelina

25-26 E Tyosepa ana bibina mlina, Yakobo ina
doiyana Lebani ilatuwoko, idigo kana,

I 30:18 Isakara: Ame youyana Isileli tubunao niyadi goi ana
taiyakeka nakae vaiwowana. } 30:20 sebuloni: Ame youyana

ana yagoina moe taimamina. ¥ 30:24 Iyosepa: Ame youyana
Isileli tubunao niyadi goi ana taiyakeka nakae aiyuwoina ivinigu.

‘Doiyagu, monegowo be natugowo Kku-
vinigu bei kana guna kasa. Guna paisewa
tauyadi manudi bogina ikavava. Kom
bogina kuyagoi guna paisewayana madabok-
ina dedevina yaim. Ame tutayana kutagona
monegowo be natugowo akabidi, kana guna
kasa.’

27 Go kina Lebaniyana idigo kana,

‘Doiyagu, neta itoboinegu im kanuwoiya
ababane, e kwaiyaka yau taiyao. Bogina
kuyagoi, méyava goi ayagoi kom pasim Yauwe
ikaipakuyegu. 28 Tuwo kwaiyaka ameko be ku-
paaiséwa manugu. Am maisa kulatuwokoigu
bei aemaisim.

29 Go kina Yakoboyana idigo kana,

‘Kom kuyagoi magu salau apaaisewa
manum nakae guna matakavata goi im sipi
sisusdila badabadaidi. = 30 Kunuwaisi, boi
mainao ama kom im sipi geya sibadebadeta
go, ame bogina sisusaila gagaina. E kaga
aguinuwe im sipiyadi manudi, e guinuwayadi
pasidi Yauwe ikaipakuyem. Go manakae? Ava
tuta goi bei kutagonegu bego apaisewa yau
guna bodao manudi?’

31 Tuwo kina Lebaniyana idigo kana,

‘Kaga latuwom avinim?’

E Yakoboyana idigo kana,

‘Geya tayaamo kaga latuwogu kuvinigu,
go sem neta dogoi tayamo bei alatuwokoim
kuguinuwe, bei akaaiyaka im sipi amataka-
vatedi. 32 Dogoiyana ame nakae: Ame bei
im yoguyoguyao akiwotaidi guguna aiyuwo.
Guguna tayamo sipi be goti wowodi kaupolap-

olaidi be nakae lami wowodi kalaakovidi kaka,
Go guguna tayamo sipi wowodi poowoudi

kaka be nakae goti wowodi kalaakovidi kaka.

E niga tutayana sivenatuna, ava yoguyoguva

wowodi kaupolapolaidi, e moe yau guna yo-

guyoguyao.f 33 Nava bei itoboinem guna
yoguyoguyao kugitedi, e bei kuyagoi yau guna
guinuwa yaim moe akibobosidoko gea geya.

Neta guna yoguyoguyao yaidi lami tayamo

0 goti tayamo kubabane wowona poowouna

kaka, bei kuyagoi yoguyoguyana avainao kom

yaim.’
34 Lebaniyana kana,
‘Dedevina! Kaga liliuna kuudigedi bei
taguinuwedi.’

35 Go amo maliyalinayana goi Lebani doiyana
Yakobo geya inumiseyeta, tauna ame nakae
iguinuwe: Tauyana ina gotiyao bolamo wowodi
neta sabasabaidi o kaupolapolaidi be ina gotiyao

bovavina liliudi neta wowodi sabasabaidi o
kaupolapolaidi go, poowoudi be nakae ina

lamiyao kalaakovidi ikabidi, natunao ivinidi

simatakavatedi. 36 E ilatuwokoidi sikabidi
maliyalina aito nakae sinavedi. Go Lebani ina
sipiyao wowodi poowoudi kaka be ina gotiyao
wowodi kalaakovidi kaka Yakobo imatakavatedi.

37 E sipiyadi be gotiyadi Yakobo igitedi, bogina
iyagoi. Tauna itaoya ina alova aitof laonidi bad-

f 30:32  Isileli tubunao sinuwonuwana sipi dedevidi neta
wowodi poowoudi kaka go, goti dedevidi neta wowodi kalaako-
vidi kaka. Ago neta wowodi kaupolapolaidi moe tupwana
dedevina. f 30:37 Alova aito: Ame alovayadi ana dimdim
yoidi poplar, almond be plane. Go alovayadi adi kaigigita nakae
kobuluwo, taniya be vivi.

abadaidi italaidi. Italaidi, imedi iseselitaotaoidi.
Ina sesalayana ame nakae: Sakava maniyena
iseselidi go, maniyena geya. Tauna alovayadi
sabasabaidi. 38 Iseselidi ikavava, laonidiyadi
ikabidi, yoguyogu idi kaba nim goi ivataoedi.
Ego tutayana yoguyoguyadi sima bwae sinim,
siivAunuwo.f 39 Tuwo nakae iguuinuwe. Yo-
guyoguyadi sima bwae goi, e laonidiyadi sigitedi
sikatonoidi, e sivAunuwo. Niga sivenatuna
natudiyao wowodi kaupolapolaidi o sabasabaidi.

40 E tutayana sivenatuna, natudiyao iki-
wotaidi guguna ituli. Ego yoguyogu gagaidi
ikabidi, imedi yoguyogu kaupolapolaidi matadi
goi sikaaiyaka. Tutayana sivAunuwo yoguyogu
kaupolapolaidi kaka sigitedi sikatonoidi, e bei
sivenatuna, natudiyao kaupolapolaidi. E tauna
ame nakae kenaoyana goi Yakobo ina yoguyo-
guyao ivaituwedi sibadabada go, Lebani geya.
41 E ava yoguyoguva neta bobibina sivdunuwo,
e laonidiyadi Yakobo ivataoedi idi kaba nim goi
bego sigitedi sikatonoidi. 42 Go ava yoguyo-
guva neta bagabagaidi sivaunuwo, e laonidiyadi
geya ivataoedita. Tauna Lebani ina yoguyo-
guyao bagabagaidi go, Yakobo ina yoguyoguyao
bobibina.

43 Moe nakae tauna Yakobo iguyau gagaina.
Ina sipiyao be nakae ina gotiyao badabadaaidi.
Alyuwoina ina pakonayao koroto be vevina be
nakae ina kameriyao be ina ase badabadaaidi.

f 30:38  Ssiivaunuwo: Ame ana yagoina moe yoguyoguyadi
sivadimémala.

31

Yakobo mana bodao sisiyasiya tetelina
1 E Yakobo vala inove bego Lebani natunao
koroto sikuluwo sidigo kadi,

‘Tamada konana madabokidi Yakobo iso-
nanedi. Yakobo ina esaesa madabokina moe
tamada ina esaesa isonane.’

2 Alyuwoina Yakobo igite Lebani maisina, e

bogina iyagoi Lebaniyana ina sinapu ituli. Boi
Yakobo ikabivekovekoe go, ame tutayana geya.
3 E Yauwe Yakobo ilatuwoko, idigo kana,
‘Yakobo, kwaluvila kiina tamam be nakae
osemowo idi kasa goi. Yau bei avakitaum.’

4 E tuwo Yakobo yoguyogu imatakaavatedi, e
livala ietune ina Reitiyeli be Reya yaidi idigo
kana,

‘Ame tutayana yoguyogu amatakaavatedi go,
ami taiyuwo koma alatuwokoimi.’

5 Tuwo sima Yakobo ilatuwokoidi idigo kana,

‘Bogina agite tamami ina kabivekoveko yau
yaigu geya nakae boi mainao. Go tuwo tamagu
ina Yaubada ivakiitaugu. ¢ Komi bogina koy-
agoi bego magu salau apaaisewa tamami ma-
nuna. 7 E kina go tamamiyana ivaobugu nakae
tuta tuta guna maisa ikaisobuye go, Yaubada
geya itagoneyeta bego iyogedegedegu. 8 Neta
tamami idigo kana, “Sipi kaupolapolaidi moe
kom im yoguyoguyao”, e sivendtuna natudiyao
madabokidi kaupolapolaidi. Go neta kana,

“Sipi sabasabaidi moe kom im yoguyoguyao”,

e sivendtuna, natudiyao liliudi sabasabaidi.

9 Tuwo tamami ina yoguyoguyao madabokidi

Yaubada inebo go, ivinigu.

10 Boi yoguyogu idi vdunuwo ana tuta
goi sabamgo tayamo akanamimi. Guna
kanamimiyana goi akandolaga goti bolamo
agitedi liliudi sabasabaidi o kaupolapolaidi
siivAunuwo bovavina taiyao. 11 E Yaubada ina
anerose ilatuwokoigu idigo kana,

“Yakobo!”

“U, amegu”, kaegu.

12 Aneroseyana idigo kana,

“Kwandolaga goti bolamo liliudi kugitédi
sabasabaidi o kaupolapolaidi bovavina
taiyao yau guna lovina goi sivaunuwo.
Lebani ina guinuwa liliuna yaim goi bogina
agite. 13 Yau Yaubada boi asa Beteli goi
toinigu asowoduwo yaim. Amoko goi boi
didiya tayamo kwabi, kuvataoe. Ikavava
oribe putumina kwabi didiyayana goi
kusiwoi.  Moeko goi didiyayana bogina
kiinavaina yau umagu. Ikavava, kukatotula
yaigu. Tauna ame tutayana kutdoya, ame
poyapoyayana kwalave go, kwaluvila kina
im kasa toina.” ’T

14 Tuwo Reitiyeli be Reya sidigo kadi,

‘Tamama konana liliudi sikavava, tauna
geya tayaamo kaga ikaaiyaka ima dalowo ma-
nuna. 15 Aiyuwoina ina guinuwa yaima nakae
neta kai ituli ta boda. Moitamo. Tauyana
ikaigimonema konana ikabi go, bogina isiko-
lakolave. 16 Tamama ina esaesa Yaubada
ikabi, kom ivinim moe kai be nakae natumao
ima esaesa nakae. Tauna kuguinuwe nakae
Yaubada bogina ilatuwokoim.’

T 31:13 Abv 28:18-19.

17-20 E tuwo tuta tayamo Lebani guma Aram
ina ina sipi unuunudi ikupoidi. Iikupoidi go,
kina Yakobo konana liliudi Padani Aram goi
iikabidi ikatubayasidi bego ina bodao taiyao
sisiya. Ego Lebani isalupapaiye, geya ilatu-
wokoeta bei sina. Yakobo ikatuubayasi go, kina
Reitiyeli ina tamana ina vada goi isiu ina tamana

ina tokwaluf ivainaoidi. E Yakobo ikatubayasi
ikavava, ina kameri ikabidi, natunao be mone-
nao toludi goi ikailagasidi. Ago ina yoguyoguyao
sivakumgo, ilobutudi silokoina. E tuwo tauyadi
sisiya bego sina Yakobo tamana Aisake ina kasa
Kenani goi. 2! Madabokidi sisiya sina sdkala
Yuparetisi sivadamane go, matadi goi Giliyadi
koyaidi sikaaiyaka, e bego sina maeko.

Lebani itaoya Yakobo ivaatapiye tetelina

22 Go maliyalina aito sikavava, e Lebani livala
inove bego kidi Yakobo sisiya. 23 Tuwo osenao ik-
abidi, e sina kidi Yakobo sivatapiyedi. Maliyalina
ainima aiyuwo goi sivataapiyedi, e sima Giliyadi
koyaidi butumidi goi tauyadi sivakakana. 24 Ego
sabamgo tayamo goi Lebaniyana ikanamimi. Ina
kanamimiyana goi Yaubada isowoduwo Lebani
guma Aram yaina idigo kana,

‘Lebani, am dodokana. Taabu Yakobo ku-
ubove.’ ) o )
25 Vanuwo itomo, Lebani kidi sinonoina go,

tutayana Yakobo mana bodao goi sivakakana,
e tauyadi idi yoyou parai Giliyadi koyaidi goi

I 31:17-20 Tokwalu: Ame dogoiyadi Lebani ina yaubada po-
lapola nakae. Tokwaluyadi yaidi isakululu nakae inuwonuwana
togaga ikaaiyaka yaidi.

bogina siyowo. Tuwo kidi Lebani nakae idi
yoyou parai siyowo. 26 E Lebaniyana ina Yakobo
ilatuwoko idigo kana,

‘Yakobo, ame kaga kuyaniyani? Kom kusalu-
papaiyegu. Kaga unana natugowo kwabidi
kunavedi nakae neta yaviya goi kuyoisidi?
27 Kaga unana kosiyagau nakae kusalupa-
paiyegu? Latuwogu bego avaduduwedokoimi
uyawana be vesi goi be nakae tamborini goi be
api goi. 28 Kom geya kutagoneguta bego natu-
gowo be tubugowo ayowoiidi. Im guinuwa
goi dabam itapavivila! 29 Yau magu togaga
itoboinegu bei ayogedegedem go, nuwobuna
tamam ina Yaubada ima ikatuwoinigu idigo
kana,

“Taabu Yakobo kuubove.”
30 E ayagoi kom latuwom toina kwaluvila

kuna tamam vyaina, tauna kukalavema go,
kaga unana guna tokwalu kuvainaoidi?’
31 Go kina Yakoboyana idigo kana,

‘Kasiya unana amatoita. Guna nuwonuwana

kagu,
“Asiya govila bei Lebani natunao be

tubunao ineboigu.”

32 Go im tokwalu sem, sedao matadi goi
kulusalédi. Neta ameko goi kubabanedi, e

avatau ivainaoidi takaumate. Ava konam
kubabane, e kwabi.’

E Yakobo inuwonuwana Lebani ina tokwaluyadi
manudi ibdgala, tauna moe nakae ibébwara.
Kom go vatau? Tokwaluyadi Reitiyeli ivainaoidi!

33 Tuwo Lebani ina Yakobo ina yoyou parai
isiu, ilusala, geya. Ikavava, ina Reya ina yoyou

parai goi isiu ilusala, geya. Ikavava, ina Reya
ina pakonayao vevina adi taiyuwo idi yoyou
parai goi isiu ilusala, geya. Tuwo ina Reitiyeli
ina yoyou parai goi isiu ilusala. 34 Ego tok-
waluyadi Reitiyeli bogina ivamoudi ina wasare
kameri toluna goi sikaaiyaka go, wasareyadi
yatadi goi itulagalaga. E yoyouyana madabokina
goi Lebani ilusala, geya ibabanedita. 35 Tuwo
isowoduwo ibala ina Reitiyeli kikina goi go,
Reitiyeliyana ipola idigo kana,
‘Tomoya, geya kuegamogamoguyeguta go,
matam goi geya itoboineguta ataoya unana
gamogu igeda.’}
Tuwo Lebaniyana ina tokwalu ilusaledokoidi go,
geya ibabanedita.

36 E Yakobo bogina gamona igoyo, e
Lebaniyana iboove, idigo kana,

‘Kaga guna kadoinana yaim? Kaga guna
bagala bego kuma kuvatapiyegu? 37 Konagu
liliudi goi bogina kulusala go, ava konam
kubabane? Konamyana kwaiwodawe kom
semowo be nakae yau segowo yaidi, e bei

sitakinoida. Tagite avatau ibagala, kom gea
yau.

38 Tala ana badabada tuwenti (20) bogina
akaaiyaka yaim. Im sipiyao bovavina be im
gotiyao bovavina sivenatuna ddkana. Geya
tayaamo tuta im sipi bolamo akani. 39 Neta
woiwoi sima sipi sikaumatedi, toinigu aka-
tumapum. Neta sabamgo o maliyalina goi
koroto sima sipi sivainaoidi, kom kam,

f 31:35 Gamogu igeda: Moe Reitiyeli tabutabu iyoisi.

“Am puwoya, kwatumapugu.”

40 Guna kaiyaka ame nakae: Maliyalina
goi niyala ivakaigaga dabagu ivayavisi go,
sabamgo goi gogou akamasa, tauna geya
amasiisi dékana. 41 Moe nakae akaaiyaka
yaim tala ana badabada tuwenti (20). Tala ya-
wou aivasi goi natumowo manudi apaaisewa.
Tala ainima tayamo goi im yoguyoguyao
manudi apaaisewa go, tuta tuta guna maisa
kwaisobuye. 42 Neta tamagu Aisake ina
Yaubada, Tauyana tokatumatoita be nakae
tubugu Eberamo ina Yaubada, geya ivaki-
tauguta, e moitamo kom nakona kuvalilivegu
nima kaka. Ago Yaubada guna mou be
guna salau bogina igitedi, tauna nuwobuna
ibowoim?!’

43 E Lebaniyana idigo kana,

‘Go ame vevinayadi yau natugowo! Ame
gogomanayadi yau tubugowo! Ame yoguyo-
guyadi yau guna sipiyao! Kaga liliuna kugite
moe yau konagu! Go geya kada tayaamo kaga
itoboinegu aguinuwe bego sikaiyaka yaigu.
4 Go tuwo bokoyo kom be yau takatotula.
Go ida katotula ana kaba kinana taodugu bei
atotulayana tanuwaisi.’

45 Tuwo Yakobo didiya tayamo ikabi, ivataoe

adi katotula ana kaba kinana manuna.
46 Tkavava, senao ilatuwokoidi idigo kana,

‘Kona gurewa kokabidi, komédi.’
Tuwo sina gurewa sikabidi, simedi go, sivagugu-
nidi. Sivagugunidi ikavava, gugunayana kikina
goi Lebani be Yakobo taiyao sikaika. 47 Ego

gugunayana Lebani ivayou Iyegara Seyadutaia

go, kina Yakobo ivayou Galeyedi.ib
48 E Lebani idigo kana,

‘Ame gugunayana ida kaba kinana yaida.’

E moe pasina ivayou Galeyedi. 4° Ego youyu-
woina ivayou Misipa¥ unana idigo kana,

‘Yauwe bei iyauseda tutayana kom yau
taiyao geya takaiyaketa, e bei ida katotula
takabikaone. 50 Neta im guinuwa igoyo natu-
gowo yaidi o neta vevina tuwaina kwabidi
monemowo, nakona geya vatau tayaamo bei
igitem, go sem Yaubada bei igitem, tauna
iyagoi.’

51 E Lebani Yakobo ilatuwoko idigo kana,

‘Gwa! Ame gugunayana bogina avaguguni
be nakae ame didiyayana bogina avataoe
sikaaiyaka kom be yau nauyayanaida. 52 Ame
gugunayana be nakae ame didiyayana

kiyakiyaya tayamo. Kiyakiyayayana
ame nakae: Yau geya asaidamaneyeta
bego ayogedegedem. Kom nakae geya

kusaidamaneyeta bego kuyogedegedegu.

53 Bei Eberamo ina Yaubada be Nakori
ina yaubada, moe tamadi idi yaubadao

siliuneda neta yau ayogedegedem o kom

kuyogedegedegu.’

Tuwo Yakobo tamana Aisake ina Yaubada toka-
tumatoita goi ikatétula. 54 Ikatotula ikavava,
koya goi yoguyogu ikabi, ikaumate, igabu, e

ia 31:47 Iyegara Seyaduta: Ame youyana ana yagoina moe
aba kinana gugunina. b 31:47 Galeyedi: Ame youyana ana

yagoina moe aba kinana. I 31:49 Misipa: Ame youyana ana
yagoina moe aba matakavata.

Yaubada yaina ikasale. Igabu ikavava, osenao
iduduwedi sima taiyao sikaika. Sikaika ikavava,
simasisi.

55 Simasisi vanuwo itomo, sitaoya go, Lebani
tubunao be natunao ivayavaudi be ikaipakuyedi.
Ikaipakuyedi ikavava, ikalavedi go, ikaluvila ina
ina kasa.

32

Yakobo ikatubayasi
bego Iso ivaalobode tetelina
1 E kina go Yakobo mana bodao nakae
sitaoya Lebani sikalave go, siketoiya. Siketoiya
sinonoina go, Yaubada ina aneroseyao sima
Yakobo sivalobode. 2 E Yakobo igitedi idigo kana,
‘Ame Yaubada ina tovayaviyayaol!’
Tuwo amo asayana ivayou Makanaim.F
3E Yakobo ina lobutu adi tolokoinayao ietunedi
sivakumgo sina tuwowona Iso yaina, tauyana
ikaaiyaka Seira goi, moe Idom dadavina. ¢ Ego
mainao tolokoinayadi ilatuwokoidi kana,
‘Kona tuwowogu Iso kolatuwoko kami,
“Guna tomoya, yau Yakobo im padkwana
boi asuvaadavada Lebani taiyao go, ame
bogina akaluvilamna. 35 Guna bulumakau,
guna ase, guna sipiyao, guna gotiyao be guna
pakonayao vevina be koroto amedi. E tauna
tomoya, ame livalayana aetune iwo yaim
bego im kanuwoiya bei ababane.””’

I 32:2 Makanaim: Ame youyana ana yagoina moe boda
tovayaviya aiyuwo. Moe unana kidi Yakobo boda tayamo go,
Yaubada ina tovayaviyayao boda aiyuwoina.

6 Tuwo moitamo tolokoinayadi silokoina sina
Iso silatuwoko. Silatuwoko ikavava, sikaluvila
sima Yakobo silatuwoko kadi,

‘Tuwowom Iso bogina kalatuwoko. Tauyana
imamaima bego ivalobodem go, koroto adi
badabada poa andedi (400) taiyao sima-
maima.’
7E livalayana Yakobo inove, imatoita be nakae

atena iyova. Tuwo ina bodao ikiwotaidi boda
aiyuwo. Alyuwoina ina yoguyoguyao, moe
ina sipi, ina bulumakau be ina kameri iki-
wotaiyuwedi. 8 Ina nuwonuwana kana,

‘Neta Iso ima boda tayamo ilauidi, imaiko go,
boda tayamo itoboinedi sisiya dedevidi.’

9 E ikiwotaidi ikavava, ikawanoi Yaubada
yaina, idigo kana,
‘Tubugu Eberamo be tamagu Aisake idi
Yaubada, kunovégu. Yauwe, boi kom kulatu-
wokoigu kam,

“Kwaluvila kuna im kasa be nakae ose-
mowo yaidi, e bei ayabobonem.”

10 Yau im pdkwana nakae, yau giyaigu
go, tuwo bogina kukubunuwegu be nakae
im guinuwa goi kom aba numisa yau yaigu
tuta liliuna. Moe moitamo. Boi nimatu
kulatuwokoigu ana Lebani goi akaaiyaka go,
sdkala Iyoridani ame boi asaidamane, guna
kaituko kaka akavale. Go sem ame tutayana
bogina aguyau be nakae asusaila, boda aiyuwo
sikaaiyaka. 11 Ame tuta tuwowogu Iso yaina
kuyavegu. Amatoita tauyana bei ima vevina
ma natudiyao be yau ilauima. 12 Kunuwaisi
boi kom bogina kulatuwokoigu kam,

“Bei ayabobonem be nakae akisailim, im
boda adi badabada nakae ediédila mamaya
goi, geya itoboinemta kwatuyaividi.” °f

13 E tuwo amoko goi ikaaiyaka imasisi. Ego ina
yoguyoguyao maniyedi ikabidi, bei tuwowona
Iso ivini, ina yabobona. 14 Yoguyoguyadi ame
nakae: Goti bovavina aiyuwo andedi (200)
be goti bolamo tuwenti (20), sipi bovavina
aiyuwo andedi (200) be sipi bolamo tuwenti (20),
15 kameri bovavina teti (30) natudiyao taiyao,
bulumakau bovavina poti (40) be bulumakau
bolamo yawou, ase bovavina tuwenti (20) be ase
bolamo yawou. 16 Ago yoguyoguyadi ikiwotaidi
yauwo ituli ituli. Ikiwotaidi ikavava, e ina
pakonayao ilatuwokoidi idigo kana,

‘Koroto tamo tamo yauwo tamo tamo
imatakavate. E kovakimgo go, taabu
koolamgogana, go sem imi Kketoiya kovaa-

masaba.’ )
17 E yauwo vakuumgoina ana tomatakavata

ilatuwoko idigo kana,
‘Tuwowogu Iso bei ivalobodem be ilumada-
dem kana,
“Im tomoya avatau? Nako kunonoina?
Ame avatau ina yoguyoguyao?”
18 Tutayana nakae ilumadadem, kom kam,
“Ame im pakwana Yakobo ina yoguyo-
guyao. Ame ietunegu amedi avinim, ame
nakae ina yabobona kom guna tomoya yaim.
Ago tauyana mligu goi imamaima.””’
19 E yauwo adi tomatakavatayao tamo tamo
nakae ilatuwokoidi, idigo kana,

T 32:12 Abv 22:17, 28:13-15.

‘Tutayana Iso kobabane, nakae bei kolatu-
woko. 20 Ego konuwookavate kami,

“Im pakwana Yakobo mlima imamaima.””’
Yakobo ina nuwonuwana kana,

‘Ame yoguyoguyadi moe guna yabobona
sivakumgo go, yoguyoguyadi goi anuwala
tauyana yaina bei guna goyo inuwotao go, agu
gogo yaina bei dedevina.’

21 Tuwo ina yoguyoguyadi sivakumgo sina go,
Yakoboyana ina yoyou parai goi ikaaiyaka.

Yakobo Yaubada taiyao sivaadididina tetelina

22 E vanuwo bogina isabamgo, Yakobo itaoya
monenao adi taiyuwo, ina pakonayao adi
taiyuwo be natunao koroto yawou tayamo
ietunedi sivakumgo sina sakala Yaboka si-
saidamane. 23 E ina pakonayao nakae ilatu-

wokoidi kdnana sikavaledi mlidi sisaidamanedi.
24 E kina anetava ikaaiyaka. Ikaaiyaka go,

koroto tayamo isowoduwo ima Yakobo iyoisi
taiyao sivadididina ana kadékana botomotomo.f
25 E korotoyana igite bego geya itoboineyeta
Yakobo ikalisave, tuwo Yakoboyana sokisokina
luluna ikikapusi, e dibuwatuna itakapusi. 26 E
korotoyana idigo kana,

‘Kwalavegu! Bogina botomotomo.’

‘Geya akalavemta ana kaddkana

kukaipakuyegu’, Yakobo kaena.

27 E korotoyana idigo kana,

T 32:24 Ose 12:3-4.

‘Yoim manakoyoina?’}
‘Yoigu Yakobo’, Yakobo kaena.
28 E korotoyana idigo kana,

‘Bogina kuvayaviya Yaubada be koroto yaidi
goi go, kom kukalisavedi. Tauna geya tuwaina
yoim Yakobo.t Kom yoim Isileli.’}

29 E Yakoboyana idigo kana,
‘Siyagu, kom yoim manakoyoina?’t
Go korotoyana idigo kana,
‘Kaga kulumadadanae yoigu manuna?’
Go amoko goi Yakoboyana ikaipakuye. 30 E
Yakobo idigo kana,
‘Yaubada maisina agite go, geya availaita.’
Tauna moe pasina asayana ivayou Penieli.}
31 E niyala itukotuko go, Yakobo itaoya

Penuelif ikalave. Ego sokisokina itakapusi,

tauna isakau. 32 Tauna Isileli tubunao ame
tutayana yoguyogu sokisokina luluna goi woli-

woli poowouna geya sikanikani unana Yaubada
boi Yakobo sokisokina luluna ikikapusi, tauna
woliwoliyana geya sikanikani.

I 32:27 Yoim manakoyoina: Anerose bogina iyagoi Yakobo
yoina. Tutayana Yakobo ikatumapu ina sinapu ikaiwoduwe
unana Yakobo mana yagoina. Ana yagoina moe tosdnana.
Tupwana nakae tutayana Yakobo ikatumapu be yoina ivatoi
ikamoitamo bego kina ina sinapu igoyo. T 32:28 Abv 35:10.
f 32:28 Isileli: Ame youyana ana yagoina geya imavadeta.
Itoboineda takaigavile kada, ‘Yaubada ikaalibubuna o iilovina.’
O itoboineda takaigavile kada, ‘Ivayaviya Yaubada yaina.’ O
itoboineda takaigavile kada, ‘Yaubada ivayaviya.’ T 32:29 Tot
13:17-18. ¥ 32:30 Penielii Ame youyana ana yagoina moe

Yaubada maisina. i 32:31 Penueli: Ame asayana moe Penieli
g0, ana ginina ituli.

33

Yakobo be Iso idi valoboda tetelina
1 E tuwo Yakobo Penieli ikalave iketoiya go,
ikandobala Iso igite imamaima ina korotoyao
poa andedi (400) taiyao. Tuwo natunao iki-
wotaidi Reya, Reitiyeli be nakae ina pakon-
ayao adi taiyuwo yaidi. 2 Ina pakonayaoyadi
ma natudiyao ilatuwokoidi sivakumgo. Mlidi
Reya ma natunao. Reitiyeli ma natuna Iyosepa
sivamliya. 3 E Yakoboyana ivakumgo ina tu-
wowona matana goi aena sivanima sivayuwo
ivatuguyalako isakululu. 4 Go Iso ilokoina ina
Yakobo ivayavau nukotona goi iyoisi, iyowoi.
Tuwo adi taiyuwokova sitdiya. > Sitdiya ikavava,
Iso imatavilavila vevina be gogomana igitedi, e
idigo kana,
‘Ame tauyadi avatauwa?’
‘Yau im pakwana, Yaubada ikanuwoiyegu, e
ame natugowo ivinigu’, Yakobo kaena.

6 E Yakobo ina pakonayaoyadi ma natudiyao
sima aedi sivatuguyala. 7 Reya nakae ma
natunao sima aedi sivatuguyala. Tauyadi mlidi
Iyosepa be Reitiyeli sivdmliya sima aedi si-
vatuguyala. 8 E Isoyana idigo kana,

‘Go maine boda madi yoguyogu ababanedi.

Moe kaga yoguyoguna?’

‘Guna tomoya, bego itoboinegu bei im
kanuwoiya ababane’, Yakobo kaena.
9 E Iso idigo kana,
‘Guna gomana, tuwo. Yau guna yoguyo-
guyao badabadaidi. Moe kom im yoguyo-
guyao.’

10 Go kina Yakoboyana idigo kana,

‘Geya. Neta itoboinegu im kanuwoiya aba-
bane, e guna yabobona kuuyaone. Unana
maisim agite moe nakae Yaubada maisina
agite go, geya akamaseta, go sem mam nu-
wotao kuuyaonegu. 11 Tuwowogu, guna
yabobona aavinim kwabi unana Yaubada
ikanuwoiyegu, e yau guna yoguyoguyao bad-
abadaaidi, tauna bogina yoiyagu.’

Tuwo Yakobo ilumakikine ana kaddkana Iso
itagona, e yoguyoguyadi ikabidi.

12 E Iso idigo kana,

‘Tao. Yau avakedemi.’

13 Go kina Yakoboyana idigo kana,

‘Guna tomoya, bogina kuyagoi gogomana
sineneta be nakae yoguyogu maniyedi ma
natudiyao. Tauna geya itoboinedita maliyalina
ana madabokina goi siiketoiya, govila bei
sikdmasa. 14 Tuwo guna tomoya, kom ku-
vakumgo go, kai im pakonayao manukaima
kavamliya kao Seira goi.’

15 E Isoyana idigo kana,

‘Siyagu, neta moe nakae, guna topaisewa

maniyedi sikaiyaka be sivaitem.
Go Yakobo idigo kana,

‘Moe tuwo. Guna tomoya, tayamo dogoi
latuwogu moe im kanuwoiya ababane. Ame
tauna.’

16 E tuwo Iso ina Seira goi. 17 E kina go
Yakoboyana geya inoita Seira, go sem ina asa
Sukota goi yoyou parai iyowéidi toinina manuna
be nakae ina yoguyoguyao manudi. Moe pasina

asayana yoina Sukota.}

18 E boi Padani Aram ikalave, e mana dedevina
isowoduwo asa Sekem goi; moe Kenani sinaena.
Asayana kikina goi ina yoyou parai iyowoidi.
19 Ina yoyouyadi Emori natunao koroto idi poy-
apoya goi sikaaiyaka. Emoriyana natuna tayamo
yoina Sekem. Tuwo Yakobo poyapoyayana igi-
mone siriba ana badabada tayamo andedi (100)
goi.T 20 Amoko goi didiya ikabi, ikaudakodako,
aba kasala imadagi Yaubada yaina go, aba

kasalayana ivayou El Eloe Isileli.f

34

Daina be da Sekem tetelidi

1 E Yakobo mana bodao asa Sekem goi
sikaaiyaka go, tuta tayamo Reya be Yakobo
natudi Daina iketoiya ina bego vevina asa goi
ivadadedi. 2 Ego koroto tayamo yoina Sekem
ikaaiyaka, tauyana Emori natuna; ina bodao
yoidi Ivai.f Emoriyana asa Sekem ana tolovina.
E kina Daina isiu asayana goi Sekemyana ikan-
dobala Daina igite, tuwo ina ivinayoisi imasisiye,
e igieomaemae. 3 Ikavava, Dainayana maisina
ivakone. Tuwo Sekemyana nuwona ikabi toina;
latuwona inai. Tuwo ilumakikine bego itagona

} 33:17 sukota: Ame youyana ana yagoina moe yoyou parai.
T 33:19 Iys 24:32; Iyo 4:5. i 33:20 ElEloe Isileli: Ame youyana
ana yagoina moe Yaubada, Isileli ina Yaubada, o ana yagoina

moe Isileli ina Yaubada itogaga. f 34:2 Ivai: Emori tubuna
yoina Ivai go, niga Ivaiyana tubunao toinidi siduduwedi kadi,
‘Kai yoima Ivai.’

taiyao sinai. 4 E ina tamana Emori ilatuwoko
idigo kana,
‘Tamagu, kom kina amo vavinayana kwabi
yau monegu.’

5> E Yakobo vala inove bego natuna Daina kina
Sekem igieomaemae. Yakobo natunao koroto
nava sikaaiyaka nduna moteoina goi yoguyogu
simatakaavatedi. Tuwo imaigau ana kaddkana

sikaluvila. 8 E Sekem tamana Emori ina Yakobo
igite bego Daina manuna ibébwara.

7 E kidi go tutayana Yakobo natunao nduna
moteoina goi sima, livalayana sinove, e tauyadi
gamodi igoyo be nakae nuwodi imou sidigo kadi,

‘Moe sinapuyana aba omayamaya gagaina
yaima.’

(Moitamo Isileli goi geya itoboineyeta.) & Go kina
Emoriyana Yakobo ilatuwoko idigo kana,

‘Go natugu Sekem natum nukotona ikabi
toina. Tauna natugu kuvini bego monena.
9 Kutagona bei ida bodao taiyao sinai. Kai ima
tubuwau imi wowoiyai sikabidi monediyao go,
kai nakae ima wowoiyai imi tubuwau sikabidi
monediyao. 10 Ameko goi kokaiyaka. Ava
poyapoya latuwomi, kokabi go, kopaiséwa be
nakae poyapoya kogimona.’

11 E Sekemyana nakae ibobwara, Daina tamana
be niunao ilatuwokoidi idigo kana,

‘Neta itoboinegu im kanuwoiya ababane, e
kaga latuwomi bei avinimi. 12 Komi toinimi
kolovina Daina buwona. Kolatuwokoigu, bei
avinimi. Neta gagaina, tuwo bei avinimi. Ago
Daina kovinigu monegu.’

13 Go boi kidi Yakobo natunao gamodi igoyo,
tuwo sipola unana niudi Sekem igieomaemae.
Tauna sipola 14 sidigo kadi,

‘Geya itoboinemeta niuma kavinim. Kom
sakavaim geya kukupoeta. Neta kavinim,
moe aba omayamaya gagaina yaima. 15 Go
sem tayamo dogoi koguinuweyamo. Ame

nakae: Neta komi koroto madabokimi asa
goi sakavaimi kokupoidi, bei komi kai nakae.

16 Kokupoidi ikavava, natumao vevina kavin-
imi go, natumiyao vevina kakabidi. E
kai ameko bei kalokasa, nakae kita tae-
boda tayamo. 17 Go neta sakavaimi geya
kokupoidita, e niuma kakabi, taiyao kana.’
18 E idi livalayadi Emori ma natuna Sekem
sinove, tuwo sidigo kadi,
‘Dedevina, katagona.’
19 Sekem, tauyana koroto gagaina Emori ina
bodao yaidi, woilina ina nakae iguinuwe. Bogina
kuyagoi. Sekemyana Daina nuwona ikabi toina.

20 E moitamo Emori ma natuna Sekem sina idi
kasa ana kaba siu goi sediyao silatuwokoidi kadi,

21 ‘Tawou, amo korotoyadi dedevidi,
tauyadi sikabivekovekoema. Tauna tatagona
sikaaiyaka ida poyapoya goi sipaaisewa.
Ego Kkonove. Natudiyao vevina tanaidi
go, natudao vevina sikabidi sinaidi. 22 Go
tayamo dogoi sikawanoiye yaida. Tauyadi
bei sitagona sikaaiyaka yaida, neta Kkita
sakavaida takupoidi kidi nakae. 23 Go kogita.
Idi yoguyoguyao be nakae idi poyapoya ana
madabokina takabidi ae? Tauna kotagona
sakavaimi kokupoidi go, sikaaiyaka yaida.’

24 Tuwo koroto liliudi asa ana kaba siu goi
Emori ma natuna Sekem idi livala sinovedi, e sik-

abikaonedi. Tauna koroto madabokidi sakavaidi
sikupoidi.

25 E maliyalina aito sikavava, korotoyadi
sakavaidi adi kipwana ana gedageda nava si-
ilotowo go, idi lotowana kidi dedevidi. Ago
Yakobo natunao, Simioni be Livai, tauyadi Daina
niunao, idi sisi sikabidi, sina asayana goi koroto
liliudi sivaopedi sikaumatedi. 26 Emori ma

natuna Sekem nakae sikaumatedi. Sikaumatedi
ikavava, niudi Daina Sekem ina vada goi sikabi

sinave. 27 E kidi go Yakobo natunaoyadi lili-

udi asa sinaena sivabebeo konana sivaindwana
tokdmasa yaidi. Moe niudi ana omayamaya

ana katumapu. 28 Tokdmasa idi yoguyoguyao
sikabidi, moe sipi, goti, bulumakau be nakae ase.

Konadi liliudi idi vada sinaedi be nakae idi kasa
goi nakae sikabidi. 29 Ego idi esaesa be nakae

vevina be gogomana moe sivainaoidi sinavedi.

30 E kina Yakoboyana natunao idi guinuwa
igite natunao adi taiyuwo ilatuwokoidi idigo
kana,

‘Simioni be Livai, ami taiyuwo imi guinuwa
goi yau guna mou koyato. Ame tutayana da
Kenani be nakae da Perisi bei sikaolilivegu go,
tauyadi toni kasa! Kita geya tabadebadeta.
Tauna neta silamgogana sima silauida, e kita
be ida bodao liliudi bei tavailail’

31 Go kidi Simioni be Livai sidigo kadi,

‘Manakae? Dedevina katagona bego niuma
siyatako kina tomatagogoli nakae?’

35

Yakobo ikaaluvila ina Beteli tetelina
1 E tuta tayamo Yaubada Yakobo ilatuwoko

idigo kana,

‘Yakobo, kutaoya, kugala kiina Beteli goi ku-
lokasa go, didiya kukaudakodako, aba kasala
kumadagi yau yaigu. Boi amo asayana goi
tuwowom Iso yaina kusiya be nakae yau
toinigu asowoduwo yaim.’f
2 ITbobwara ikavava, e Yakobo osenao ilatu-

wokoidi idigo kana,

‘Osegowo, neta tokwalu sikaaiyaka yaimi,
kokalavedi. Ikavava, kokimavadémi ame
nakae: Ami kwama kokalavédi go, kwama vau
kolosidi. 3 Kokimavademi ikavava, e koma
tatiko tana Beteli. Maeko goi didiya Dbei
akaudakodako, aba kasala amadagi Yaubada
yaina. Tauyana boi guna kategeda goi inovegu
be nakae ivaitegu. Amo tutayana go, ima ame
tuta, Tauyana ivakiitaugu.’

4 Tuwo moitamo idi tokwaluyao sikabidi be
nakae idi gipolu sikabidi, Yakobo sivini. Sivini
inavedi alova gagaina Sekem kikina, e alo-
vayana unana goi itavi. Itavi ikavava, dogoiyadi
idodoidi, ivakumdi. 5 Ivakumdi ikavava, asayana
sikalave siketoiya. Siketoiya go, amoko goi
Yaubada toni kasa liliudi diboyadi ikayovaedi,
e Yakobo ma natunao simatoitedi, tauna geya
sivatapiyedita.

6 E kidi Yakobo sima Lusi. Lusiyana youyu-
woina Beteli moe Kenani sinaena. 7 Amoko

T 35:1 Abv 28:11-17.

goi didiya ikaudakodako, aba kasala imadagi

Yaubada yaina. E asayana ivayou El Beteli.}
Neta kunuwaisi amoko goi Yaubada toinina
isowoduwo Yakobo yaina tutayana boi isiyasiya.

8 E niga Ribeka ina pdkwana yoina Debora
ikamasa go, alova gagaina asa Beteli kikina goi
iitaoya, e unana goi sivaliwoge, tauna alovayana
sivayou Aloni Bakuta.}

9E Yakobo Padani Aram bogina ikalave go, ima
Beteli. Amoko goi aiyuwoina Yaubada toinina
isowéduwo tauyana yaina go, ikaipakuye, 10 e
idigo kana,

‘Ame tutayana yoim Yakobo.
Go geya tuwaina bei tomota sivayoum Yakobo.

Go sem sivayoum Isileli.’t

Tauna amo tutayana Yakobo sivayou Isileli.
11 E Yaubada aiyuwoina Yakobo ilatuwoko
idigo kana,

‘Yau Yaubada Tokalika.

Kom kususaila, tubumowo badabadaidi,
e bei tubumowo boda tayamo gagaina.
Tubumowoyadi goi boda badabadaaidi

be nakae tokalibubuna maniyedi bei

sisowdduwo. _
12 poyapoyayana boi Eberamo be Aisake

aavinidi,

f 35:7 El Beteli Ame youyana ana yagoina moe Beteli ina
Yaubada. f 35:8 Aloni Bakuta: Ame youyana ana yagoina moe
alovayana unana goi aba taiya. T 35:10 Abv 32:28.

e ame tutayana avinim
be nakae nava bei tubumowo avinidi.’

13 E ibébwara ikavava, Yakobo ikalave go, ituko
ina. 14 Ago amo asayana goi Yakobo didiya
tayamo ivataoe namlieta ikaipakuye Yaubada
yaina, tauna didiyayana yatana oine bwaena
be nakae oribe putumina isiwoidi. 15 Ikavava,
asayana ivayou Beteli unana amoko goi Yaubada

ivadigo.t

Reitiyeli ina kamasa tetelina
16 E Beteli sikalave go, asa Eparati nava
aduwanau, e kenao goi Reitiyeli ina venatuna
ana tuta ibabane. Ago moumou isaki yaina. 17 E
tutayana iivenatuna, ana tovaita idigo kana,
‘Kwatepatu! Natum ame nakae koroto.’
18 E Reitiyeli bogina ikamakdmasa go, idigo kana,
‘Natugu avayou Benoni.’fa
Kina go Yakobo ivayou Beniyamina.fb
19 E Reitiyeli ikdmasa. Ina kamasayana mlina
Eparati kenaoina goi sivaliwoge. Eparatiyana
youyuwoina moe Bedeliyema. 20 Sivaliwoge
ikavava, Yakobo didiya tayamo ikabi, e Re-
itiyeliyana ina valiwoga goi ivataoe, moe vali-
woga ana kaba kinana. Didiyayana ame tuta
nava ikaaiyaka.

T 35:12 Abv17:4-8. T 35:15 Abv28:18-19. @ 35:18 Benoni:
Ame youyana Isileli tubunao niyadi go, ana yagoina moe guna
mou goi natugu. b 35:18 Beniyamina: Ame youyana Isileli
tubunao niyadi go, ana yagoina moe natugu koroto ana dedevina
bei ibabane.



ABA VATOWO 35:21 cxlii ABA VATOWO 35:29

21 E Kkidi Isileli siketoiya sina asa Migadalif
Ederi goi sisiu sina dadavina sisowoduwo. E
amoko goi idi yoyou parai siyowoidi. 22 E
tutayana amoko goi sikaaiyaka, Rubeni ina Bila
imasisiye. Bilayana moe Reitiyeli ina pdkwana
go, boi Isileli ivamonene. Imasisiye go, valena
Isileliyana inove, tuwo gamona igoyo.t

E Yakobo natunao adi badabada yawou
aiyuwo. Tauyadi adi bibina ame nakae:

23 Reya natunao koroto ame nakae: Rubeni
kina Yakobo ina botomoya, Simioni, Livai,
Yuda, Isakara be Sebuloni.

24 Reitiyeli natunao koroto ame nakae: Iyosepa
be Beniyamina.

25 Reitiyeli ina pdkwana Bila natunao koroto
ame nakae: Dani be Napatali.

26 Reya ina pdkwana Silipa natunao koroto

ame nakae: Gadai be Aseri. )
E ame tauna Yakobo natunao koroto, tauyadi

Padani Aram goi sibibina.

Aisake ina kamasa tetelina ) )
27 E Yakobo ikaluvila ina tamana Aisake ina

kasa Mamre,T moe Asa Ariba kikina. Asayana
youyuwoina moe Ebironi. Ego asa Mamre goi

Eberamo be Aisake boi sisuvaadavada. 28 E
Aisake ana tala tayamo andedi eiti (180) bogina

ibabane, 29 e tauyana ikaitomoya, yawoina
maanawena. Tuwo yawoina ikavava go, ina

I 3521 Migadali: Ame youyana Isileli tubunao niyadi go, ana
yagoina moe vada aba ydusa. Vadayana tupwana ituko nakae
yoguyogu adi tomatakavata itoboinedi simwera yoguyoguyadi
sigitedi go, woiwoi siyausedi. T 35:22 Abv 30:4, 49:4. T 35:27
Abv 13:18.

tamana be tubunao yaidi. Ikamasa ikavava,
natunao Iso be Yakobo sivaliwoge.

36

Iso ina bodao adi liliu oo
1 Ame Iso mana bodao adi liliu, tauyana

youyuwoina Idom. Liliuyana ame nakae:
2 Iso Kenani vevinaidi adi taiyuwo inaidji,

tayamo yoina Eda, tauyana tamana Elonif go,
ana dala moe yoina Eta. E monena aiyuwoina
yoina Olivama. Tauyana tamana Ena go, tubuna
Sibiyoni go, ana dala yoina Ivai. 3 Monena
aitonina yoina Basemate, tamana yoina Isimaeli
go, niuna yoina Navayota.t

4-5Iso natunao koroto Kenani goi sibibina ame
nakae: Eda ivenatuna, natuna koroto yoina
Elipasi. Basemate ivenatuna, natuna koroto
yoina Reuweli. Olivama ivendtuna, natunao
koroto adi taito, tayamo yoina Yeusi, tayamo
yoina Yalam, tayamo yoina Kora.

6-7 E Iso Yakobo madi bodao taiyao Kenani goi
sikaaiyaka go, idi yoguyoguyao badabada sisaki,
tauna geya itoboinedita amoko adi dedevina
sibabane. Tuwo Iso latuwona ina ituli ta kasa. E
monenao, natunao, ina bodao, konadi be nakae
ina yoguyoguyao Kenani goi ikabidi inavedi asa
yoina Seira goi. 8 Tuwo Seirayana koyaina goi
kidi Iso silokasa. Isoyana youyuwoina moe Idom.

9 E Iso tubunao adi liliu ame nakae:
Tubunaoyadi yoidi Idom go, asa Seira koyaina

goi sikaaiyaka.

T 36:2 Abv 26:34. T 36:3 Abv 28:9.

10 Iso natunao koroto ame nakae: Tayamo
yoina Elipasi, tauyana sinana yoina Eda. E
tayamo yoina Reuweli, tauyana sinana yoina
Basemate.

11 E Elipasiyana natunao koroto ame nakae:
Temani, Omari, Sepo, Gatam be Kenasi.
12 E vavina paakonina yoina Timna moe
Elipasiyana monena aiyuwoina. Tauyana
ivenatuna, natuna koroto yoina Amaleki.
Ame tauna Iso monena Eda tubunao.

13 E Reuweliyana natunao koroto ame nakae:
Nakate, Serako, Sama, Misa. Ame tauna Iso
monena Basemate tubunao.

14 E Iso monena Olivama, tauyana tamana
Ena, tubuna Sibiyoni. E ivenatuna, natunao

koroto adi taito ame nakae: Yeusi, Yalam be
Kora.

15 E nunu aivaudi Iso goi sisowoduwo be nakae
idi tovakumgoyao ame nakae:

Nunuyadi Iso natuna Elipasi goi sisowoduwo
yoidi ame nakae: Temani, Omari, Sepo,
Kenasi, 16 Kora, Gatam be Amaleki. Ame
bodayadi asa Idom goi sikaaiyaka go, ame
bodayadi moe Eda tubunao be nakae Elipasi
tubunao adi tovakumgoyao taiyao.

17 Nunuyadi Iso natuna Reuweli goi
sisowoduwo yoidi ame nakae: Nakate,
Serako, Sama be Misa. Ame bodayadi tubudi
moe Iso monena Basemate.

18 Nunuyadi Iso monena Olivama goi
sisowdduwo yoidi ame nakae: Yeusi, Yalam
be Kora. Ame bodayadi tubudi Iso monena
Olivama, tauyana tamana Ena.

19 Ame bodayadi madabokidi Iso tubunao. Iso
youyuwoina moe Idom.

20 E tutayana Iso mana bodao nava geya sinoita
asa Idom goi, e Seira tubunao (adi dala yoina
Kori) amoko goi nava sikaaiyaka.

Seira natunao koroto nunu vau unadi ame
nakae: Lotani, Sovali, Sibiyoni, Ena,

21 Disoni, Eseri be Disani. Ame bodayadi
Seira tubunao Idom goi sikaaiyaka. Tauyadi
dala Kori adi tovakumgoyao.

22 Lotaniyana natunao koroto adi taiyuwo,
tayamo yoina Kori, tayamo yoina Emam.
Lotani niuna yoina Timna.

23 Sovali natunao koroto ame nakae: Alivani,
Manakata, Evali, Sepo be Onam.

24 Sibiyoni natunao koroto adi taiyuwo ame
nakae: Tayamo yoina Aiyaki, tayamo yoina
Ena. Enayana boi bwae yaviyavi igitebabane
nduna moteoina goi tutayana tamana ina

ase imatakaavatedi. . o
25 Enayana natuna koroto yoina Disoni go,

natuna vavina yoina Olivama.

26 Disaniyana natunao koroto ame nakae:
Kemidani, Esibani, Iterani be Karani.

27 Eseriyana natunao koroto ame nakae. Bi-
lani, Sayavani be Akana.

28 Disani natunao koroto adi taiyuwo: Uso be
Arani.

29 Dala Kori sinaena nunu vau yoidi ame
nakae: Lotani, Sovali, Sibiyoni, Ena,
30 Disoni, Eseri be Disani. Ame tauyadi
dala Kori ina nunu Seira goi sikaaiyaka.

31 Boi nimatu tutayana Isileli tubunao nava

geya adi tolovinamo, e asa Idom ana tolovinao

ame nakae: . _ .
32 Baora natuna Bela Idom asaina Dinava goi

igimilovina.

33 Tutayana Belayana ikdmasa, ana katumapu
Serako guma Bosira natuna yoina Yovava
itaoya, ilovina.

34 Tutayana lIyovavayana ikdmasa, ana ka-
tumapu Kusam guma Temani itaoya, ilovina.

35 Tutayana Kusamyana ikdmasa, ana ka-
tumapu Bedadi natuna Edadi itaoya, asa
Avita goi illovina. Edadiyana boi Moabe goi
da Midiyani ilauidi.

36 Tutayana Edadiyana ikdmasa, ana ka-
tumapu Samla guma Masireka itaoya, ilov-
ina.

37 Tutayana Samlayana ikdmasa, ana Kka-
tumapu Saulo guma Rakovota itaoya, ilov-
ina. Asa Rakovotayana sdkala Yuparetisi
kikina goi ikaaiyaka.

38 Tutayana Sauloyana ikdmasa, ana Kka-
tumapu Akabori natuna yoina Baala Kanani
itaoya, ilovina.

39 Tutayana Baala Kananiyana ikdmasa, ana
katumapu Akabori itaoya, asa yoina Pau goi
iillovina. Tauyana monena yoina Maetaveli.
Maetaveliyana sinana Matiredi go, tubuna

Mesavi.

40-43 E tuwo Iso tubunao nunu vau yoidi liliudi
ame nakae: Timna, Aliva, Yateta, Olivama,
Ela, Pinoni, Kenasi, Temani, Mivasari, Maga-
diyeli be Iram.

Ame dala Idom ana nunu vau yoidi go,

yoidiyadi moe idi kasa tamo tamo yoidi nakae.

37

1 E Yakobo ikaaiyaka asayana goi boi tamana
ituliye, moe asayana Kenani.

Yakobo mana bodao tetelidi
(Aba Vatowo 37:2—50:26)

Iyosepa ina kanamimi pasidi
senao sivaakaleye tetelina

2 E ame Yakobo ina bodao tetelidi.
Tetelinayana ame nakae:

E Iyosepa tubuwau ana tala seventin (17)
go, senao taiyao sipi be goti simatakaavatedi.
Senaoyadi moe Yakobo monenaof Silipa be Bila

natudiyao.T E senao taiyao sikaaiyaka go, Iyose-
payana ina tamana goi tuwowonao iboboredi
idigo kana,

‘Tamagu, natumowo idi sinapu igoyo.’

3 E kina go Isileli ina kakaya moe natuna
Iyosepa unana Isileli bogina ikaitomoya tutayana
Iyosepayana ibibina. Tauna imatakoiye gagaina
namlieta natunao madabokidi. Tuwo kwama
tayamo igilumi. Kwamayana maanawena nakae

isou ina_aekituna be nakae isou ina nimana.
Igilumi ikavava, e natuna Iyosepa ivini, ilosi.

4 E tuwowonao siyagoi tamadi ana kakaya moe
Iyosepa. E tauna gamodi igoyo, e Iyosepayana
sikaoolilive, nakae sikaaoseve.

 37:2 Monenao: Ame Yakobo monenao toidi geya, go sem
Reitiyeli ina pdkwana vavina be nakae Reya ina pdkwana
vavina ikabidi monenao nakae go, Reya be Reitiyeli sobuyekoidi.

T 37:2 Abv 30:4-13.

>7 E tuta tayamo Iyosepa ikanamimi. Niga
ina kanamimiyana manuna tuwowonao ilatu-
wokoidi idigo kana,

‘Tuwowogowo, guna Kkanamimi konove.
Anamimiyana ame nakae: Witi tolobodi
tdnuwo goi tapaatumidif go, yau guna patuma
mainao toinina itaoya. Itataoya go, komi imi
patuma toinidi sitaoya, sideli sima yau guna
patuma sitaoyakobu go, sivatuguyala.’

E tutayana tuwowonao sinove, idi kaoliliwo
ivaituwaiko tauyana yaina. 8 E tuwo sibolagu,
sidigo kadi,

‘Manakae? Bego kom kulovinaema ae?
Manakae? Kom bego kuetokalibubuna yaima
ae?”

Tuwo tuwowonao sikaolilive gagaina toina ina
kanamimi be nakae ina b6bwara pasidi.

9 E niga Iyosepayana imasisi, aiyuwoina
ikanamimimna. Tuwo tuwowonao ilatuwokoidi,
idigo kana,

‘Tuwowogowo, akanamimimna, e guna
kanamimiyana konove. Guna kanamimiyana
ame nakae: Niyala, tukowana be nakae utuna
adi badabada yawou tayamo sivatuguyala yau
yaigu.’

10 E nakae ina kanamimiyana tamana ilatuwoko
go, tamanayana ibolagu kana,

‘Moe kaga kukanamimiye! Manakae?
Kunuwonuwana bego sinam, tuwowomowo

I 37:5-7 Witi tolobodi tdnuwo goi tapaatumidi: Witi kutukutuna
sikaiyaka sipona goi. Kidi Isileli tubunao idi sinapu goi witi tolo-
bodi ma kutukutuna sitalaidi namlieta tolobodiyadi sipatumidi.

nakae yau bei aema kavatuguyala kom yaim

goi?’

11 E tuwo tuwowonao bogina sivakipikipiyeT
go, kina tamadi anamimiyana inuwokavate, e
manuna inuwonuwana.

Iyosepa tuwowonao sikaiigimone tetelina
12 E tuwo tuta tayamo Iyosepa tuwowonao
sina asa Sekem goi tamadi ina sipiyao simataka-
vatedi. 13 Sikaaiyaka tuta maanawena, tuwo
Isileli Iyosepa ilatuwoko idigo kana,
‘Iyosepa, tuwowomowo tuta maanawena
bogina sikaaiyaka Sekem goi guna sipiyao
simatakaavatedi. Tauna bei aetunem kuna

kuvadadedi’
‘O dedevina’, Iyosepa kaena.

14 E Yakobo idigo kana,

‘Ame tuta kona kuvadadedi. Neta kidi be
nakae yoguyogu dedevidi, e kima kulatu-

wokoigu.’

Tuwo Isileli Ebironi butumina goi ikaaiyaka
go, Iyosepayana ietune 1ina asa Sekem.
15 Tutayana ina Sekem goi, tuwowonao ilusaledi
go, geya ibabanedita. Tuwo nduna moteoina
goi iketoiya beso iluusaledi. Ina lusalayana
goi koroto tayamo ivalobode. E korotoyana
ilumadddana, idigo kana,

‘Kom kaga kuulusale?’

16 “Tuwowogowo aluusaledi. Neta kuyagoidi
nako dadavina sina sipi simatakaavatedi, e
kulatuwokoigu ana agitedi’, Iyosepa kaena.

17 E korotoyana idigo kana,

T 37:11 Gui 7:9.

‘U. Boi kwalae sima ameko go, bogina sina.
Tauyadi anovedi sidigo kadi,
“Yoguyogu tanaveédi Dotani ana dadava
goi.” b

Tuwo Iyosepayana ina Dotani goi ilusaledi,
e amoko goi igitedi. 18 E nava aduwanau
goi iiketoiya go, kidi tuwowonao sikandobala
tauyana sigite imamaima. Tuwo nuwonuwana
situlu manakaedi bego tauyana sikaumate. 19 E
sidigo kadi,

‘Kodobala tokanamimiyana imamaima.
20 Tawou, tauyana takaumate go, wowona
talave isou doelu daakakaina goi, e bei tagite
neta ina kanamimi moitamo sisowéduwo gea
geya. Ago tapola kada,

“Tauyana woiwoi sikani.””’
21 E Rubeni idi livala inove, tauna latuwona bego
ana gomana iyave. Tuwo idigo kana,

‘Taabu yawoina takupokiipo. 22 Taabu
takaaumate, go sem talaveyamo isou ame
doeluyana goi. Go taabu yawoina tabiisikone.’

Ina nuwonuwana bego namlieta bei ina ana
gomana iyave idi losinapu goi, e ikaluvilemnei
inave tamadi yaina goi.

23 E tuwo moitamo Rubeni sopana sikabikaone,
tauna tutayana Iyosepa isowOduwo, siyoisi.
Siyoisi go, ana kwamayana dedevina tamana
ivinivini sikayaise sikabi. 24 Ago tauyana silave
isou doeluyana goi. Doeluyana daakakaina
unana bwae geya. 25 Silave ikavava, ivata-
baledi sina tupwana aduwanau goi situsobu
bego sikdika go, sikandobala Isimaeli tubunao

sigitedi Giliyadifa dadavina goi simamaima. Ego
tauyadi idi kameri pituma,ib be alovamamaina
sisina¥C¢ dedevidi sivakavaledi; latuwodi sina
Itipita goi idi putumayadi sikaigimonedi. 26 E
tuwo Yuda idigo kana,

‘Segowo, kaga ana dedevina neta ada
gomana takaumate go, namlieta ana kaumata
tatalamoumouye? 27 Tauyana ada gomana,
ikaikaida tayamo, tauna taabu takaaumate.
Go sem takaigimone Isimaeli tubunao yaidi.’

Tuwo madabokidi Yuda sopana sikabikaone.
28 Tutayana Midiyani tubunaof togimona sima
doeluyana goi, Iyosepayana tuwowonao sina
Iyosepayana sibulagasi.  Sibulagasi ikavava,
siriba tuwenti (20) goi sikaigimone togimonayadi
yaidi. Tuwo tauyana sikabi sinave Itipita goi.f

29 E niga go Rubeni ikaluvila ina doeluyana goi
bego Iyosepa ikailagasi go, doeluyana goi ikan-
dosobu, tauyana geya maisinamo, idigo kana,

‘Oiyoi guna gomanal’
Tuwo ana kwama iyoisi, ina nuwomou pasina
ikiise. 30 Ago ikaluvila ina ana gomanao yaidi
goi idigo kana,

fa 37:25 Giliyadi: Asa ame ikaiyaka sdkala Iyoridani go,
bomatu dadavina. +D 37:25 Pdtuma: Ame medisini manuna

be nakae putuma tomota wowodi manudi. C 37:25 Alovama-
maina sisina: Ame alovayana sisina idau ikasa go, tomota sikabi
sikauvetevete ana kaddkana pauda nakae. Ana maisa gagaina.
Dogoiyana sigabu mainina dedevina o putuma nakae siwodugu
mainina dedevina. { 37:28 Midiyani tubunao: Ame tauyadi

youyuwoidi moe Isimaeli tubunao. T 37:28 Gui 7:9.

‘Gogomana, ada gomana doelu goi geya
maisinamo! Bei manakaegu?’

31 E tuwo tauyadi goti tayamo siyoisi sikau-
mate. Sikaumate ikavava, ikaikaina sikabi,
Iyosepayana ana kwama simigi. 32 Simigi
ikavava, kwamayana sikabi, sinave tamadi sivat-
uluko. Sidigo kadi,

‘Tamama, ame kwamayana Kkababane.
Kugitedoko nakona ame natum ana kwama
gea geya.’

33 Tuwo Yakoboyana igitegite, e ikinane idigo
kana,

‘Moitamo. Moe natugu ana kwama! Oiyoi
natugu Iyosepa, woiwoi sikanim!’

34 E tuwo Yakoboyana ana kwama ikiise
ikalave go, ana kwama salisalina ilosi. Atena
igeda natuna pasina. E tuta maanawena goi

inuwomou natuna ina kdmasa manuna. 35 E
natunao liliudi sima bego tamadi sikipaiwole go,

idi kipaiwalayana ikatae, idigo kana,
‘Tuwo, natugu ana kobu. Alapasaisai ana
kadokana akamasa, e natugu agite baige guna

nuwomou ikavava.’
Tuwo itaiya natuna manuna.

36 E kidi go Midiyani tubunaof bogina Itipita
goi sisiu go, Iyosepayana sikaigimone Potiparif
yaina; tauyana Pero ina tovakumgo tayamo go,
ina deri ana toyausayao adi tokalikumatana.

I 37:36 Midiyani tubunao: Buki Kimaasabaina maniyedi
kadi, ‘Medani.” Go nakona ame Midiyani tubunao youyuwoidi.

T 37:36 Abv 39:1, 40:2-4.

38

Yuda be Temarti tetelidi ) )
1 E amo tutayana goi Yuda senao ikalavedi go,

isou ina koroto tayamo guma Adulam yoina Ira,
e taiyao sikaaiyaka. 2 E amoko goi Kenani vav-
inaina tayamo ivalobode, vavinayana tamana
yoina Suwa guma Kenani. Tuwo sinai, taiyao

simasisi 3 namlieta Yuda monena ikéuwama.
Ikéuwama, ivenatuna, natuna koroto ivayou

Era. 4 Sivayuwoina Yuda monena ikeuwa-
mamna, ivenatuna, natuna koroto. Natunayana
ivayou Onani. > Niga Yuda mana bodao sina asa
Kesiba goi sikaiyaka. Amoko goi monena siva-
tonina ikeuwamako, ivendtuna, natuna koroto.
Natunayana ivayou Seile.

6 Tuwo sikaaiyaka, sikaaiyaka, e Yuda ina boto-
moya Era bogina ikaitubuwaumatuwo. Tuwo
Yuda itaoya, ina tayamo vavina ikabi bego Er-
ayana monena. Vavinayana yoina Temari. 7 E
Erayana ina sinapu igoyo Yauwe matana goi,

tuwo kina Yauwe ikaumate. ] )
8 E Yuda natuna bonauyayana yoina Onani

iduduwe ima. Ima Yudayana idigo kana,
‘Onani, tuwowom bogina ikamasa go, geya
natunamo. Tauna ida sinapu goi kiina kobuina
taiyao konai, taiyao komasisi bei ikéuwama.
Ikéuwama, ivenatuna, natuna tuwowom ana
katumapu.’¥

I 38:8 Ame sinapuyana ame nakae: Neta koroto tayamo
ikdmasa go, geya natunamo, e tokdmasa ana gémana itoboine
tuwowona kobuina taiyao sinai. Amo nakae siguinuwe bego
taiyao simasisi, e kdbuya ikéuwama namlieta ivendtuna, natuna
moe tokdmasa ana katumapu (Atu 25:5-10).

9 E Onaniyana bogina iyagoi neta nakae igu-
inuwe, gomanayana moe geya tauyana natuna
geya. Tuwo tuta tamo tamo tuwowona kobuina
imasisiye, elueluna¥ poyapoya goi idau besobeso.
Tauna vavinayana geya itoboineyeta ikéuwama
ivendtuna tuwowona manuna. 10 E ame igu-
uinuwe Yauwe matana goi igoyo, tauna tauyana

nakae kina Yauwe ikaumate. o )
T E tuwo Yuda yaona Temari iduduwe ima

ilatuwoko ipola idigo kana,
‘Temari, kwaluvila kiina tamam ina vada goi
kwaiyaka maa kobuim ana kaddkana natugu
Seile ikaitubuwaumatuwo, e bei itoboinemi

konai.” ]
Tauyana ina nuwonuwana kana, ‘Geya latu-

wogu natugu Seile amo vavinayana inai, gov-
ila bei ikdmasa tuwowonao nakae.’ Tuwo
moitamo Temari ikaluvila ina tamana ina vada
goi ikaaiyaka.

12 E sikaaiyaka, sikaaiyaka aaa, Yuda monena,
moe Suwa natuna, ikdmasa. Tuwo nuwona
imou. Ina nuwomou ikavava, e siyana Ira guma
Adulam taiyao sina asa yoina Timna. Amoko
goi ina topaisewayao sipaaisewa, ina sipiyao
unuunudi siikupoidi.

13 Ago tomota sina Temari silatuwoko kadi,

‘Temari, yaom inonoina Timna bego ina sipi
unuunudi ikupoidi.’
14 Tuwo livalayana inove, kébuya adi kwama
ivalilivi iyato go, ituli ta kwama ilosi. Tayamo
kwama ikabi maisina ivamou go, imatakipola.

f 389 Elueluna: Ame Onani molona poyapoya goi
ikalidaubesobeso.

Ivamou ikavava, ina tayamo asa yoina Enaim.
Moe Timna kenaoina goi ikaaiyaka. E ina
Enaim ana kaba siu goi itusobu Yuda ituuyaosi.
Ina nuwonuwana Kkana, ‘Yaogu ikatubaugu.
Natuna Seile bogina ikaitubuwaumatuwo go,
geya itagoneta kanai.’

15 E iitusobu go, Yuda ima ikandobala vav-
inayana igite inuwonuwana kana, ‘Nakona vav-
ina tomatagogoli.” Bogina kuyagoi. Vavinayana
maisina ivamou. 16 E Yuda ivatabale ina vav-
inayana kikina goi idigo kana,

‘Kiima kumasisiyeégu.’
Geya lyagoiyeta bego vavinayana moe yaona

Temari.
‘Gobe kaga kuvinigu? Temariyana kaena.

17 ‘Goti bonatuna tayamo bei aetune iwo’,

Yuda kaena. _ )
‘Konam tayamo ame tuta kuvinigu. Niga

goti kuetine ima konamyana Kkutatete’,
tauyana kaena.
18 ‘Ava konagu bei avinim?’ Yuda kaena.
Im rini mana maka} be im kaituko ku-
vinigu’, tauyana kaena.
E tuwo moitamo konanayadi ivini. Ikavava,
taiyao sina, e imasisiye, ikéuwama. 19 Simasisi
ikavava, Temari ikaluvila ina tamana ina vada
goi. Amoko goi ana kwama ivalilivi go, kdbuya

adi kwama ilosimneidi. o
20 E niga Yuda ina goti bonatuna tayamo ikabi,

siyana Ira ivini. Ivini, ilatuwoko idigo kana,

} 38:18 Rini mana maka: Ame dogoiyana gumogumoina go,
nimaseliselina goi ivalilivi. Riniyana ana maka moe aba kinana,
Yuda ina kaba kinana. Neta makayana tomota sigite, siyagoi
Yuda.

‘Ira, ame gotiyana kwabi kunave vav-

inayana kuvini go, konaguyadi kutatetedi.’
Tuwo 1ikabi ina vavinayana ilusale, geya.
21 Toni kasa koroto maniyedi sikaaiyaka iigitedi
ilumadadedi, kana,

‘Vavina tomatagogoli boile koneiyuwe
Enaim ina kenao goi ikaaiyaka, tauyana nako
ina?

‘Geya tayaamo tomatagogoli ameni’, koro-
toyadi kaedi.

22 Tuwo Irayana ikaluvila ina Yuda ilatuwoko,
idigo kana,

‘Vavinayana alusale, geya. Toni kasa koroto
amodi sikaaiyaka alumadadedi, tauyadi kadi,

“Geya tayaamo tomatagogoli ameni.””’
23 E Yudayana idigo kana,

‘Tuwo kwalave. Konaguyadi sikaaiyaka
tauyana  yaina, govila bei tomota
sivaponuponuyeda. Goti bonatunayana
boi akaatotule yaina bogina aetune ina go,
vavinayana geya itoboinemta kubabane.’

24 E tuwo tukdwana aito mlidi, tomota sima
Yuda silatuwoko sidigo kadi,

‘Yuda, yaom Temari ana Kketoiya tomata-
gogoli nakae, koroto taiyao simasisi. Go
kunove. Masisi goyogoyoinayana goi bogina
ikéuwama.’

E Yudayana idigo kana,

‘Kona tauyana koyoisi, kome be kogabu
ikamasal’

25 E sina siyoisi go, Yuda ina rini be ina kaituko
tomota tayamo ivini ilatuwoko kana,

‘Ame kwabidi go, kiina Yuda kuvini kam,

“Korotoyana boi imasiisiyegu akéuwama
konana goamedi. Kom kugite nakona ito-

boinem kukinane rini ame be aituko ame
avatau konana?”’
26 E moitamo ina Yuda ivini go, tutayana ko-

nanayadi igitedi, ikinanedi. Tuwo idigo kana,
‘Tauyana nai ana lovina ana tokibébwata
g0, yau geya unana natugu Seile avagagale
tauyana yaina. Tauna tauyana lovina ana

tokibébwata.’ .
Tuwo Temariyana geya sigabuyeta. Ego Yuda

Temari taiyao geya tuwaina simasisimna.
27E niga Temari ina tuta vendtuna isowéduwo
go, natunao gamona goi lalavi sikaaiyaka. 28 E
iivendtuna go, mainao gomana tayamo nimana
isowoduwo. E tovaita buyala kayakayaina ikabi,
gomanayana nimakituna goi isiko. Isiko ikavava,
idigo kana,
‘Ame tauyana igimisowéduwo.’
29 Ego gomanayana nimana ivaisiumnei go,
siyana isowoduwo. E tovaitayana idigo kana,
‘Siyam kuvatupuwe bego kom
kugimisowoduwo?’
Tuwo gomanayana sivayou Peresif 30 Peresi
isowoduwo ikavava, ana gomana, tauyana
nimana goi buyala kayakayaina ikaaiyaka
isowoduwo go, tauyana sivayou Serako.t

39

} 38:29 pPeresi: Ame youyana ana yagoina moe vatupuwana (Rut

4:12,18; Mad 1:3). ¥ 38:30 Serako: Ame youyana ana yagoina
moe kayakayaina o mavada.



ABA VATOWO 39:1 clviii ABA VATOWO 39:7

Iyosepa be Potipari monena tetelidi

1 E kina go Iyosepayana Isimaeli tubunao
nimadi goi ikaaiyaka. Tuwo tauyana sinave
Itipita goi go, Pero ina tovakumgo tayamo yoina
Potiparif guma Itipita igimone. Potipariyana
moe Pero ina deri ana toyausayao adi tokaliku-
matana. 2 Go kina Yauwe ivaakitau,T tauna ina
vaita goi Iyosepa ina paisewayana madabokina
kikiboda. Tuwo ina tomoya Potipari ina vada
goi ikaaiyaka. 3 Ikaaiyaka go, ina tomoyayana
bogina igite bego Yauwe ivaakitau, tauna ina
vaita goi kaga liliuna Iyosepa nimana goi kina
Potipari iyatoyato, madabokina ikibode. 4 Tuwo
Potipari ina kanuwoiya ibabane. Tauyana idigo
kana,

‘Iyosepa, tuta ame goi avayokoim kom
tomatakavata. Guna vada be nakae konagu
liliudi kumatakavatédi unana anumisem.’

> E tutayana ivayoko kina Iyosepa moe ina
vada be konana liliudi adi tomatakavata, e
tauyana pasina Yauwe Potipari guma Itipita
ikaipakuye. = Tauna ana dedevina ibabane.
6 Tuwo Potipari konana liliudi be ina vada ana
rugwauta Iyosepa nimana goi iyatoidi. Tauna
dogoiyadi manudi geya inuuwonuwana geya. Go
kina tauna, dika tayamo toito.

E Iyosepa koroto gumaboina nakae ana bibina
dedevina. 7 Tauyana ipaaisewa ina tomoya
Potipari ina vada goi go, Potipariyana monena
ikandobala Iyosepayana igite koroto gumaboina,

T 39:1 Abv 37:36, 40:2-4. T 39:2 Gui 7:9.

tauna ivakone. E tuta tayamo ina ilatuwoko idigo
kana,

‘Iyosepa, kima kumasisiyégu.’

8 Go kina Iyosepayana ikatae, idigo kana,

‘Geya. Kundve. Yau pasigu guna tomoya
geya inuuwonuwana geya kaga liliuna ina
vada sinaena manudi. Konana liliudi nimagu
goi iyatoidi. 9 Yau aguta vada ame goi toola-
gaigu. Geya vatau tayaamo ikalisavegu. Guna
tomoyayana geya kada tayaamo konana ivaga-
galakoigu geya, go sem kom monena amta iva-
gagalem yau yaigu. Tauna geya itoboineguta
moe dogoiyana goyogoyoina aguinuwe guna
tomoya yaina. Moe nakae goyo aguinuwe
Yaubada matana goi.’

10 Ego maliyalina tamo tamo Iyosepayana
ilumaakikine kana,

‘Iyosepa, kima kumasisiyeégu.’

Go kina Iyosepayana ikatae, tuwo geya itagoneta
bei imasisi tauyana taiyao.

11 E tuta tayamo Iyosepa isiu Potipari ina vada
goi bego ipaisewa go, vadayana sinaena geya
tayaamo vada ana topaisewa ikaaiyaka geya.
12 Tuwo vavinayana ima ibisibala Iyosepayana
ana kwama iyoisi, idigo kana,

‘Kiima kumasisiyegu!’

Go Iyosepayana ana kwama ikalave, vadayana
goi ilokoinaodo, isiya. 13 Go kina vav-
inayana ikandosobu nimana goi kwamayana
igite, 14 tuwo ina pakonayao iduduwedi sima,
ipola kana,

‘Kogite! Ame Iberiuyana monegu ime bego
ida vada imatakavate go, ikaiwotetegu. Maine

isiu ima iyoisigu latuwona bego imasisiyegu

go, apodeda. 15 Go tutayana guna podedayana

inove imatoita, e ana kwama kikigu goi ikalave
go, ilokoinaodo isiya.’

16 Tuwo kwamayana kikina goi iyato irugwausi
ana kadokana Iyosepa ana tomoya ikaluvila.
17 Tutayana tauyana ikaluvila ima, e kina vav-
inayana ilatuwoko idigo kana,

‘Amo im pakwana guma Iberiu boi
kumememe yaima goi maine isiu ima iyoisigu
bego imasisiyegu. 18 Go tutayana apodeda, e
ana kwama kikigu goi ikalave go, ilokoinaodo
isiya. 19 E ame nakae im pdkwana iguinuwe
yaigu.’

E tutayana Potipari monena idigo kana, ‘Ame
nakae im pakwana iguinuwe yaigu’, Iyosepa ina
tomoya inove, gamona igoyo toina. 20 Tauna deri
ana torugwautayao ilatuwokoidi kana,

‘Kona Iyosepa koyoisi, deri goi kovaisiu.’
Tuwo nakae siguinuwe. Ego deriyana moe Pero,
da Itipita adi tolovina, ina deri moe toogoyoidi
manudi neta Peroyana yaina siguinuwa goyo-
goyo.

Tuwo Iyosepayana deri goi ikaaiyaka go,
21 Yauwe ivaakitau be nakae ikuubunuwe.f
Nakae Yauwe ina guinuwa pasina deri ana
tolovina nakae Iyosepa ikanuuwoiye. 22 E tuwo
tolovinayana idigo kana,

‘Iyosepa, avayokoim kom deri ana
tokaiyakoyao adi tovakumgo. E nakae
guinuwa liliudi deri goi kom kumatakavatedi.’

T 39:21 Gui 7:9.

23 Tuwo kaga liliuna Iyosepa nimana goi
sikaaiyaka nakae imatakaavatedi, e manudi
tolovinayana geya inuwonuwoneta. Bogina
kuyagoi. Yauwe Iyosepa ivaakitau, tauna Yauwe
pasina Iyosepayana ina paisewa madabokina
kikiboda.

40

Iyosepa anamimi itaaligeidi tetelina

1 E Iyosepa deri goi ikaaiyaka go, tuta tayamo
da Itipita idi tolovina ina vedi ana tomataka-
vatayaof adi tovakumgo be nakae ana beredi
ina tokaigabunayao adi tovakumgo tolovinayana
sibagali. 2 Tauna tovakumgo adi taiyuwokova
yaidi goi Pero gamona igoyo. 3 Tuwo ina deri ana
toyausayao adi tokalikumatanaf ilatuwoko idigo
kana,

‘Kina adi taiyuwo kuyoisidi, e deri goi

kuvaisiudi.’
Tuwo moitamo ina nakae iguinuwe; adi taiyu-
wokova ikabidi deri goi ivaisiudi sikaaiyaka. Ego
amo deriyana goi Iyosepa nakae nava ikaaiyaka.
4 E tokalikumatanayana Iyosepa ivayoko deri
ana tokaiyakoyao adi tovaita, e imatakaavatedi.

E tuta maanawena deri goi sikaaiyaka go,
5 sabamgo tayamo goi vedi ana tomataka-
vatayana be beredi ana tokaigabunayana
adi talyuwokova sikanamimi. Ago adi
kanamimiyadi tamo tamo madi yagoina. 6 E

I 40:1 Vedi ana tomatakavatayao: Ame tauyadi idi paisewa moe
Pero ina vedi simatakavate. Geya latuwodi vediyana goi tomota
boldusa sisiwoi bego Pero ikailala, ikdmasa. T 40:3 Abv 37:36,
39:1.

simasisi vanuwo itomo, Iyosepa ina igitedi
tauyadi madi nuwomou sikaaiyaka. 7 Tuwo
ilumadadedi, idigo kana,

‘Kaga unana maisimi siiwowana?’

8 ‘Nuwobuna ama taiyuwo kakanamimi go,
geya vatau tayaamo itoboine anamimiyadi
italigeidi’, kidi kaedi.

E Iyosepayana idigo kana,
‘Anamimi adi yagoina Yaubada anetava ito-

boine ivaiteda ae? Tauna imi kanamimi Kko-
latuwokoigu go, nakona Yaubada ivatulukoigu

adi yagoina.’
9 Tuwo vedi ana tomatakavata igimibobwara,
idigo kana,

‘Guna kanamimi goi tayamo oine buyalina
matagu goi ikaaiyaka. 10 E buyalayana itabo-
lalavi aito go, mainao situpo, silala, niga
sikéuwo, e keuwoidi sibdlika. 11 Pero ina vedi
nimagu goi aakavale. Tuwo keuwoinayadi
aguwedi, vediyana tobuna goi abibidi. Abibidi
ikavava, vediyana Pero avini.’

12 Tyosepa idigo kana,

‘Im kanamimi ana taligava ame nakae:
Tabolalavina aito moe maliyalina aito.
13 Tauna maliyalina aito mlidi Pero bei
ikilagasim be nakae kebam ivinimneim be ina
vedi kuvini nakae boi tutayana kom tauyana
ina vedi ana tomatakavata. 14 Go tutayana
am dedevina kubabane, kunuwaisigu ae?
Siyagu, yau guna kubunuwa kulolase, e Pero
kulatuwoko italigeigu. 15 Bogina kuyagoi. Boi
kidi Iberiu idi kasa goi geya guna goyomo
akaaiyaka go, tuwo koroto maniyedi sima

siyoisigu, simegu ameko. Ameko nakae geya
tayaamo goyo aguinuwe bego itoboine ame
deriyana goi sivaisiugu.’

16 E kina tokaigabunayana inove bego
anamimiyana ana taligava dedevina, tuwo
Iyosepa ilatuwoko idigo kana,

‘Yau nakae akanamimi. Gwa. _ Guna
kanamimiyana ame nakae: Beredi ma

bayaoidi aito aavabedi go, 17 bayaoyana
kanayaatanaina goi, e beredi ituli ituli Pero
manuna sikaaiyaka. Sikaaiyaka go, manuwo
sima sikani.’

18 E kina Iyosepayana idigo kana,

‘Im kanamimi ana taligava ame nakae:
Bayaoyadi aito moe maliyalina aito. 19 Tauna
maliyalina aito mlidi Pero bei ikailagasim.
Nukotom bei ibobo go, sakavaim isiko
alova goi ivakosainem, e manuwo bei sima
sakavaimyana sikanikani.’

20 E tuwo moitamo maliyalina aito mlidi
moe Pero ina bibina ana maliyalina. Tuwo
dika gagaina iwodugu go, ina tovakumgoyao
paakonidi iduduwedi sima taiyao sikaika.
Aikayana goi ina vedi ana tomatakavata be
nakae ana beredi ana tokaigdbuna nakae
iduduwedi sima tovakumgoyadi matadi goi
ikailagasidi. 21 Vedi ana tomatakavata ikailagasi
ame nakae: Kebana ivinimnei, tauna Pero
ina vedi imatakavate. 22 Go tokaigabunayana
ikailagasi, wowona alova goi ivakosaine
ikaumate nakae Iyosepa idige tutayana idi
kanamimi italigeidi.

23 E kina go vedi ana tomatakavatayana ana
dedevina ibabane go, Iyosepa ina livala geya
inuwokavateyeta, go sem inuwoilave.

41

Iyosepa ietoolovina Itipita goi tetelina

1E tala aiyuwo sikavava, Pero ikanamimi. Ina
kanamimiyana ame nakae: Sdkala yoina Nairi
kikina goi iitaoya 2 go, sakalayana goi bulumakau
dedevidi nakae saabalidi adi badabada ainima
aiyuwo sisinalaga. Sisinalaga, limou sikakaika.

3 E niga ituli ta bulumakau adi badabada ainima
aiyuwo sisinalaga, bulumakauyadi sigoyo nakae
sibagabaga. Sisinalaga, mamaya goi bulumakau
dedevidi kikidi sitaoya. ¢ Bulumakau goyo-
goyoidi sitaoya, bulumakau dedevidi sitonoidi.
Ameko ina kanamimiyana ikavava, e Pero

matana ilala.
5 Tauyana imasisimna, e aiyuwoina ikanamim-

imna. Ina kanamimiyana ame nakae: Witi
tolobo tayamo goi didi ainima aiyuwo sitabo
go, witi kutukutuna gagaidi be nakae dedevidi.
6 E niga ituli ta witi itabo go, tolobona goi
didi ainima aiyuwo sitabo. Sitabo go, witi
kutukutuna giyaidi nakae meemalidi yagira bo-
matu yaviyavina pasina. 7 Kidi didi goyogoyoidi
sitaoya, didi dedevidi sitonoidi. E amoko goi
Peroyana ikaliwoisa, itaoya idigo kana,

‘O moitamo akanamimi!’

8 E vanuwo itomo, Peroyana mana kateyovaf

inuwonuwana kana,

‘Guna kanamimi kaga adi yagoina?’

T 41:8 Dan 2:1-3.

Tuwo tomeméyava? liliudi be nakae tonanamsa
liliudi Itipita goi iduduwedi sima, e ina
kanamimiyadi ilatuwokoidi. Iatuwokoidi
ikavava, idigo kana,

‘Guna kanamimiyadi kaga adi yagoina?

Go geya kada tayaamo vyaidi goi itoboine
anamimiyadi italigeidi. 9 Ago vedi ana tomataka-
vatayao adi tovakumgo Iyosepa inuwaisi, tuwo
ina Pero ilatuwoko idigo kana,

‘Guna tomoya, guna bdgala alatuwokoim.
Tayamo dogoi anuwoilave alatuwokoim. 10 Boi
tokaigdbuna be yau im pakonayao kuegamog-
amoguyema, e im deri ana toyausayao adi
tokalikumatana Potipari kulovinae deri goi
ivaisiuma. 11 Amoko goi sabamgo tayamo ama
taiyuwokova kakanamimi go, anamimiyadi
tamo tamo madi yagoina. 12 Ego Kkoroto
tayamo, tauyana Iberiu, kai taiyao deriyana
goi kakaaiyaka. Korotoyana moe toka-
likumatana ina padkwana. Tuwo, tauyana
ima kanamimi kalatuwoko, e anamimi tamo
tamo adi yagoina italigeidi. 13 E nakonakae
anamimiyadi italigeidi, nakae simalatomota.
Yau kebagu bogina kuvinimneigu go, kina
tokaigabunayana wowona kusiko, e alova goi

kuvakosaine ikdmasa.’ ) o
14 E tuwo Pero ina topaisewayao ilatuwokoidi,

idigo kana,

‘Kona Iyosepa kokabi kome.’
Tuwo woilidi sina Iyosepayana deri goi sikabi,
sime. Ego mainao ana gadbula itéui be nakae

a8 Tomeméyava: Da Itipita adi tomeméyava itoboinedi idi
méyava goi anamimi maniyedi sitaligeidi.

kwama dedevidi ilosidi. Ilosidi ikavava, ima
Pero matana goi itaoya. 15 E Peroyana idigo kana,
‘Iyosepa, akanamimi go, geya vatau tayaamo
itoboine italigei. Go yau livala anove bego kom
anamimi adi taligava kuuyagoi.’
16 E Iyosepayana idigo kana,
‘Guna tomoya, anamimi adi taligava moe
yau toinigu geya itoboineguta. Go sem

Yaubada itoboine. Moitamo im kanamimi
ana taligava bei ilatuwokoigu namlieta baige

alatuwokoim go, ana taligavayana bei am
dedevina manuna.’
17 E Peroyana idigo kana,

‘Kunove go, guna kanamimi alatuwokoim.
Anamimiyana ame nakae: Sadkala Nairi goi
aataoya go, 18 sakalayana goi bulumakau
ainima aiyuwo dedevidi nakae saabalidi
sisinalaga, e limou sikakaika. 19 Sikakaika go,
ituli ta bulumakau ainima aiyuwo sisinalaga.
Bulumakauyadi sigoyo nakae sibagabaga.
Adi kaigigita igoyo. Geya tayaamo tuta
Itipita goi bulumakau agite ame tauyadi
nakae; sigoyo toina. 20 Ame bulumakau
bagabagaidiyadi sitaoya, bulumakau saabalidi
sitonoidi. 21 Sitonoidi go, bulumakauyadi adi
kaigigita neta geya sitonoidita. Moitamo. Nava
adi bibina sibaagabaga nakae boi mainao
sibagabaga. E ameko goi matagu ilala.

22 E aiyuwoina guna kanamimi goi agite witi
tolobo tayamo goi didi ainima aiyuwo sitabo
go, kutukutuna gagaidi be dedevidi. 23 Niga
ituli ta witi tolobona tayamo goi didi ainima
aiyuwo sitabo. Ago kutukutuna kasakasaidi,

giyaidi be nakae meemalidi yagira bomatu
yaviyavina pasina. 24 Kutukutu giyaidiyadi
sitaoya, kutukutu dedevidi sitonoidi. Ame
tauna guna kanamimi.

E tomeméyava alatuwokoidi go, geya
kada tayaamo vatau yaidi goi itoboine guna
kanamimiyadi italigeidi.’

25 Jyosepayana idigo kana,

‘Im kanamimiyadi aiyuwo adi yagoina
tayamo. Yaubada bogina ivatulukoim
manakaena bei giyakainava iguinuwe.
26 Anamimiyadi adi yagoina ame nakae:
Bulumakauyadi ainima aiyuwo dedevidi be
witl didina ainima aiyuwo dedevidi moe tala
ainima aiyuwo nakae. Im kanamimiyadi adi
yagoina tayamo. Talayadi moe tala ainima
aiyuwo dedevidi. 27 Kidi go bulumakau
bagabagaidiyadi be goyogoyoidi sisinalaga be
nakae witi didina ainima aiyuwo meemalidi
yagira bomatu yaviyavina pasina moe tala
ainima aiyuwo nakae go, talayadi moe loga.

28 Tauna nakae bogina alatuwokoim.
Yaubada bogina ivatulukoim manakaena bei
giyakainava iguinuwe. 29 Gwa! Bei ame
nakae iguinuwe: Tala ana badabada ainima
alyuwo goi asa Itipita ana madabokina bei
imdliya gagaina. 30 Go amo talayadi mlidi
tala ana badabada ainima aiyuwo goi loga
gagaina bei isowéduwo Itipita sinaena, e
asayana bei ibugoyai. 3! Talayadi dedevidi
bei konuwoilavedi loga pasina. Bogina
kuyagoi; logayana bei igoyo toina. 32 E

kom boi sivayuwo kukanamimiko moe
ana yagoina Yaubada bogina ilovina bego
dogoiyana isowoduwo. Tuwo giyakainava bei
anamimiyadi simalatomota.

33 E tauna koroto tayamo kukinave, ko-
rotoyana mana dovatusi be mana nanamsa.
Tauyana kuvayoko kina sobuyekoim go, Itipita
ana madabokina ilovinae. 34 Aiyuwoina
gavana kukinavédi go, kuvayokoidi kidi asa
tamo tamo adi tomatakavatayao. Tala tamo
tamo asa imadliya, e tala dedevidi goi tomota
idi witi ana dibayoya sikaiguyauye guguna
ainima ainima. 35 E guguna aivasi tomota
sikanidi go, im lovina goi gavanayadi guguna
tayamo boda tamo tamo goi sikabidi simedi
sdnala gagaidi goi sidodoidi loga ana tala
manudi. 36 Moe witiyana ikaaiyaka loga ana
tala ainima aiyuwo manudi, e bei tutayana
loga isowoduwo Itipita goi, tomota loga geya
sikamaseta, go sem witiyana bei ivaitedi’

37 E Pero be nakae ina tovakumgoyao
paakonidi Iyosepa ina nuwonuwana
sikaodedevine. 38 Tuwo Pero ilatuwokoidi idigo
kana,

‘Manakae? Itoboineda koroto tayamo taba-
bane Iyosepa nakae? Nakona geya. Ame
tauyana yaina Yaubada Balomaina ikaaiyaka.’

39 Tuwo Pero Iyosepa ilatuwoko idigo kana,
‘Iyosepa, geya vatau tayaamo mana dovatusi

be mana nanamsa nakae kom unana Yaubada
ivatulukoim kaga liliuna bei isowoduwo.

Tauna im nanamsa tomota liliudi idi nanamsa

ikalisavedi. 40 Kom bei avayokoim guna ka-
tumapu, guna vada be nakae da Itipita mad-
abokidi nimam goi ayatoidi bei kuloviinaedi

go, tomotayadi bei sopam sikabikaone.T Yau

aguta ataoyakukuim.
41 E Pero idigomna kana,

‘Iyosepa, bogina kunove? Ame tutayana
avayokoim kom guna katumapu, asa Itipita
ana madabokina nimam goi ayato bei kuloov-
inae’

42 Tuwo Pero ina rini mana kaba kinana
ivalilivi go, Iyosepa nimaseliselina goi ivalilivi.
Ikavava, kwama dedevina ikabi, Iyosepayana
ivini ilosi. Ikavava, buyala goura ikabi, nuko-
tona goi isiko.T 43 Ego Pero ina sariyota aiyuwo,
tayamo moe toinina manuna go, tayamo moe
ana tosavaiyuwo manuna. Tuwo Iyosepa ilatu-
woko idigo kana,

‘Iyosepa, guna sariyota tayamo avinim, e
sariyotayana goi kusowoya.’

Tuwo isowoya go, koroto maniyedi sivakumgo
sidigo kadi,

‘Toolagaina imamaima; aemi kovatuguyalal’
Ame nakae Iyosepa ivayoko kina ana katumapu
bei Itipita ana madabokina iloovinae.

44 E aiyuwoina Pero Iyosepa ilatuwoko idigo
kana,

‘Iyosepa, yau Pero, Itipita ana tolovina go,
kom guna katumapu. Tauna lovina avinim
bego Itipita goi tomota geya tayaamo kaga ito-
boinedi siguinuwe neta kom geya kutagoneta.’

T 41:40 Gui 7:10. T 41:42 Dan 5:7,16,29.

45 Ibobwara ikavava, Iyosepa ivayou Sapanadi
Paneka go, vavina tayamo ikabi, Iyosepa ivini
inai. Vavinayana yoina Asenati go, tamana yoina
Potipera, tauyana da Oni idi tonawala. Tauna
nakae Iyosepa ietolovina Itipita ana madabokina
gol.

46 Ego kina Iyosepayana ana tala teti (30)
bogina ibabane, e ina paisewa Pero da Itipita
adi tolovina manuna ivatowo. E itaoya ina asa
tamo tamo Itipita sinaena ivadadedi. 47 Tala
ainima aiyuwo goi asa imdliya gagaina. 48 Tuwo
Iyosepayana ina lovina goi ina topaisewayao
sivanibita tanuwo liliudi Itipita goi witi kutuku-
tuna silamgogo go, asa tamo tamo adi sdnala
gagaidi goi sivadodoidi, moe tala ainima aiyuwo
goyogoyoidi manudi. 49 Witiyana gagaina sanala
goi sidodoidi, nakae witi ma baikidi adi bad-
abada nakae ediédila. Siidodoidi ana kaddkana
witiyana ivakaigaga, e geya tuwaina ana bad-
abada buki goi siginidi. Bogina kuyagoi. Bad-
abada sisaki, tauna geya itoboineyeta ikatuyai-
vidi.

50 E kina go Iyosepayana nava loga geya
isowoduwoita, e monena Asenati ivenatuna,
natunao koroto adi taiyuwo. 51 E ina botomoya
ivayou Manasef kana,

‘Unana Yaubada tauna guna nuwomou anu-

woilave be nakae osegowo anuwoilavedi.’f
52 F natuna aiyuwoina ivayou Eparaimi kana,

I 41:51 Manase: Ame youyana Isileli tubunao niyadi goi ana

taiyakeka nakae nuwoilova. T 41:51 Abv 37. I 4152
Eparaim: Ame youyana Isileli tubunao niyadi goi ana taiyakeka
nakae keuwoina.

‘Unana Yaubada tauna guna kaiyakomou goi
keuwoigu dedevina ababane.’

53 E tala ainima aiyuwo dedevidi Itipita goi
sikavava 54 go, logayana ana tala ainima aiyuwo
ivatowo nakae Iyosepa boi idigedige. Logayana
isowoduwo asa liliudi goi go, Itipita ana mad-
abokina goi tomota madi witi.f 55 Go niga Itipita
goi nakae logayana silotowo. Tuwo tomota sima
Peroyana yaina sikawanoi witi manuna. Go
Peroyana idigo kana,

‘Kona Iyosepa kogite go, kaga ilatuwokoimi
nakae koguinawe.’f

56 E tutayana logayana gagaina isowéduwo
Itipita ana madabokina goi, Iyosepa witi sanalidi
ikatupaevedi go, witiyadi ikaigimonedi da Itipita
yaidi. Logayana bogina gagaina toina. 37 Ago
ituli ta kasa liliudi goi tomota sima Itipita bego
witi sigimona Iyosepa yaina. Bogina kuyagoi;
logayana gagaina poyapoya ana madabokina goi.

42

Iyosepa senao sina Itipita avadi manuna
tetelina

1 E Yakobo vala inove bego Itipita goi witi
ikaaiyaka, tuwo natunao iduduwedi sima ilatu-
wokoidi idigo kana,

‘Komi kaga kokaiyakoe? 2 Kondve. Vala
anove Itipita goi witi ikaaiyaka. Tauna komi
kosou kona ada witi kogimona, govila bei loga
takdmasa.’

T 41:54 Gui7:11. 1 4155 1yo2:5. T 42:2 Gui 7:12.

3 E tuwo moitamo Iyosepa tuwowonao yawou
sina Itipita goi bei witi sigimona. 4 E Kkina
go Iyosepa ana gomana Beniyamina ikaaiyaka;
Yakobo geya ietuneyeta senao taiyao. Imatoita;
ina nuwonuwana kana,

‘Nakona bei vailai ibabane.’
5> E tuwo Isileli natunao be Kenani tomotaidi
talyao sina Itipita goi bego adi witi sigimona.
Bogina kuyagoi; Kenani asaina tomota loga

sikdmasa. o . _
6 Ego kina Iyosepayana da Itipita adi tolovina.

Ame tauyana tomota liliudi adi witi ana tokaigi-
mona. E tuwowonao sima tauyana matana goi
aedi sivatuguyala sikanakabobo.f 7 E Iyosepa
igitedi, ikinanedi go, geya ilatuwokoidita, go
sem ikatubaudi. Ina sinapu nakae bego geya
iyagoidita. Tauna mana kubukasa ilatuwokoidi
idigo kana,
‘Komi nako goi koma?’
‘Kenani goi kama latuwoma ama witi kagi-
mona’, kidi kaedi.
8 Ego Iyosepa tuwowonao ikinanedi go,
tauyana kidi geya sikinaneyeta. 9 Tutayana
tuwowonao aedi sivatuguyala, ina kanamimi

aiyuwo boi ikanamiimiyedi inuwokavatedi,f
tuwo tuwowonao geya ilatuwokoidita kina adi
gomana, go sem iwowokoidi idigo kana,
‘Kopola! Komi toyausa. Koma ima kasa
kogite nako goi ineneta.’
10 Go kidi sidigo kadi,
‘Ima tomoya, moe nakae geya! Kai im
pakonayao kama latuwoma bego ama witi

T 42:6 Abv 37. T 42:9 Abv 37:5-10.

kagimona. 11 Kai madabokima koroto tayamo
natunao. Kai toyausa geya. Kai im pakonayao
koroto todedevima.’

12 Go kina Iyosepayana idigo kana,

‘Geya, kopola! Komi koma latuwomi ima
kasa kogite nako goi ineneta.’

13 Go kidi sidigo kadi,

‘Ima tomoya, kai im pakonayao boi kai ama
badabada yawou aiyuwo, tamama tayamo.
Kenani goi kakaiyaka. Go bogomane nava
tamama taiyao Kenani goi sikaaiyaka go, ama
gomana tayamo bogina ikdmasa.’

14 Go kina Iyosepayana idigo kana,
‘Nakae bogina alatuwokoimi, komi toyausa!

15 Go tuwo. Bei avakakonemi ame nakae:
Pero yoina goi akatdtula ame asayana geya

kokalaveyeta ana kadokana tamami ana bo-
gomane ima ameko. 16 Koroto tayamo yaimi
koetiine ina ami gémana ikabi ime go, mad-
abokimi ameko deri goi kokaaiyaka, e bei
ayagoi nakona komi aba numisa gea geya.
Neta siyami geya ikaluvileta, bei ayagoidoko
komi moitamo toyausal’
17 Tuwo deri goi ivaisiudi maliyalina aito goi
sikaaiyaka. 18 Go maliyalina aitonina goi Iyosepa
ina topaisewayao ilatuwokoidi sina tuwowonao
deri goi sikabidi simedi. Sina sikabidi simedi,
Iyosepa ilatuwokoidi, idigo kana,

‘Neta guna nuwonuwana bei alatuwokoimi
koguinuwe, e ma yawoimi kokaaiyaka. Bogina
koyagoi; yau Yaubada ataaimamine. 19 Guna
nuwonuwanayana ame nakae: Neta komi ko-
roto todedevimi, koroto tayamo yaimi ameko

deri goi ikaaiyaka go, madabokimi semiyao
tokodaloga adi witi kokabidi konavédi imi
kasa goi kovinidi avadi. 20 Go ami gémana
kome yaigu bei itoboinegu imi livala akamoita-
moe. Neta nakae koguinuwe, e ma yawoimi
kokaaiyaka.’
Tuwo moitamo sitagona nakae siguinuwe.
21 Ago kidi tuwowonaoyadi taudiva toinidi
niyadi goi sibobwara sidigo kadi,

‘Boi ada gomana ina kategeda tagite tu-
tayana ina kawanoi makimaki nuwokapisi
manuna Kita geya tanoveyeta. Tauna moitamo
kita mada goyo ada gomana pasina. Ame
pasina ame ida nuwotukalayana bogina taba-

bane’ =
22 E Rubeni idigo kana,

‘Manakae? Boi alatuwokoimi gomanayana
taabu koyogeedegéde gea geya?t Moitamo
alatuwokoimi go, geya konoveguta! Tauna
ame ina kamasa ana katumapu bogina taba-

bane.’
23 Ego kidi Iyosepa tuwowonao sinuwonuwana

bego niyadi geya iyagoiyeta. Tokaigavila niyadi
ikaigavile Iyosepa ilatuwoko. Go Iyosepayana
niyana kidi niyadi tayamo! 24 E tauyana inovedi,
tuwo inuwokapisiyedi, e isiboila ina itdiya.
Itdiya ikavava, mataiuna isekuku, e isowoduwo
ima ina topaisewayao ilatuwokoidi idigo kana,

‘Ame tauyana koyoisi, nimana koyowoidi.’
Tuwo moitamo sina tuwowonao matadi goi
Simioni siyoisi, nimana siyowdidi. 25 E Iyosepa
ina topaisewayao ilatuwokoidi idigo kana,

T 42:22 Abv 37:21-22.

‘Ame korotoyadi idi baiki goi adi witi ko-
vadodoidi go, idi mani ma saisailidi kokabidi,
idi baiki goi kododoidi. Ago taabu kolatu-

uwokoidi. Tuwaina adi kinare kovinidi adi
kenao manuna.’ o
Tuwo moitamo sina nakae siguinuwe. 26 Ame

ikavava, Iyosepa tuwowonao sina adi witi ma
baikidi ase goi sikailagasidi. 27 Sikatubayasi
ikavava, e siketoiya go, vanuwo isabamgo tu-
nagu tayamo sigite, tuwo amoko goi siwaiwasi.
Siwaiwasi go, koroto tayamo yaidi goi ina baiki
ikatupaeve bei witi ikabi, ina ase ivavani go,
ikandosobu ina mani ma saisairina baiki tobuna
goi igitebabane. 28 Igitebabane, senao ilatu-
wokoidi idigo kana,

‘Iyaa! Segowo, guna mani witi manuna
guna baiki goi sidodoimnei. Goame baikiyana
tobuna goi. Koma kogite!’

Tuwo madabokidi sima sigite, e atedi siyova
gagaina nakae wowodi sitatava go, sidigo kadi,

‘Ame kaga Yaubada iguinuwe yaidal’

29 E siketoiya sina Kenani goi sisiu sina tamadi
Yakobo ina vada goi go, tauyana yaina sivatétala
adi kaibako, sidigo kadi,

30 ‘Tamama, Itipita korotoina, tauyana da
Itipita adi tolovina, ibowoima be nakae
iwowokoima kana,

“Komi toyausa.”

31 Ago kai kalawoiwoi kama,

“Kai toydusa geya. Kai koroto todedevima.

32 Boi kai koroto ama badabada yawou

alyuwo, tamama tayamo. Ama gomana

tayamo bogina ikamasa go, bogomane nava

tamama taiyao Kenani goi sikaaiyaka.”
33 Ago kina korotoyana, moe tolovina, idigo
kana,
“Tuwo ame nakae aguinuwe bei ayagoi

neta komi koroto todedevimi: Koroto
tayamo yaimi goi ameko yau talyao

kakaiyaka go, madabokimi semiyao
tokodaloga adi witi kokabi avadi. Kokabi
ikavava, kona imi kasa. 34 Kona go, ami
gomana kokabi kome yaigu, e bei ayagoi
bego komi geya toyausa geya, go sem koroto
todedevimi. Gomanayana agite, e siyami bei
ataligei go, atagona ami witi kogimona.””’

35 E sibobwara ikavava, koroto tamo tamo idi
baiki sikaliulagidi go, tamo tamo idi mani ma
saisailidi sigitebabanedi adi witi taiyao! Tuwo
tauyadi tamadi taiyao maniyadi sigitedi, atedi
siyova. 36 E tamadi Yakobo gamona igoyo idigo
kana,

‘Komi pasimi natugowo sitagau! Iyosepa
bogina itagau. Simioni nakae itagau go, bego
ame tutayana latuwomi Beniyamina kokabi
konave? Neta konave, yau guna nuwomou
koyatoyato!’

37 Go kina Rubeni idigo kana,

‘Natum Beniyamina bei akaluvilemnei, go
neta geya, e natugowo adi taiyuwo atagonedi
kukaumatedi. Tamagu, kunumiseégu. Go-
manayana nimagu goi kuyato, niga bei
akaluvilemnei.’

38 Go kina Yakoboyana idigo kana,

‘Yau natugu bei geya iwoita komi taiyao!

Siyana bogina ikdmasa go, tauyana anetava

ikaaiyaka. Tauna bei geya iwoita! Neta
konavenave kenao goi ivailai, e komi guna
nuwomou koyato, tauna yau magu nuwomou

ana kaddkana akdmasa.’t

43

Iyosepa senao
adi koidadana aiyuwoina tetelina

1 E logayana Kenani goi nava gagaina. 2 E
tuwo tutayana Yakobo ma natunao idi witi boi
sigiimonedi Itipita goi bogina sikanisavedi, e
tamadi idigo kana,

‘Kokaluvilamna kona ada witi tuwaina
kogimona, e koma.’

3 Go kina Yuda idigo kana,

‘Go tamagu, korotoyana boi ikatumatali-
dokoima idigo kana,

“Neta ami gomana kome yau yaigu, e bei
atagona ami witi kogimona, go geya, e geya
kogiteguta.”

4 Tuwo neta kutagona bego ama gémana
kanave, e kana ada witi kagimona. 5> Go neta
gomanayana geya kutagoneyeta, e kai geya
kanoita. Bogina kuyagoi; korotoyana idigo
kana,

“Neta ami gomana kome yau yaigu, e bei
atagona ami witi kogimona, go geya, e geya
kogiteguta.””’

6 Go kina tamadiyana idigo kana,
‘Kaga unana korotoyana kolatuwoko kami,

 42:38  Ame nakae Yakobo ibébwara unana Iyosepa be
Beniyamina sinadi tayamo, sinadiyana yoina Reitiyeli (Abv 30:24,
35:18).

“Ama gomana tayamo amoni?”
Kogite? Guna mou bogina koyato!’
Tauyadi kadi,

7 ‘Korotoyana ilumadadana ima boda ma-
nuna. Tauyana idigo kana,

“Tamami nava ikaaiyaka? Ami gomana
tayamo amoni?”

Tuwo kai katalavaitamo. Ago tauyana idigo
kana,

“Ami gomana kokabi, kome.”

Ego neta kayagoi tauyana ina nuwonuwana
nakae, geya katalavaiteta.’

8 E Yuda idigo kana,

‘Tamagu, kutagona bego gomanayana kak-
abi kanave, e bei mainao kana kama bego kita
be natudao taiyao loga geya takamaseta. 9 E
yau akatotula toinigu gomanayana bei arug-
wausi. Tauyana yau guna puwoya. Neta ama
gomana geya akaluvileyeta nakae matam goi
geya ayatoeta, e yawoigu ana madabokina goi
kuwowokoigu. 10 Kai bogina kakaimumuna
unana gomanayana kuvagagale. Moitamo.
Neta boi mainao kutagona, e kai neta bogina
sivayuwo kaketoiyako.’

11 E Isileli idigo kana,

‘Neta moe nakae, ame nakae koguinuwe.
Dogoi dedevidi kita ida kasa goi sikaaiyaka
nakae putuma, mokava, alovamamaina

sisinafa be taniyaib kokabidi, imi baiki goi

kododoidi, e konavédi tolovinayana kovini.

Moe ida yabobona korotoyana yaina. 12 Go imi

mani tuwaina kokabidi be nakae maniyadi boi

koonavedi nakae kokabidi taiyao konaveédi.

Konuwaisi boi imi mani sivadodoimneidi imi

baiki sinaena. @ Nakona tauyadi sibagala.

13 Ami gémana nakae kokabi, e woilimi

konave korotoyana yaina! 14 Bei Yaubada

Tokalika inuwokapisiyemi korotoyana matana

goi, e Dbei tauyana latuwona Simioni be

Beniyamina italigeidi taiyao kokaluvilamna

koma. Go yau sem neta natugowo ivagagaledi,

bogina sitagau, e nuwogu imou.’

15 E tuwo idi yabobona be idi mani gagaina
sikabidi nakae Beniyamina sikabi, e woilidi sina
Itipita. Itipita goi sisiu sina Iyosepa matana goi
sitaoya. 16 E Iyosepa ikandobala Beniyamina
igite kidi taiyao. Tuwo ina vada ana tovakumgo
ilatuwoko idigo kana,

‘Ame korotoyadi kukabidi, kumedi yau guna
vada goi. Kumedi ikavava, kina tayamo
yoguyogu kwaumate kuvaipolu. Ikavava, e
dine goi taiyao kakaika.’

17 E tuwo tovakumgoyana ina kaga Iyosepa
illaatuwoko, e nakae iguinuwe. Korotoyadi ik-
abidi, imedi Iyosepa ina vada goi. 18 E ame

ia 43:11 Alovamamaina sisina: Isileli tubunao kadi, ‘Muro.” Go
muro alova tayamo mainina alovamamaina nakae. Alovayana
sisina toinina idaudau go, mainao ikasa. E sikabi sikeli bego

pauda nakae isowéduwo. b 43:11 Taniya: Ame nakae taniya
dimdim. Dimdim kadi, ‘Pistachio’ o kadi, ‘Almonds.’

pasina tauna simatoita gagaina. Tuwo sidigo
kadi,

‘Ida mani boi ida baiki goi sivadodoimneidi
pasina simeda vada goi. Tauyana latuwona
iyoisida, ilauida, e bei kita ina pakonayao go,
ida ase ikabidi’

19 Tuwo tauyadi sina vadayana totomna goi
Iyosepa ina vada ana tovakumgo silatuwoko
sidigo kadi,

20 ‘Tomoya e, boi kama ameko avama kag-
imona. 21 Ego tutayana kanonoina ima kasa
manuna, e tunagu tayamo goi kawaiwasi, e
ima baiki kakatupaevedi go, kai tamo tamo
ima mani ma saisailidi madabokidi kagiteba-
banedi! Tauna maniyadi kamedi; latuwoma
bego kavinimneim. 22 Go mani tuwaina
kamedi latuwoma bego ama witi tuwaina
kagimona. Ago geya kayagoiyeta avatau ima
mani ima baiki goi idodoimneidi.’

23 E tovakumgoyana idigo kana,

‘Mani manuna taabu konuuwonuwana be
nakae taabu koomatoita. Imi Yaubada,
Tauyana tamami ina Yaubada, nakona imi
esaesa ivinimi; imi baiki goi idodoidi. Boi
mainao imi mani komedi bogina akabidi.’

Ibobwara ikavava, ina Simioni ikabi, ime kidi
yaidi. 24 Ikavava, Iyosepa ina vada ikatupdeve
korotoyadi sisiu go, bwae ivinidi bei aedi sinikidi.
Ivinidi ikavava, ina idi ase ivavanidi. 25 E
korotoyadi idi yabobona Iyosepa ina sowoduwo
dine manuna sikatubayasi. Bogina kuyagoi,
livala sinove bego taiyao sikaika.

26 E Iyosepa ima, idi yabobonayadi maine

simemedi sivini go, tauyana matana goi aedi
sivatuguyala. 27 E idigo kana,
‘Manakae? Dedevimi? Go tamami, tauyana
dedevina? Nava ikaaiyaka ae?’
28 ‘Tamama, tauyana im pdkwana, nava
ikaaiyaka dedevina’, tauyadi kaedi.
Sibobwara ikavava, aiyuwoina madi wowoina
aedi sivatuguyala tauyana yaina.

29 E tauyana imatavilavila go, ana gomana
Beniyamina igite, tauyana toinina sinana
natuna, tuwo idigo kana,

‘Ame tauyana ami gomana ae? Boi ko-

vateteli ae?”
Ego Beniyamina ilatuwoko kana,

‘Natugu, Yaubada bei ikanuwoiyem.’
30 E woilina vada goi isow6duwo. Tutayana
Beniyamina igite, e ina lotowana ana gomana
manuna ivakaigaga, latuwona bego itdiya, tuwo
isiu ina vabodaupa tayamo goi itdiya. 31 Itdiya
ikavava, mataiuna iniki. Ina lotéwana itoto go,
ina pakonayao ilatuwokoidi idigo kana,

‘Avama kovaidede.’

32 Tuwo awoinu sivaidede go, Iyosepa aneta
ikaaiyaka, senao nakae aditava. Maniyedi da
Itipita sikaaiyaka go, kidi nakae aditava. Bogina
kuyagoi; kidi da Itipita geya itoboinedita kidi
Iberiu taiyao sikaika. Moitamo. Moe sinu-
molaita. 33 E Iyosepa matana goi tuwowonao
siitusobu go, ilovina bego idi tusobuyana moe adi
bibina goi. Botomoya isou ina bogomane. Siitu-
sobu go, kidi simatavilavila nukotodi iwéwana
kadi,

‘Manakaena iyagoida ada bibina?’

34 E Iyosepa toinina avana dedevina ikinavedi,
ina pakonayao ilatuwokoidi sikabidi, korotoyadi
sivinidi. Tuwo koroto tamo tamo noko tayamo
go, awoinu gagaina Beniyamina ivini, nakae ana
noko ainima. E tuwo sikdika, sinim siuyawana
Iyosepa taiyao.

44

Iyosepa tuwowonao ikatuubaudi tetelina

1Tuwo sikaika ikavava, e Iyosepa ina vada ana
tovakumgo ilatuwoko idigo kana,

‘Ame tauyadi idi baiki witi goi
kuvakayaodéidi nakonakae idi ase itoboinedi
sikavaledi. Ikavava, koroto tamo tamo
idi mani nakae 1idi baiki tobudi goi
kuvadodoimnéidi. 2 Moe ikavava, guna vedi
kukabi.  Vediyana moe siriba kukabi go,
bogomane ina baiki goi kudod6i ina mani
taiyao.’

Tuwo iguinuwe nakae Iyosepa idige.

3 Simasisi vanuwo itomo, konadi idi ase goi
sikailagasidi, e sivaduduwedi sina. 4 E kidi
asa goi sisowdduwo siiketoiya ivatabaledi go,
kina Iyosepa itaoya ina vada ana tovakumgo
ilatuwoko kana,

‘Woilim kutaoya, kiina amo korotoyadi kos-
abokuliyédi. Tutayana kusakavatedi, kulatu-
wokoidi kam,

“Manakae? Bego ima guinuwa dedevina
goyo goi kokatumapu? S5 Kaga unana guna
tomoya ina vedi kovainao? Vediyana moe
aba kinana, tauna moe vediyana goi itoboine

iyagoi kaga bei isowéduwo. Moe imi guin-
uwayana, guinuwa goyogoyoina toina.”’

6 E tuwo tovakumgoyana itaoya, woilina ina.
Tutayana isakavatedi, e ilatuwokoidi nakae ina
tomoya idige. 7 Go kidi silawoiwoi sidigo kadi,

‘Ima tomoya, kaga unana nakae kudige?
Iyagoida! Kai im pakonayao nakae geya
kaguinuweyeta. 8 Kunove! Boi Kenani goi
maniyadi kagitebaabanedi ima baiki sinaedi
goi bogina kakaluvilemneidi. Tauna man-
akae? Bego im tomoya ina goura o ina siriba
kavainaoidi? Geya! 9 Ava koroto yaima
goi neta im tomoya ina vedi ivainao, e ito-
boine ikdmasa go, madabokima im pakonayao

nakae.’
10 Go kina tovakumgoyana kana,

‘Kobobwara moitamo. Tovaindwana ito-
boine ina liuna ibabane go, ina liunayana ame

nakae: Avatau vediyana ivainao, tauyana ane-

tava bei yau guna pdkwana go, madabokimi

tutubeso, e itoboinemi kona.’

11 Tuwo koroto tamo tamo idi baiki
sikaisobuyedi, sikatupaevedi. 12 E
tovakumgoyana baiki tamo tamo goi ilusala
go, ina lusalayana adi bibina goi ame nakae:
Botomoya ina baiki goi ivatowo go, bonauyayana
tamo tamo idi baiki goi ilusala. Ame ikavava,
bogomane ina baiki goi ilusala. Ilusala, moitamo
vediyana Beniyamina ina baiki goi ibabane.
13 Tuwo vediyana sigite, nuwodi imou gagaina,
tuwo adi kwama giyaina sikiisedi. Sikiisedi
ikavava, madabokidi konadi sikatubayasidi, idi
ase yatana goi sikailagasidi, e sikaluvilamna sina

Iyosepa ina kasa goi.

14 E tutayana Yuda ma senao sima Iyosepa
ina vada, tauyana nava ikaaiyaka vada sinaena.
Tuwo sisiu Iyosepayana matana goi aedi si-
vatuguyala. 15 E tauyana idigo kana,

‘Ame kaga koguinuwe yaigu! Manakae?
Geya koyagoiyeta bego yau koroto toogagaigu,
tauna itoboinegu aba kinana goi akinane
vediyana nako ina?’

16 E kina Yuda idigo kana,

‘Ima tomoya, manakaema kabdbwara?
Manakaema kavatulukoim bego kai geya
katapepekoita? Geya ae? Ima tapepeko
Yaubada bogina ikaiwoduwe. Ame tutayana
kai im pakonayao nakae, madabokima nakae
korotoyana im vedi ivainao.’

17 Go kina Iyosepayana idigo kana,

‘Moe nakae geya! Tovaindwana anetava bei
guna pakwana. Komi madabokimi sem mami
dedevina kokaluvila kona tamami yaina.’

18 Go kina Yuda idigo kana,

‘Guna tomoya, yau im pakwana kutagonégu
giyaina abdbwara. Kom Pero kovavasa
nakae go, tuwo taabu kuegamogamooguyégu.
19 Guna tomoya, boi kai im pakonayao ku-
lumadadema kam,

“Komi ma tamami be nakae mami
gomana?”

20 Tuwo kai kama,

“U, tamama ikaaiyaka, bogina ikaito-
moya go, ama gomana tayamo amoni
tamama taiyao sikaaiyaka. Ago gomanayana
tuwowona toina bogina ikamasa, tauna

sinana natuna tayamo toito ikaaiyaka go,
gomanayana tamama ina kakaya.”
21 E kom kam,

“Kotako kona gomanayana kokabi
kosouye kome agite.”
22 Go kai kama,

“Gomanayana geya itoboineyeta tamama
ikalave, govila bei tamama mana nuwomou

ikdmasa.”
23 Go kom kudigo kam,

“Neta gomanayana geya Kkosouye
komeyeta, e geya tuwaina bei Kkogitegu
bego ami witi kogimona.”

24 Tuwo kai kakaluvila kana tamama goi
kaga liliuna kulatuuwokoima tamama kalatu-
woko. 25 E niga tamama idigo kana,

“Natugowo, kokaluvila kona ada witi
tuwaina kogimona, e koma.”

26 Go kai kadigo kama,

“Geya itoboinemeta kasou kana, go sem
neta kutagona bego ama gomana taiyao
kana, bei kasou kana. Neta gomanayana
taiyao geya, korotoyana bei geya igitemeta
bego ada witi kagimona.”
27E tuwo tamagu im pakwana idigo kana,

“Komi bogina koyagoi bego monegu natu-
gowo adi taiyuwo ivenatunidi. 28 Tayamo
bogina ikalavegu, kagu, ‘Moitamo nakona
woiwoi sikani” Tuwo geya tuwaina bei
maisina agite. 29 Tauna neta natugu kon-
avenave kenao goi ivailai, e komi guna
nuwomou Kkoyato, tauna magu nuwomou
ana kadokana akamasa.”

3031 E tauna neta gomanayana ameko
kakalave go, ametava kakaluvila kana tamama
yaina, e tutayana igite natuna geya kai taiyao
geya, bei ikamasa. Bogina kuyagoi. Go-
manayana moe ana kakaya. Moeko goi ina
nuwomou bogina kayato, tauna bei mana

nuwomou ana kadokana ikdmasa. 32 Moe
moitamo. Boi tamagu yaina akatétula bei

gomanayana arugwausi. Tauyana alatuwoko
kagu,

“Neta ama gomanayana geya
akaluvileyeta, moe bei yau guna puwoya
yawoigu ana madabokina goi.”

33 E tauna guna tomoya, kutagdna bego
yau akaaiyaka im pakwana nakae go, guna
gomanayana ikaluvilamna tuwowonao taiyao.
34 Moitamo. Manakaegu bei akaluvila ana
tamagu yaina neta gomanayana geya taiyao?
Geya. Yau geya anoita, govila bei tamagu ina
kategeda agite.’

45

Iyosepa toinina itaalavaite
tuwowonao yaidi tetelina
1 Tuwo livalayana Iyosepa inove, geya ito-
boineyeta ina nuwomou itoto ina topaisewayao
madabokidi matadi goi, tuwo ilatuwokoidi kana,

‘Madabokimi kosowoduwo!’
Tuwo topaisewayadi sisowdduwo go, kina tu-

wowonao taiyao sikaaiyaka tutayana Iyosepa
toinina italavaite tuwowonao yaidi.T 2 Tauyana

T 45:1 Gui 7:13.

itdiya gagaina nakae da Itipita moetala goi
sikaaiyaka sinove be nakae kidi Pero ina vada goi
sinove. 3 E tuwowonao ilatuwokoidi idigo kana,

‘Segowo, yau Iyosepa ami gomana! Man-
akae? Tamada dedevina?’

Go kidi tuwowonao geya itoboinedita mainao
sib6bwara. Atedi iyova gagaina Iyosepa maa
yawoina pasina.

4 E Iyosepa aiyuwoina ibobwaramna kana,

‘Segowo, kobala koma kikigu.’

Tuwo moitamo sibala sima kikina goi sitaoya go,
tauyana idigo kana,

‘Yau ami gomana Iyosepa. Boi
kokaigimonegu da Itipita yaidi! 5 Go
ame taabu kokaateyova be nakae taabu
toinimi koobowodimi amo imi guinuwayana
pasina. Yaubada ietunegu ama ameko bego
avakumgoiyemi, e bei kita tomota ayaveda.
Tauna taabu komatooitégu. 6 Moitamo. Ame
logayana poyapoya ame goi tala aiyuwo
bogina ikaaiyaka go, tala ana badabada
ainima tuwaina bei sikaaiyaka. Tauna
bagula be dibayoya geya. 7 Yaubada ietunegu
avakumgoiyemi bei itoboinegu ayavemi, e bei
tubudao poyapoya ame goi sikaiyaka dedevidi.

8 E tauna komi geya koetuneguta, go sem
Yaubada ietunegu. Ina nuwonuwana goi yau
Pero ivayokoigu yau ina vada ana tolovina
be nakae da Itipita madabokidi adi tolovina.
9 Tauna ame tutayana woilimi kona tamada
kolatuwoko kami,

“Natum Iyosepa idigo kana, ‘Yaubada ina
nuwonuwana goi yau Itipita ana madabok-

ina alovinae. Woilim kusou kima yaigu.f

10 Kom bei Goseni dadavina goi kwaiyaka,

moe Itipita sinaena. Kom be natumowo be

tubumowo, im yoguyoguyao be konam mad-
abokidi. 11 Amoko goi bei amatakaavatem.

Bogina kuyagoi. Tala ainima nava bei loga

ikaaiyaka. Tauna kuma, govila bei kom be

osemowo loga kokdmasa.’ ”

12 E komi Beniyamina taiyao bogina kog-
itegu bei koyagoi bego moitamo yau Iyosepa
siyami avaadigoimi. 13 Tauna kaga liliuna
Itipita sinaena bogina kogite, e kona tamada
kolatuwoko, nakae yau da Itipita liliudi si-
wowoinegu. Tamada kolatuwoko yau koroto
toogagaigu Itipita goi. Ago woilimi kotiuko
kona tamadayana kokabi kosouye kome.’

14 Thébwara ikavava, Beniyamina ivayavau
nukotona goi iyoisi, iyowoi, e taiyao sitaiya.
15 Tkavava, Iyosepa mana tdiya tuwowonao iy-
owoiidi. Iyowoiidi ikavava, taiyao sivatétala.

16 E niga Pero livala inove bego Iyosepa senao
bogina sima, e livalayana pasina Pero mana
tovakumgoyao taiyao siuydwana. 17 E tuwo
Iyosepayana iduduwe ima idigo kana,

‘Iyosepa, semowo kulatuwokoidi konadi
ase goi sivadodoidi. Sivadodoidi ikavava,
sikaluvila sina Kenani goi. 18 Amoko goi
tamam be osemiyao sikabidi, taiyao sikaluvila
sima go, poyapoya dedevina Itipita sinaena
avinidi, e bei awoinu dedevidi sikaika.

19 Aiyuwoina kulatuwokoidi kam,

T 45:9 Gui 7:14.

“Ame nakae koguinuwe: Dedeoga ma

kaenaf bulumakau sibiubiu Itipita goi kok-
abidi, e bei monemiyao be natumiyao
itoboinedi sisowoya. Aiyuwoina tamami
kokabi kome. 20 Go geya konuwonuwoneta
konami manudi. Bogina koyagoi. Konami
dedevidi ameko Itipita goi bei kobabanedi.”’

21 E tuwo Isileli natunao nakae siguinuwe.
Iyosepa dedeoga ma kaena ivinidi nakae Pero

ilovina. Nakae adi kinare idi kenao manuna
ivinidi. 22 Koroto tamo tamo adi kwama tayamo

tayamo ivinidi go, Beniyamina siriba ana bad-
abada aito andedi (300) be nakae kwama ainima
ivini. 23 Ago tamana manuna ase yawou ietunedi
sina go, aseyadi goi Itipita konanidi dedevidi
ikailagasidi. Aiyuwoina ase bovavina yawou
toludi goi witi gagaina be nakae tamana ana
kinare ina ketoiya manuna ikailagasidi. 24 E
sikatubayasi ikavava, senao ivaduduwedi sike-
toiya go, Iyosepa idigo kana,
‘Enao goi taabu kokaumaakimakil’

25 Tuwo Itipita sikalave situko sina Kenani goi
sisiu sina tamadi Yakobo 26 silatuwoko sidigo
kadj,

‘Tamama, Iyosepa amoni, maa yawoina!

Tauyana da Itipita adi tolovina.’

Kidi idi livalayana Yakobo inove go, nukotona
iwdéwana. Ina nuwonuwana kana,
‘Tauyadi sikatubaugu.’

} 45119 Dedeoga ma kaena: Ame dedeoga gagaina ma kaena
nakae tomota itoboinedi sisowoya be nakae konadi sidodoidi.
Dedeogayana tupwana maanawena go, bulumakau sibiubiu
manukaidi siketoiya.

27 Go tutayana kaga liliuna Iyosepa iidigedi
tamadi silatuwoko be nakae dedeogayadi
Iyosepa ieetunedi igitedi, e iuydwana. 28 E
Isileli idigo kana,

‘O moitamo, imi bobwara bogina ita-
myabigu. Natugu Iyosepa woi amoni ma
yawoina ikaaiyaka. Bei ana agite, govila bei
geya agiteyeta go, akamasa.’

46

Yakobo ina bodao ikabidi, taiyao sina Itipita
tetelina

1 E tuwo Isileli itaoya konana ikatubayasidi.
Ikatubayasidi ikavava, e ina bodao taiyao sike-
toiya sina asa Bera Siva goi. Amoko goi
yoguyogu ikabidi, ikaumatedi ikailagasidi aba
kasala goi igabudi, ikasaledi Yaubada yaina.
Ame Yaubadayana yaina tamana Aisake nakae
boi isaakululu. 2 E sabamgo goi Yaubada ina
Isileli ikatuwoini idigo kana,

‘Yakobo! Yakobo!
‘U, yau amegu’, Yakobo kaena.

3 E Yaubada idigo kana,

‘Yau Yaubada. Yau yaigu tamam boi isaaku-
lulu. Taabu kuumatoita bego kusou kuna
Itipita goi. Moitamo. Amoko goi bei akisailim,
e bei tubumowo boda tayamo gagaina. 4 Yau
bei avakitaum tutayana kusou kuna Itipita
goi. Go niga bei tubumowo akaluvilemneidi
poyapoya ame goi sikaiyaka. E kina go natum
Iyosepa im tuta amasa goi bei 1kaa1yaka yaim,
e bei itoboine matam itapopoli.’

> E tuwo Yakobo imasisi. Imasisi vanuwo
itomo, itaoya, dedeogayadi boi Pero ieetunedi goi

isowoya itulaga tubunao be natunao monediyao
taiyao. Sisowoya ikavava, Bera Siva sikalave.
6 Idi yoguyoguyao be konadi liliudi Kenani goi
sibaabanedi, sikabidi, e sinavedi Itipita goi.
7 Yakobo natunao be tubunao liliudi inavedi
Itipita goi.t
8 E ame Isileli natunao be tubunao koroto madi
bodayauwo sina Itipita. Yoidi ame nakae:
Rubeni moe Yakobo ina botomoya. 9 E Rubeni
natunao koroto yoidi ame nakae:
Enoki, Palu, Esironi be Karami.
10 E Simioni natunao koroto yoidi ame nakae:
Yamweli,{a Yamini, Owadi, Yakini, Sokarafb
be Saulo.f Sauloyana sinana Kenani vav-
inaina.
11 E Livai natunao koroto yoidi ame nakae:
Gerasoni, Kowate be Merari.
12 E Yuda natunao koroto yoidi ame nakae:
Era, Onani, Seile, Peresi be Serako.f Ego Era
be Onani Kenani goi sikdmasa.

Peresi natunao koroto ame nakae:
Esironi be Kamla. o
13 E Isakara natunao koroto yoidi ame nakae:

Toli, Puva, Yobit be Simroni.

T 46:7 Gui 7:15. ¥ 46:9 Enoki: Koroto adi taivasi Buki
Kimaasabaina goi yoidi Enoki. (1) Keni natuna (Abv 4:17). (2)
Yeredi natuna (Abv 5:18-24). (3) Midiyani natuna (Abv 25:4). (4)
Rubeni natuna (Abv 46:9). fa 46:10 Yamweli: Ame youyana
Yoy 26:12 goi moe Namweli. b 46:10 Sokara: Ame youyana
Yoy 26:12 goi moe Seraki. | 46:10 Tat 6:15; Yoy 26:12-13.

46:12 YOy 26:19. i 46:13 Yobi: Ame youyana YOy 26:23
gOi moe Yasuvi.

14 E Sebuloni natunao koroto yoidi ame nakae:
Seredi, Eloni be Yaliyela.

15 Amo Yakobo natunao koroto nakae natuna
vavina Daina Padani Aram goi Reya ivenatunidi.

Natunao be tubunao liliudi Reya goi adi bad-
abada tetiteri (33).
16 E Gadai natunao koroto yoidi ame nakae:
Sipiyoni,fa Agi, Suni, Esiboni,¥b Eri, Arodi be
Areli.t
17E Aseri natunao koroto yoidi ame nakae:
Imna, Isiva, Isivi, Bariya. Ego niudi yoina
Seraka.
Bariyayana natunao koroto yoidi ame nakae:
Keveri be Malikiyeli.

18 Amo Yakobo natunao koroto Silipa ivenatu-
nidi. Boi Silipayana Lebani ina padkwana go,
natuna Reya ivini. Yakobo natunao be tubunao
liliudi Silipayana goi adi badabada yawou ain-
ima tayamo.

19 E Yakobo monena Reitiyeli natunao ko-
roto adi taiyuwo ivenaatunidi yoidi Iyosepa be
Beniyamina. 20 E Itipita goi Iyosepa monena
Asenati ivenatuna, natunao koroto adi taiyuwo,
Manase be Eparaim. Asenati tamana Potipera,
tauyana Tonuwala asa Oni goi.f

21 E Beniyamina natunao koroto yoidi ame

nakae:
Bela, Bekeri, Asibela, Gera, Namani, Ei, Rose,
Mopima, Kupim be Aridi.

fa 46:16 Sipiyoni: Ame youyana Yoy 26:15 goi moe Saponi.
b 46:16 Esiboni: Ame youyana Yoy 26:15,16 goi moe Asani.
T 46:16 Yoy 26:15. T 46:20 Abv 41:50-52.

22 Amo Yakobo natunao koroto Reitiyeli ive-

natunidi. ~Yakobo natunao be tubunao mad-
abokidi Reitiyeli goi adi badabada yawou aivasi.

23 E Dani natuna koroto yoina Kosim.
24 E Napatali natunao koroto yoidi ame nakae:
Yasiyela, Guni, Yeseri be Silem.

25 Amo Yakobo natunao Kkoroto Bila ivenatu-
nidi. Boi Bilayana Lebani ina padkwana go,
Reitiyeliivini. Yakobo natunao be tubunao liliudi
Bila goi adi badabada ainima aiyuwo.

26 E Yakobo natunao be tubunao liliudi taiyao
sina Itipita goi adi badabada sikstisikisi (66). Go
natunao monediyao geya sikatuyaividita. 27 Ego
Iyosepa natunao adi taiyuwo Itipita goi sibibina.
Neta kidi taiyao Yakobo ina bodao liliudi sina

Itipita goi adi badabada seventi (70).f

Yakobo mana bodao Itipita goi

28 E Yakobo natuna Yuda ietune ina Iyosepa
goi bego tauyana Goseni ina kenao ikatukede.
Tuwo nakae iguinuwe. Ikavava, ikaluvila
ima, e madabokidi taiyao sisowéduwo Goseni
dadavina goi, moe Itipita sinaena. 29 Tutayana
sisowdduwo, Iyosepayana ina pakonayao ina
sariyota sikatubayasi. Ikavava, e ituko ina
Goseni dadavina bego tamana ivalobode. E
isowoduwo Goseni dadavina goi ikandobala
tamana igite, isou ina tamanayana ivayavau
nukotona 1iyoisi, iyowoi go, itdiya tuta
maanawena. 30 Go Isileli natuna Iyosepa
ilatuwoko idigo kana,

T 46:27 Tat 1:1-5; Gui 7:14.

‘O natugu! Ame tuta itoboinegu magu
tuboina akdmasa. Toinigu matagu goi bogina
agitem kom maa yawoim, tauna auyawana
gagaina.’

31 E Iyosepa tamana be senao ilatuwokoidi idigo
kana,

‘Tamagu be segowo, ame tutayana ana Pero
alatuwoko kagu,

“Segowo boi Kenani goi sikaaiyaka bogina

sima. 32 Tauyadi sipi adi tomatakavata. Idi

paisewayana goi yoguyogu liliudi simatakaa-

vatedi. Idi yoguyoguyao madabokidi, idi

sipi, idi goti be idi bulumakau nakae konadi

liliudi bogina simedi.”

33 E tauna tutayana Peroyana iduduwemi, e
kona bei ilumadademi kana,

“Kaga imi paisewa?”

34 E komi kodigo kami,

“Kai im pakonayao yoguyogu adi
tomatakavata boi nimatu tubumao nakae

ima ame tuta.” o )
Neta nakae kobobwara, bei itagonemi

Goseni goi kokaiyaka. Bogina koyagoi. Da
Itipita yoguyogu adi tomatakavatayao sinumo-
laitedi’

47

Iyosepa tamana be tuwowonao
sisiu Pero sigite tetelina

12 E tuwo Iyosepa tuwowonao adi tainima
ikinavedi taiyao sina Pero yaina go, Iyosepayana
igimisiu ina Pero ilatuwoko idigo kana,

‘Guna tomoya, tamagu be segowo Kenani goi
bogina sima. Idi yoguyoguyao be konadi liliudi
nakae simedi. Ame tuta Goseni dadavina goi
sikaaiyaka.

Ibobwara ikavava, isowéduwo senaoyadi adi
tainima ikabidi imedi Pero matana goi ivagi-
takoidi. 3 Tuwo Peroyana idigo kana,

‘Komi kaga imi paisewa?’

‘Ima tomoya, kai ima paisewa sipi adi
tomatakavatayao nakae tubumao boi nimatu’,
kidi kaedi.

Kadi,

4 ‘Kama ameko goi kasuvadavada. Ima
poyapoya bogina ilogoyo, tauna ima yoguyo-
guyao geya avadimo. Bogina kuyagoi. Kenani
goi loga gagaina. Go ima tomoya manakae?
Kutagona bego Goseni goi kakaiyaka gea geya?”

5 E Pero idigo kana,

‘Iyosepa, tamam be semowo bogina
simekoim. 6 Bogina atagona. Ava poyapoya
Itipita goi kugite dedevina yaidi, e toinim
kulovina. Neta latuwom bego Goseni goi
sikaaiyaka, dedevina. Ago neta yaidi goi
maniyedi idi nanamsa gagaina yoguyogu
manudi, e kuvayokoidi kidi yau guna
yoguyoguyao adi tomatakavatayao.’

7 E Iyosepa ina tamana Yakobo ikabi ime
Pero matana goi ivagitako go, kina Yakobo Pero
ikaipakuye. 8 E Pero idigo kana,

‘Alvina am tala?’

9 ‘Poyapoya ame goi atuliyaliya tala ana
badabada tayamo andedi teti (130). Guna
talayadi geya sibadebadeta go, talayadi goi

mou badabadaidi ababanedi. Yau guna tala
geya tubugowo nakae geya. Kidi adi tala
maanawedi’, Yakobo kaena.
10 Tuwo Yakobo aiyuwoina Pero ikaipakuye.
Ikavava, Pero ikalave go, isowdduwo ina.

11 E Iyosepa iguinuwe nakae Pero idige. Poy-
apoya dedevina toina Itipita goi tamana be senao
ivinidi. Poyapoyayana moe Ramasesi goi. Ra-
masesiyana youyuwoina moe Goseni. 12 Ivinidi
ikavava, tamana, senao be idi bodao ivaitedi. Adi
boda ana badabada nakae, e avadi nakae ivinidi.

Iyosepa poyapoya iigimona tetelina

13 E Itipita goi be nakae Kenani goi awoinu
geya, geya toina. Logayana ivakaigaga toina,
tauna Itipita be Kenani goi tomota bogina
sineneta logayana pasina. 14 E tuwo Iyosepa witi
ikaigimona da Itipita yaidi be nakae da Kenani
yaidi. Ago idi mani ikabidi, ietunedi sina Pero
ina vada goi. 15 Tutayana da Itipita be nakae da
Kenani idi mani ikavava, e da Itipita liliudi sideli
sima Iyosepa silatuwoko sidigo kadi,

‘Iyosepa, avama kuvinima. Manakae? Bego
matam goi kakamasa? Kai ima mani bogina
ikavaval’

16 E Iyosepayana idigo kana,

‘Neta imi mani ikavava, e imi yoguyoguyao
komédi bei tatalamapu. Imi yoguyoguyao
kovinigu go, yau awoinu avinimi.’

17E tuwo moitamo, idi yoguyoguyao sikabidi: Idi
osi, idi sipi, idi goti, idi bulumakau be nakae idi
ase. E sikabidi, simedi, Iyosepa sivini go, awoinu

ivinidi. Tuwo amo talayana goi idi yoguyoguyao
liliudi sitalamapuyedi avadi manuna.

I8 E tutayana amo talayana ikavava, da Itipita
sikaluvila sima Iyosepa silatuwoko sidigo kadi,

‘Ama tomoya, ima mou geya kavamouyeta
kom yaim. Ima mani bogina ikavava, ima
yoguyoguyao liliudi bogina kwabidi. Tauna
konama liliudi sikavava, go sem ima poyapoya
ikaaiyaka be nakae kai amema kakaaiyaka.

19 Manakae?  Latuwom bego matam goi

kakamasa be nakae ima poyapoya ilogoyo?

Kai kugimonéma bei kai Pero ina pakonayao.

Ima poyapoya nakae kugimonédi. Ago awoinu

kuvinima kakaika be nakae witi kutukutuna

kuvinima kana kabdagula kom manum, e bei
kai ma yawoima be nakae poyapoya geya
ilogoyoita.’

20 Tuwo poyapoya ana madabokina Itipita
goi Iyosepa igimonedi Pero ina poyapoya. Da
Itipita liliudi idi poyapoya sikaigimonedi. Bogina
kuyagoi. Logayana ivakaigaga toina. Tauna poy-
apoyayana ana madabokina moe Pero ina kaba
lovina. 21 Ago tomota liliudi Itipita goi, e Iyosepa
ikabidi kidi Pero ina pakonayao. 22 Ego kidi
Tonuwala idi poyapoya geya sikaigimonedita.
Moitamo. Tala tamo tamo Pero witi ikaiguyau
yaidi goi. E kidi idi kaiguyauyana bogina yoiyadi,
tauna loga geya sikamaseta. Ame pasina idi
poyapoya geya sikaigimonedita.

23 E da Itipitayadi kina Iyosepa ilatuwokoidi
idigo kana,

‘Kondove. Ame bogina imi poyapoya ag-
imonedi be nakae agimonemi komi Pero

ina pakonayao. Gwa, imi witi kutuku-
tudi avinimi kona kobagula Pero manuna.
24 Go tutayana kodibayoya, dibayoyayana
kokaiguyauye guguna ainima ainima go,
guguna tayamo Pero kovini. Ago guguna
aivasi moe komi imi kutukutu be nakae avami,
komi be nakae natumiyao.’
25 Kidi sidigo kadi,
‘Bogina kuyavema! Bogina kukanuwoiyema.
Go ima tomoya, kai bei Pero ina pakwana.’
26 Tuwo amo tutayana Iyosepa lovina tayamo
Itipita goi iyato. Lovinayana ame nakae:
Tutayana tomota sidibayoya, dibayoyayana
sikaiguyauye guguna ainima ainima go,
guguna aivasi toinidi manudi, tayamo moe
Pero manuna. Lovinayana nava ame tuta
ikaaiyaka. Tonuwala idi poyapoya kaka
Pero geya ikabiyeta. Tauna lovinayana geya
sikabikaoneyeta.

27E Isileli ina bodao Itipita goi silokasa go, moe
asa Goseni dadavina goi. Amoko goi poyapoya
sivinidi, e sisusadila, bogina sibadabada.

Yakobo ina kawanoi
ina valiwoga manuna tetelina
28 E Yakobo Itipita goi ikaaiyaka tala ana bad-
abada seventin (17) go, ana tala ana badabada
madabokina bogina tayamo andedi potiseven
(147). 29 E kina ina lotéwana ilotowo bego
tuta giyaina bei ikdmasa. Tuwo natuna Iyosepa
iduduwe ima ilatuwoko idigo kana,
‘Iyosepa, neta itoboinegu im kanuwoiya
ababane, e nimam kuvaisiu dibuwatugu

kuyo0isi go, Yauwe matana goi kukatotula bego
kukubunuwegu be nakae kom aba numisa yau
yaigu. Guna kawanoi bego taabu Itipita goi ku-
valiiwogégu, 30 go sem tutayana akdmasa ana
tamagowo yaidi, e wowogu kunave tauyadi adi
valiwoga goi kuvaliwogégu. Adi valiwogayadi
Kenani goi sikaaiyaka.’

‘Nakae bei aguinuwe’, Iyosepa kaena.f

31 E Isileliyana idigo kana,
‘Kukatdtula yaigu bego nakae bei kuguin-

uwe.’
Tuwo Iyosepa ikatotula. Ikatotula ikavava, e

Yakobo nukotona iuyawana, ina kaba masisi goi
ivatuguyala isakululu Yaubada yaina.

48

Yakobo tubunao ikaipaakuyedi tetelidi
1 E sikaaiyaka, sikaaiyaka, aaa, tomota
maniyedi sima Iyosepa silatuwoko sidigo kadi,
‘Iyosepa, tamam ikatowana.’
Tuwo natunao Manase be Eparaim ikabidj,
taiyao sina tamana sigite. 2 Tuwo sina
sisowoduwo, e tomota sisiu Yakobo ina vada goi
silatuwoko sidigo kadi,
‘Yakobo, natum Iyosepa bogina ima.’
Tuwo livalayana inove, e ina togaga igidigidi, ina
kaba masisi goi itusobu. 3 Ikavava, Iyosepa isiu
go, tamana idigo kana,
‘Iyosepa, boi nimatu asa Lusi goi Kenani
sinaena, Yaubada Tokalika toinina isowoduwo
yaigu,T e ikaipakuyegu, 4 idigo kana,

T 47:30 Abv 49:29-32, 50:6. T 48:3 Abv 28:13-14.

“Kunove. Bei akisailim, e bei tubumowo
badabadaidi. Tauyadi goi boda ituli ituli
bei sisow6duwo. Ame poyapoyayana tubu-
mowo bei avinidi; ikaiyako vata yaidi.””’

5 Yakobo tuwaina kana,

‘Iyosepa, tutayana nava geya amaita ameko,
kom natumowo Manase be Eparaim Itipita goi
sibibina, e adi taiyuwo ame tuta avanatunedi,
tauna tauyadi natugowo nakae Rubeni be
Simioni. 6 E ava gogomanava tuwaina sibibina
yaim, e kidi kom natumowo. Amo natu-
mowoyadi tubudiyao adi kaiguyau poyapoya
moe Manase be Eparaim idi poyapoya goi
sikabidi. 7 E ame nakae aguinuwe sinam ina
kamasa pasina. Boi asa Padani akalave ama
Kenani asiu. Ego Eparati kenaoina goi sinam
Reitiyeli ikdmasa.T Tuwo amoko goi tauyana
avaliwoge. Ego nuwogu imou gagaina, tauna
ame pasina natumowo akabidi’

(Ego niga Eparatiyana sivayou Bedeliyema.)
8 E tutayana Isileli ikandobala, Iyosepa natu-
nao igitedi idigo kana,

‘Ame ava gogomanava?’

9 ‘Ame natugowo Yaubada ivinigu’, Iyosepa

kaena.
Isileli idigo kana,

‘Kumeédi matagu goi bei akaipakuyedi.’
10 Ego Isileli matana bogina sikau unana bogina
ikaitomoya, tauna giyaina igita. Tuwo Iyosepa
natunao imedi tamana matana goi sitaoya. E
Yakobo iyowoiidi be ivayavaudi. 11 Isileliyana
idigo kana,

T 48:7 Abv 35:16-19.

‘Iyosepa, bol anuwonuwana geya tuwaina
bei agitem go, Yaubada bogina itagona bego
kom ma natumowo agitemi.’

12 E tuwo Iyosepa natunao ikabimneidi
ikaibaledi go, kina aena ivatuguyala,
ikanakabobo tamana yaina. 13 Ikanakabobo
ikavava, natuna Eparaim ikaibale Isileli kekelina
goi itaoya go, Manase ikaibale Isileli kakataina
goi itaoya. Moe unana Manase botomoya. 14 E
Isileli nimakakataina iyosale, e Eparaim dabana
iyoisi go, Eparaimyana bogomane. E nimana
kekelina iyosale Manase dabana iyoisif go,
Manaseyana botomoya. 15 Ikavava, Iyosepayana

ikaipakuye,t idigo kana,

‘Boi nimatu tamagu Aisake be tubugu Eberamo
idi ketoiya dedevina Yaubada matana goi.
Yawoigu ana madabokina goi Yaubadayana
guna tomatakavata
nakae sipi adi tomatakavata.

16 Boi Tauyana anerose nakae vailai goi iyavegu.
E guna kawanoi amo Yaubadayana yaina goi
bego natumowo ikaipakuyedi,

e bei tomota yau yoigu siyagoi
be nakae tamagu Aisake be tubugu Eberamo
yoidi
siyagoidi gogomanayadi pasidi.

148:14 Idi sinapu tutayana koroto natuna ikaipakuye

ame nakae: Nimakakataina goi botomoya iyoisi. ¥ 4815
Ikaipakuye: Yakobo natuna Iyosepa ikaipakuye moe nakae
Iyosepa natunao ikaipakuyedi. Neta Yakoboyana tubunao
ikaipakuyedi moe nakae tamadi Iyosepa ikaipakuye.

E tutayana sisusaila,
tubudiyao badabadaidi poyapoya ame goi.’

17 E Iyosepa ikandobala tamana igite ibagala
unana nimakakataina goi Eparaim dabana iyoisi.
Tuwo ona ikai, e nimanayana iyoisi, ikigagi bego
ikaidamane Manase dabana goi, 18 e idigo kana,

‘Tamagu, moe nakae geya. Ame Manase
botomoya. Itoboine nimakakataim goi dabana
kuyoisi.’

19 Go kina tamanayana ikatae idigo kana,

‘Natugu, bogina ayagoi. Tauyana nakae
bei isusaila boda tayamo gagaina nakae ina
lovina bei itogaga. Go sem kina bogomane
bei ivakaigagasave be nakae tauyana yaina goi

boda badabadaidi bei sisowéduwo.’
20 Tuwo ikaipakuyedi, idigo kana,

‘Neta tubugowo sikaipaku,
yoimi goi bei sikaipaku kadi,
“Yaubada bei ivaitem nakae boi Eparaim be
Manase ivaitedi.”’

Tauna moe nakae Eparaim siyana Manase
ivakumgoiye.T
21 E Isileli Iyosepa ilatuwoko idigo kana,
‘Iyosepa kunove. Giyakainava bei akamasa
go, Yaubada bei ivakitaum. Tubumowo bei
ikaluvilemneidi sina tubudao idi kasa goi. 22 E
amoko goi poyapoya yoina Sekem semowoyadi
geya avinidita, go sem moe kom avinim.

T 48:20 Ibe 11:21.

Asayana boi yaviya goi akabi Emori tubunao
yaidi.’

49

Yakobo natunao ikaipakuyedi tetelina
1 E Yakobo natunao iduduwedi sima idigo
kana,
‘Koma kotunibisigu bei alatuwokoimi kaga
bei isowoduwo yaimi.

2 Natugowo,
Koma yau tamami Yakobo kotaiyakekégu.
Yau tamami Isileli guna livala konove.

3 Rubeni,

Kom guna botomoya, guna togaga.
Kom guna togagayana goi agimivenatunim;
agitem kom guna togaga ana kaba kinana.

Natugowo yaidi goi kom yoim gagaina
be nakae kom totogaga.
4 Kom sdkala gagaina nakae idaudau go,
tomota geya itoboinedita sikabikunuim.
Go boi monegu aiyuwoina kumasisiye.
Moeko goi kugieomaemaegu.
Tauna am gomanao geya kutobusavedita.

5 Simioni be Livai,
Komi imi sinapu sivavasa.
Boi imi sisi koyatakoidi imi kaipiyama
guinuwa goyogoyoina manuna.
6 Boi imi egamogamogu goi koroto kokaumatedi
be nakae mami uydwana bulumakau
kolauibesoidi.

Tauna imi sinapu kotulutulu.
Geya latuwogu bego asiuko;
geya latuwogu bego akabivekoveko kidi taiyao.
7Imi egamogamogu ivakaigaga
be nakae geya imi nuwokapisimo;
tauna imi egamogamoguyana pasina
akatubolatemi.
Komi alivisimi guna bodao yaidj;
tubumiyao bei akausapesapedi guna bodao
yaidi goi.

8 0 Yuda,
Semowo bei siyapaliyem.
Im kaleyayao bei siwo go,
kom bei kutogagasavedi.
Semowo aedi bei sivatuguyala kom yaim.

9 Kom laiyoni natuna nakae.f
Laiyoni ina sinapu ame nakae:
Yoguyogu tayamo ikani ikavava,
ikaluvila ina kebana goi imasisi.
Koroto simatoita bego siwoini;
tauna geya vatau tayaamo bei ima ilauim.

10 Kom mam lovina go,
lovinayana bei ikaiyako vata am dala yaina.
Koroto tayamo am dalayana goi bei ilovina

ana kadokana Tokalibubunayana ima
ikalibubuna

T 49:9 Yoy 24:9; Nuw 5:5.

be nakae tomota liliudi sopana sikabikaone.}
11 Tauyana bei toesaesa,
nakae ina oine buyalina keuwoina dedevina

_ badabada isaki toina.
Tauna itoboine oine buyalina goi ina ase

bonatuna isiko,

e keuwoina ikaika.
Ailyuwoina ina oine gagaina,
tauna itoboine oineyana goi ana kwama
inikina.

12 Tauyana koroto gumaboina ame nakae:
Oine bwaena ana nim ivakaigaga,
tauna matana ivakayakaya.
Aiyuwoina bulumakau nununa bwaena ana
nim ivakaigaga,
tauna salana sivapopowou.}

13 Sebuloni,
Kom négwasa kikina goi bei kwaaiyaka.

Im kasa aolaoina dedevina.
Im tiwana ina asa Saidoni goi.

14 Tsakara,
Kom ase toogagaidi nakae.

 49:10 Ame talavaitayana Devida be Yeisu manudi unana
adi taiyuwo Yuda tubunao. Mainao Devida lovina ikabi, e
ikaiyaka tuta maanawena (2Sa 2:4, 5:3). Ago niga Yeisu ibibina,

lovinayana ikaiyako vata kina yaina (Luk 1:32-33). f 49:12 Ame
tomwanayadi adi yagoina ame nakae: Toesaesayana ina esaesa
gagaina, tauna itoboine ina ase isiko oine buyalina goi unana
keuwoina badabada isaki. Geya inuwonuwoneta buyalayadi
manudi. Neta aseyana ikdika, tuwo dedevina unana badabadaidi
sikaiyaka. Oine ana maisa gagaina go, tauyana toesaesa nakae
itoboine oineyana goi ana kwama inikidi.

Aseyadi asa nauyayanaidi goi simasisi
siwaiwasi.
15 Kom aba waiwasiyana
bei kugite dedevina nakae kuuyaone.
Tuwo bei kutagona
paisewa moumouna kuguinuwa go,
kom bei tomota idi pakwana.

16 Dani,
Kom bei totakinona
dala tamo tamo Isileli sinaena,
nako todedevidi, nako toogoyoidi kutakinoidi.

17 Kom bei moteta nakae.
Moteta ina sinapu ame nakae:

Itamumu limou sinaena

ana kaddkana koroto ma osina¥ ilokoina ima.
Motetayana bei isowdéduwo osi aena ikani,

tauna korotoyana ikapusi isou.
Kom motetayana nakae
bei im kaleyayao kuvasobusobuyedi.’

18 E Yakobo ikawanoi idigo kana,
‘Yauwe, im yava atuuyaosi!’
19 E tuwaina natunao ilatuwokoidi idigo kana,

‘Gadai,
Tovainawana bei siwo yaim
bego sivaindwana.
Ago tovainawanayadi bei sisiya
unana kuvatapiyedi.

I 49:17 Koroto ma osina: Osi yoguyogu tayamo go, gagaina
nakae tomota itoboine isowoya.

20 Aseri,

Kom im tanuwo bei iloboina.
Tauna im dibayoya gagaidi bei kubabanedi.

Avam kuvaipolu dedevina
moe guyaguyauwo itoboinedi sikaika.

21 Napatali,
Yoguyogu woiwoi idi sinapu ame nakae:
Toinidi silovina;
nako latuwodi sina, e moe sina.

E kom nakae. )
Ago natumowo nakae idi sinapu dedevina.

22 Tyosepa,
Kom ase woiwoi tayamo nakae

doelu kikina. _
Nakae ase bonatuna nakae koya tagatagagina

goi.

23 Im kaleyayao gamodi sigoyo,
tauna idi sau goi siginubasim
nakae sivatapiyem.

24 Go kom bei kutaoyakavata
nakae nimam sitogaga Yaubada,
Tauyana yau Yakobo guna TotogagaT, pasina.
Tauyana yau Isileli guna Tomatakavata
nakae guna Gurewa
25 nakae yau guna Yaubada.
Tauyana bei ivaitem.

Tauyana Tokalika bei ikaipakuyem.
Ina kaipakuyana ame nakae:
Kuwana dedevina bei isou,
ami bwae doelu goi ikaubobdbwala.

T 49:24 Sam 132:2; Ais 49:26, 60:12.

Natumowo badabadaidi bei sibibina.
E nakae im yoguyoguyao sisusaila.

26 Nakonakae Yaubada bei ikaipakuyem,
e aipakuyana bei tubugu be tamagu
adi kaipaku idedevinasavedi.
Akawanoi Yaubada yaina
bego ame aipakuyana ikaaiyaka yaim
unana kom semowo kutobukukuyuidi.

27 Beniyamina,

Kom weiniya woiwoi sasasaidi nakae.
Nobuyana goi im kaleyayao kukaumatedi
nakae weiniya woiwoi yoguyogu sikaumatedi.
Go lavilavi goi konadi kukaiguyauyedi semowo
yaidi
nakae woiwoiyadi yoguyogu iwoina
sikaiguyauye sediyao yaidi.’

28 E ame taudi dala yawou aiyuwoi Isileli
goi sisowoduwo. Ame nakae Yakobo natunao
ikaipakuyedi. Boi kidi idi sinapu igitedi, e tauna
nakae ikaipakuyedi.

Yakobo ina kamasa tetelina o
29 Yakobo ikaipakuyedi ikavava, idigo kana,

‘Natugowo, giyakainava bei akdmasa
ana tamagu be tubugowo yaidi. Tutayana
akdmasa ikavava, wowogu kokabi konave
tamagu be tubugowo taiyao kovaliwoge.
Tauyadi adi valiwoga moe tukubu sinaena Eta

} 49:28 Dpala yawou aiyuwo: Yakobo youyuwoina moe Isileli
(Abv 35:10). Ago natunao adi badabada yawou aiyuwo. Natu-
naoyadi dala yawou aiyuwo unadi nakae. Tauna dalayadi yoidi
moe natunaoyadi yoidi.

tubuna Epironi ina poyapoya goi. 30 Epironi
ina poyapoyayana moe Kenani sinaena tayamo
asa giyaina yoina Makipela. Makipelayana
moe Mamre kikina. Boi nimatu tukubuyana
be nakae poyapoyayana Eta tubuna Epironi
yaina Eberamo igimonedi.f 31 Amoko goi
Eberamo ma monena Sera adi valiwogafa be
nakae Aisake ma monena Ribeka adi valiwoga
sikaaiyaka.Tb E tukubuyana goi boi Reya
nakae avaliwoge. 32 Ego poyapoya be tukubu
Eta tubunao goi Eberamo igimonedi. Tauna
amoko goi kovaliwogégu.’
33 E Yakobo natunao ilatuwokoidi ikavava,
imasisimna go, yawoina ikavava, e ina tamana
be tubunao yaidi goi.t

50

Yakobo ina valiwoga tetelina

1 Tuwo Iyosepa isou tamana ivayavau, ma-
nuna itadiya be iyowoi. 2 Itaiya ikavava, itaoya
ina pakonayao sakava ana tokatubayasi ilatu-
wokoidi idigo kana,

‘Kbna putuma kokabi, kome tamagu
wowona kokatubayasi ina valiwoga manuna.’
Tuwo moitamo tauyadi sima tamana Isileli
wowona sikabi, sikatubayasi ina valiwoga ma-

T 49:30 Abv 23:3-20. T@ 49:31 Abv 25:9-10. 1D 49:31 Abv
35:29. T 49:33 Gui 7:15.

nuna.f 3 Maliyalina ana badabada poti (40) goi
sipaaisewa, wowonayana sikatubayasi. Bogina
kuyagoi. Kidi da Itipita idi sinapu moe
maliyalina ana badabada poti (40) goi wowana
ana katubayasi siguuinuwe. Da Itipita madi
nuwomou maliyalina ana badabada seventi (70)
goi Yakobo manuna sitaiyakuwokuwala.

4 E tutayana idi taiyakuwokuwala ikavava,
Iyosepa ina Pero ina tovaitayao ilatuwokoidi
idigo kana,

‘Neta itoboinegu imi kanuwoiya ababane,
latuwogu bego kona guna livala konave Pero
goi. Livalayana kolatuwoko kami,

> “Boi tutayana tamagu giyakainava bei
ikdmasa, latuwona akatdtula bego Kenani

goi avaliwoge.t Valiwogayana toinina
bogina ikatubayasi. Tauna kutagonégu ana
tamagu avaliwoge. Avaliwoge ikavava, bei

akaluvila.”” _ o
6 Tuwo moitamo sina Pero livalayana sivini, e

tauyana idigo kana,
‘Kona Iyosepa kolatuwoko kami,
“Dedevina, kina tamam Kkuvaliwdoge

nakae boi im katotula.””
7 Tuwo Iyosepa ina tamana ivaliwoge. Pero

ina tovakumgoyao paakonidi liliudi be koroto

¥ 50:2 Da Itipita idi sinapu valiwoga manuna ame nakae:
Geya latuwodi tokdmasa wowona iddura. Tauna sikabi, sidabe.
Sidabe ikavava, kaga liliuna sinaena sikabi; sileuna, ikaikaina,
atena, nuwena be nuwamagina sikabidi, sikalavedi. Ago
maliyalina tamo tamo wowona goi medisini o alova sisina sikikili.
Ame nakae siguinuwe maliyalina ana badabada poti. Nakae
siguinuwe bego tomata wowona geya idaureta. T 50:5 Abv
47:29-31.

gagaidi be nakae da Itipita adi guyaguyauwo
taiyao sina. 8 Iyosepa ina bodao liliudi, nakae
senao madi bodayauwo be nakae tamana ina bo-
dayauwo go, natudiyao be idi yoguyoguyao tau-
diva Goseni goi sikaaiyaka. 9 E koroto maniyedi
sariyota goi sisowoya be nakae maniyedi osi goi
sisowoya taiyao sina. Tauna boda gagaina sina
Kenani. 10 E madabokidi siketoiya. E sina asa
Etada goi, moe Iyoridani kikina. Amoko goi
witi ana kaba kausapisdpina ikaaiyaka. Tuwo
sisowoduwo, madabokidi niyadi gagaina goi
sitaiyakuwokuwala. Maliyalina ainima aiyuwo
kina Iyosepa ilibu tamana manuna. 11 Go da
Kenani sikandobala tomota idi taiya Etada goi
sigite sidigo kadi,

‘Kogita! Da Itipita sitaiyakuwokuwala.’
Tuwo moe pasina asayana yoina Ebeli Mis-
araim.f Moe Iyoridani koiboga dadavina.

12 E tuwo Yakobo natunao siguinuwe nakae
tamadi idige. 13 Wowona sikavale sinave Kenani
goi sivaliwoge tukubu sinaena. Tukubuyana
ikaaiyaka Makipela goi, moe Mamre kikina.
Tukubuyana be poyapoyayana Eberamo igi-
monedi Eta tubuna Epironi yaina.t 14 E Iyosepa
kidi tamadi sivaliwoge ikavava, boda taiyao
sikaluvilamna sina Itipita goi.

Iyosepa senao simaatoite tetelina
15 E Yakobo ina kdmasa mlina, Iyosepa senao
sinuwokubukubu, e sidigo kadi,

} 50:11 Ebeli Misaraim: Ame youyana ana yagoina moe da
Itipita idi taiyakuwokuwala. T 50:13 Gui 7:16.

‘Nakona Iyosepa nava gamona igoyogoyo, e
bei ikaoliliveda boi ida guinuwa pasina, tuwo
ame tutayana bei ida goyo yaina ikatumapu.

Bei manakaeda?’
16 Tuwo livala sietune ina Iyosepa yaina sidigo
kadi,

‘Boi tamam nava maa yawoina lovina
tayamo ivinima. 17 Tauyana idigodigo bego
kalatuwokoim itoboine kai tuwowomowo
ima kadoinana yaim kunuwotao. E tuwo

kakawanoi kai tamam _ina Yaubada ina
pakonayao ima bagala yaim kunuwotao.’

Go livalayana Iyosepa inove, nuwona imou
gagaina, itdiya. 18 E senao sima aedi si-
vatuguyala tauyana matana goi go, sidigo kadi,

‘Kai im pakonayao.’

19 Go kina Iyosepayana idigo kana,

‘Geya komatoiteguta geya. Manakae? Yau
Yaubada? Geya! 20 Komi boi bego goyo
koguinuwe yau yaigu go, Yaubada ina nu-
wonuwana bego dogoi dedevina isowdduwo.
Dogoiyana moe tomota badabadaaidi ayavedi
nakae bogina kogite. 21 E tauna geya Kko-
matoiteguta geya. Komi ma natumiyao bei

amatakavatemi.’ . .
Tuwo nakae ikipaiwoledi be nakae atedi ivapatu-

patudi.

Iyosepa ina kamasa tetelina

22 E Iyosepa Itipita goi ikaaiyaka senao taiyao.
Tutayana ikamasa ana tala tayamo andedi
ten (110). 23 Ego nava maa yawoina natuna
Eparaim natunao be tubunao igitedi. Aiyuwoina
natuna Manase natuna koroto Makiri natunao

igitedi. = Tutayana Makiri natunao sibibina,
Iyosepa sivini ivanatunedi.
24 E Iyosepa senao ilatuwokoidi kana,

‘Giyakainava bei akamasa go, Yaubada bei
iwo ivaitemi. Tubumiyao bei ikabidi, inavedi
poyapoyayana boi ikaatotule Eberamo, Aisake
be Yakobo yaidi’

25 Jyosepa ibobwaramna idigo kana,

‘Moitamo Yaubada bei iwo ivaitemi go, ame
tuta kokatotula yaigu bego tutayana Yaubada
ikabimi, e lulugu kokabidi konavédi Kenani
goi kovaliwogédi.’f

Senaoyadi moitamo sikatétula. 26 Tuwo Iyosepa
ikamasa go, ana tala tayamo andedi ten (110)
bogina ibabanedi. Ina kdmasa mlina, wowona
sikatubayasi. Ikavava, siyato dedeogal sinaena
go, Itipita goi ikaaiyaka.

T 50:25 Tat 13:19; Iys 24:32; Ihe 11:22. i 50:26 Dedeoga:
Ame dedeogayana valiwoga manuna. Iyosepa wowona sidodoi
namlieta sikatukaboli ikaiyako vata. Ame da Itipita idi sinapu
valiwoga manuna.

